
वरिष्ठ आईएएस अधिकारी 
प्रशांत सीताराम लोखंडे को 

ज्वेलर्स के पास भी जमा कर सकेंगे सोना, गोल्ड मोनेटाइजेशन स्कीम की तैयारी
सरकार निष्क्रिय पड़े घरेलू सोने को अर्थव्यवस्था में लाना चाहती है, 2.5% तक ब्याज और आसान प्रक्रिया पर मंथन

2015 में शुरू हुई थी मोनेटाइजेशन स्कीम

आयातित सोने पर निर्भरता कम करने में मदद

पेज 1 एंकर स्टोरी

एजेंसी | नई दिल्ली

केंद्र सरकार गोल्ड मोनेटाइजेशन स्कीम 
(जीएमएस) को नए स्वरूप में फिर से 
लागू करने की तैयारी कर रही है। प्रस्तावित 
योजना के तहत अब लोग केवल बैंकों 
के बजाय अधिकृत ज्वेलर्स के पास भी 
अपना सोना जमा कर सकेंगे। सरकार 
का उद्देश्य घरों में निष्क्रिय पड़े हजारों 
टन सोने को औपचारिक अर्थव्यवस्था में 
लाना और सोने के आयात पर निर्भरता 
कम करना है। 
   सूत्रों के अनुसार, नई योजना 
की घोषणा जल्द की जा सकती है। 
प्रस्ताव के अनुसार, देशभर के चयनित 
ज्वेलर्स को ‘कलेक्शन पार्टनर’ बनाया 
जा सकता है। ग्राहक अपने सोने के 
आभूषण, सिक्के या बिस्कुट ऐसे 
अधिकृत ज्वेलर्स के पास जमा करेंगे। 
इसके बाद शुद्धता की जांच और 
आवश्यक प्रक्रिया पूरी होने पर सोना 
योजना के तहत जमा माना जाएगा। 

इससे लोगों को बैंक शाखाओं तक 
जाने की जरूरत कम होगी और योजना 
अधिक सुलभ बन सकेगी। सरकार 
का अनुमान है कि भारतीय परिवारों 
के पास लगभग 30,000 टन सोना 
निष्क्रिय पड़ा है। यदि इसका एक छोटा 

हिस्सा भी वित्तीय प्रणाली में शामिल 
हो जाए तो सोने के आयात पर होने 
वाला खर्च कम होगा, विदेशी मुद्रा की  
बचत होगी और घरेलू ज्वेलरी उद्योग 
को भी कच्चे माल की उपलब्धता 
बेहतर हो सकेगी।

सूत्रों के मुताबिक, नई योजना में निवेशकों 
को आकर्षित करने के लिए ब्याज दरों और 
प्रक्रिया को पहले से अधिक व्यावहारिक 
बनाया जा सकता है। चर्चा है कि कुछ 
जमा अवधियों में 2.5 प्रतिशत तक ब्याज 
का प्रावधान रखा जा सकता है। हालांकि, 
अंतिम ब्याज दर, पात्रता और अन्य शर्तों की 
आधिकारिक घोषणा अभी नहीं हुई है। वर्तमान 
गोल्ड मोनेटाइजेशन स्कीम वर्ष 2015 में शुरू 

की गई थी, लेकिन जटिल प्रक्रिया, सीमित 
पहुंच और अपेक्षा से कम भागीदारी के कारण 
इसे व्यापक सफलता नहीं मिल सकी। मार्च 
2025 में सरकार ने मध्यम और दीर्घावधि 
सरकारी गोल्ड डिपॉजिट योजनाओं में नई 
जमा स्वीकार करना बंद कर दिया था। अब 
संशोधित मॉडल के जरिए योजना को अधिक 
सरल और जन-हितैषी बनाने का प्रयास किया 
जा रहा है।

ज्वेलरी उद्योग लंबे समय से सरकार से योजना 
में सुधार की मांग कर रहा था। उद्योग संगठनों 
का कहना है कि यदि विश्वसनीय ज्वेलर्स को 
योजना से जोड़ा जाता है तो लोगों का भरोसा 
बढ़ेगा और अधिक परिवार अपने घरों में रखा 
निष्क्रिय सोना जमा करने के लिए आगे आएंगे। 
इससे ज्वेलर्स को भी आयातित सोने पर 
निर्भरता कम करने में मदद मिलेगी। हालांकि, 

विशेषज्ञों का मानना है कि योजना की सफलता 
केवल ब्याज दर पर निर्भर नहीं करेगी। सोने 
की शुद्धता जांच की पारदर्शी व्यवस्था, सुरक्षा, 
आसान दस्तावेजी प्रक्रिया और समय पर 
भुगतान जैसे पहलुओं पर भी विशेष ध्यान देना 
होगा। सरकार की ओर से अभी विस्तृत दिशा-
निर्देश जारी नहीं किए गए हैं, इसलिए अंतिम 
नियमों का इंतजार किया जा रहा है।

मुंबई|  महाराष्ट्र सरकार ने 
छात्रों के स्वास्थ्य को ध्यान में 
रखते हुए राज्य के सभी स्कूलों 
और शैक्षणिक संस्थानों के 500 
मीटर दायरे में एनर्जी ड्रिंक और 
ऐसे अन्य उत्पादों की बिक्री पर 
रोक लगाने का फैसला किया 
है। खाद्य एवं औषधि प्रशासन 
(एफडीए) मंत्री नरहरी झिरवाल 
ने विधानसभा में कहा कि स्कूलों 
के आसपास ऐसे पेयों की बिक्री 
पाए जाने पर कार्रवाई की जाएगी।

          समर न्यूज | जालंधर

विधानसभा चुनाव से पहले 
प्रधानमंत्री नरेन्द्र मोदी जुलाई में 
पंजाब आ सकते हैं। वह पिछले 
दिनों डेरा बल्लां आ चुके हैं। उनकी 

रैली दोआबा में हो 
सकती है। 
  रेलवे के उच्च पदस्थ 
और विश्वसनीय 
सूत्रों का दावा है 

कि प्रधानमंत्री नरेंद्र मोदी आगामी 
13 जुलाई को जालंधर कैंट रेलवे 
स्टेशन का उद्घाटन करने खुद पंजाब 
आ रहे हैं। 
    चर्चा है कि पीएम मोदी का 
यह दौरा केवल एक रेलवे स्टेशन 
के उद्घाटन तक सीमित नहीं रहेगा। 
जालंधर में प्रधानमंत्री की एक बड़ी 
जनसभा (रैली) आयोजित करने 
की रूपरेखा भी तैयार की जा रही 
है। रैली के जरिए पीएम मोदी पंजाब 
में होने वाले आगामी विधानसभा 
चुनावों के लिए पार्टी के प्रचार 
अभियान का शंखनाद कर सकते हैं।

          समर न्यूज | लुधियाना

दिल्ली से हलवारा जा रही एयर 
इंडिया की फ्लाइट एआई-481 
शनिवार को एक ही सफर के दौरान 
दो बड़ी चुनौतियों से गुजरी। पहले 
उड़ान भरने के कुछ ही मिनट बाद 
विमान में तकनीकी खराबी का 
संकेत मिलने पर उसे वापस दिल्ली 
लाना पड़ा।
  यात्रियों को दूसरे विमान से रवाना 
किया गया, लेकिन हलवारा पहुंचने 
पर खराब मौसम के कारण पहली बार 
लैंडिंग संभव नहीं हो सकी। पायलट 
की सतर्कता व सुरक्षा मानकों के 
पालन से दोनों परिस्थितियों में बड़ा 
हादसा टल गया। दिल्ली के इंदिरा 
गांधी अंतरराष्ट्रीय हवाई अड्डे से 
शनिवार सुबह 5:55 बजे हलवारा 
अंतरराष्ट्रीय हवाई अड्डे के लिए रवाना 
हुई एयर इंडिया की फ्लाइट एआई-
481 को एक ही यात्रा के दौरान दो 
बार गंभीर चुनौतियों का सामना करना 
पड़ा। पायलट की सूझबूझ सभी यात्री 
सुरक्षित पहुंच गए।

नई दिल्ली | अब टेलीग्राम एप 
पर फ्री पायरेटेड फिल्में और वेब 
सीरीज नहीं मिल पाएंगी। केंद्र 
सरकार ने टेलीग्राम से फिल्मों 
और ओटीटी कंटेंट के पायरेटेड 
वर्जन देने वाले चैनल्स व ग्रुप्स 
को अपने प्लेटफॉर्म से हटाने को 
कहा है। मंत्रालय ने कंपनी को 
नोटिस भेजा। मंत्रालय ने कहा 
कि टेलीग्राम अगले 15 दिन में 
पायरेटेड कंटेंट पर लिए एक्शन 
की रिपोर्ट सौंपे।

महाराष्ट्र: स्कूलों के 500 
मीटर में एनर्जी ड्रिंक बैन

टेलीग्राम पर फिल्में और 
वेब सीरीज अब फ्री नहीं

एग्जीक्यूटिव एडिटर : नितिन उपमन्यु

              एजेंसी | अयोध्या

राम मंदिर चढ़ावा चोरी मामले की 
जांच शनिवार को भी तेज रही। 
विशेष जांच दल (एसआईटी) ने 
दूसरे दिन भी मंदिर ट्रस्ट से जुड़े 
कर्मचारियों, चढ़ावे की गणना 
प्रक्रिया में शामिल लोगों और अन्य 
संबंधित पक्षों से पूछताछ की। सूत्रों 
के अनुसार, जांच टीम ने पहले 
दर्ज किए गए बयानों का मिलान 
दस्तावेजों और उपलब्ध डिजिटल 
साक्ष्यों से किया तथा कुछ लोगों से 
दोबारा पूछताछ भी की।
   एसआईटी अब मंदिर ट्रस्ट की 
ओर से की गई कुछ जमीन खरीद, 
वित्तीय लेनदेन और प्रशासनिक 
प्रक्रियाओं की भी पड़ताल कर 
रही है। हाल ही में कुछ दस्तावेज 
जांच एजेंसी को सौंपे गए हैं, जिनके 
आधार पर मामले का दायरा बढ़ाया 
गया है। सरकार ने एसआईटी 
को अंतिम रिपोर्ट सौंपने के लिए 
अतिरिक्त समय भी दिया है। इस 
मामले में गिरफ्तार आठों आरोपी 
फिलहाल न्यायिक हिरासत में हैं। 
अदालत ने उन्हें 13 जुलाई तक 

  समर न्यूज | चंडीगढ़/नई दिल्ली

पंजाब कांग्रेस में संगठनात्मक 
फेरबदल के बाद शुरू हुआ 
असंतोष अब पार्टी नेतृत्व के 
लिए बड़ी चुनौती बन गया है। पूर्व 
मुख्यमंत्री चरणजीत सिंह चन्नी के 
समर्थकों की खुली नाराजगी और 
वरिष्ठ नेता सुखजिंदर सिंह रंधावा 
के हालिया बयानों के बीच कांग्रेस 
हाईकमान सक्रिय हो गया है।
   पार्टी सूत्रों के अनुसार, दिल्ली 
से चन्नी को संदेश दिया गया है कि 
वे फिलहाल कोई बड़ा राजनीतिक 
फैसला या सार्वजनिक घोषणा न 
करें। उन्हें भरोसा दिलाया गया है 
कि उनकी जल्द ही राहुल गांधी 
से मुलाकात कराई जाएगी, जहां 
उनकी सभी आपत्तियों और सुझावों 
पर चर्चा होगी।
   हाल ही में कांग्रेस ने पंजाब 
विधानसभा चुनाव 2027 की 
तैयारियों के तहत संगठनात्मक 
जिम्मेदारियों का ऐलान किया था। 
इसमें अमरिंदर सिंह राजा वड़िंग 
को प्रदेश कांग्रेस अध्यक्ष और 
प्रताप सिंह बाजवा को नेता प्रतिपक्ष 
बनाए रखा गया, जबकि चन्नी 
को चुनाव अभियान समिति का 
अध्यक्ष बनाया गया। इस फैसले से 
चन्नी समर्थकों में नाराजगी बढ़ गई। 

उनका कहना है कि दलित चेहरे 
और पूर्व मुख्यमंत्री होने के बावजूद 
चन्नी को अपेक्षित जिम्मेदारी नहीं 
दी गई।
शुक्रवार को चन्नी के आवास पर 
बड़ी संख्या में मौजूदा और पूर्व 
विधायक, पूर्व मंत्री तथा पार्टी 
कार्यकर्ता एकत्र हुए। बैठक में 
कई नेताओं ने खुलकर मांग की 
कि पंजाब कांग्रेस की कमान चन्नी 
को सौंपी जाए। समर्थकों ने यह 
भी कहा कि यदि संगठनात्मक  
फैसलों पर पुनर्विचार नहीं हुआ 
तो असंतोष और बढ़ सकता है। 
हालांकि चन्नी ने सार्वजनिक रूप 
से अलग राजनीतिक कदम की 
घोषणा नहीं की।
   इसी बीच वरिष्ठ कांग्रेस नेता 
सुखजिंदर सिंह रंधावा ने कहा कि 
पार्टी में वरिष्ठ नेताओं की अनदेखी 
की जा रही है और यही मौजूदा 
स्थिति की प्रमुख वजह है। उन्होंने 
यह भी स्पष्ट किया कि उनका 
केंद्रीय गृह मंत्री अमित शाह से 
हुआ हालिया शिष्टाचार मुलाकात 
केवल पंजाब की कानून-व्यवस्था 
और सीमा सुरक्षा से जुड़े मुद्दों पर 
केंद्रित थी। रंधावा ने भाजपा में 
शामिल होने या कांग्रेस छोड़ने की 
अटकलों को सिरे से खारिज करते 
हुए उन्हें "भ्रामक" बताया।

6 जुलाई को होने वाली श्रीराम 
जन्मभूमि तीर्थ क्षेत्र ट्रस्ट की बैठक 
पर भी सबकी निगाहें टिकी हैं। 
माना जा रहा है कि बैठक में ट्रस्ट 
की कार्यप्रणाली, प्रशासनिक सुधार 
और मौजूदा विवाद से जुड़े मुद्दों पर 
चर्चा हो सकती है। हालांकि ट्रस्ट 
की ओर से किसी संभावित निर्णय 
की आधिकारिक पुष्टि नहीं की गई 
है। एसआईटी और उत्तर प्रदेश 
सरकार का कहना है कि जांच 
निष्पक्ष तरीके से आगे बढ़ रही है 
और उपलब्ध साक्ष्यों के आधार पर 
ही आगे की कार्रवाई की जाएगी।

शंकराचार्य अविमुक्तेश्वरानंद ने 
कहा- क्या इतने बड़े भगवान के 
दरबार में चोरी करके इस्तीफा देने 
से छुट्टी मिल जाएगी? ये क्या 
नाटक बना रखा है? पीटे जाओगे। 
अगर सरकार ने इनको जेल में 
नहीं डाला और सही सजा नहीं 
दिलवाई, तो जनता इनको पीटेगी।
गोपाल राव को फ्लाइट में देख 
‘चढ़ावा चोर’ के नारे लगाए: 
चढ़ावा चोरी मामले में आरोपी 
गोपाल राव को फ्लाइट में देखकर 
लोग भड़क गए। उन्होंने ‘चंदा 
चोर’ व ‘चढ़ावा चोर’ के नारे 
लगाने शुरू कर दिए। फ्लाइट की 
केबिन क्रू ने यात्रियों को समझाया। 

राम मंदिर मामले की जांच 
तेज, दूसरे दिन भी पूछताछ

एसआईटी ने जांच करने का दायरा बढ़ाया

श्रीराम जन्मभूमि तीर्थ 
ट्रस्ट की बैठक कल

शंकराचार्य बोले-चंपत 
राय को जनता पीटेगी

दिल्ली से पूर्व सीएम चरणजीत सिंह चन्नी को संयम बरतने का संदेश, राहुल गांधी से मुलाकात कराने की तैयारी

एक लाइन का स्पष्ट आदेश जारी करना चाहिए : सुखजिंदर सिंह रंधावा
कांग्रेस में कोई गुटबाजी नहीं, 
सभी एक साथ दिखेंगे: वड़िंग

कांग्रेस नेता सुखजिंदर सिंह रंधावा बोले- वरिष्ठ नेताओं की अनदेखी के कारण पैदा हुआ असंतोष

कांग्रेस में टूट की आशंका... हाईकमान 
ने पूर्व सीएम चन्नी को बड़े फैसले से रोका

नौसेना के लिए मल्टी इन्फ्लुएंस ग्राउंड माइन, नेवल शिपबोर्न अनमैन्ड एरियल 
सिस्टम तथा इलेक्ट्रिक प्रोपल्शन सिस्टम के लिए भूमि आधारित परीक्षण 
सुविधा स्थापित करने को मंजूरी दी गई है। वहीं वायुसेना को फिक्स्ड-विंग हाई 
एल्टीट्यूड प्सूडो सैटेलाइट  मिलेगा, जिससे लंबी अवधि तक निगरानी, खुफिया 
जानकारी जुटाने, दूरसंचार और रिमोट सेंसिंग क्षमताओं में सुधार होगा। विशेषज्ञों 
का मानना है कि हाल के सैन्य अभियानों और बदलते सुरक्षा परिदृश्य को देखते 
हुए ड्रोन, मिसाइल रक्षा और इलेक्ट्रॉनिक युद्ध प्रणालियों पर बढ़ता जोर भविष्य 
की युद्ध आवश्यकताओं के अनुरूप है। सरकार का कहना है कि इन खरीद 
प्रस्तावों से तीनों सेनाओं की युद्धक तैयारी और परिचालन क्षमता में उल्लेखनीय 
वृद्धि होगी तथा रक्षा आधुनिकीकरण अभियान को नई गति मिलेगी।

52 हजार करोड़ की रक्षा खरीद को मंजूरी, सेना को 
मिलेंगे ‘आकाश तरंग’ सिस्टम और कामिकाजे ड्रोन

           एजेंसी | नई दिल्ली

भारत की सैन्य ताकत को और 
मजबूत करने की दिशा में केंद्र 
सरकार ने बड़ा कदम उठाते हुए 
करीब 52,000 करोड़ रुपये की रक्षा 
खरीद को मंजूरी दे दी है। रक्षा मंत्री 
राजनाथ सिंह की अध्यक्षता में हुई 
रक्षा अधिग्रहण परिषद (डीएसी) की 

बैठक में सेना, नौसेना और वायुसेना 
के लिए अत्याधुनिक हथियारों और 
प्रणालियों की खरीद के प्रस्तावों 
को एक्सेप्टेंस ऑफ नेसेसिटी यानी 
सैद्धांतिक मंजूरी दी गई। 
   भारतीय सेना के लिए जिन 
प्रमुख प्रणालियों को मंजूरी मिली है, 
उनमें ‘आकाश तरंग’ एंटी-यूएवी 
इलेक्ट्रॉनिक वारफेयर सिस्टम, 

मीडियम रेंज सरफेस-टू-एयर 
मिसाइल, वी-शॉर्ट रेंज एयर डिफेंस 
सिस्टम, मैन पोर्टेबल एंटी-टैंक 
गाइडेड मिसाइल, टैंकों के लिए 
एक्टिव प्रोटेक्शन सिस्टम और जेट 
आधारित कामिकाजे ड्रोन सिस्टम 
शामिल हैं। इन प्रणालियों से सेना 
की वायु रक्षा, ड्रोन-रोधी क्षमता और 
युद्धक्षेत्र में जवाबी कार्रवाई की ताकत 

बढ़ेगी।रक्षा मंत्रालय के अनुसार, 
‘आकाश तरंग’ दुश्मन के ड्रोन 
और अन्य मानव रहित हवाई खतरों 
का पता लगाकर उन्हें निष्क्रिय करने 
में सक्षम होगा। वहीं जेट आधारित 
कामिकाजे ड्रोन लंबी दूरी तक सटीक 
हमला करने, इलेक्ट्रॉनिक युद्ध क्षमता 
बढ़ाने और कम लागत में अधिक 
प्रभावी कार्रवाई करने में मदद करेंगे।

घर बैठे आधार में ईमेल आईडी अपडेट 
करें, 6 महीने तक मुफ्त िमलेगी सेवा 

यूआईडीएआई ने नए आधार ऐप में सुविधा, 1 जुलाई से 31 दिसंबर तक शुल्क नहीं

रक्षा अधिग्रहण परिषद ने सेना, नौसेना और वायुसेना के लिए 10 प्रमुख प्रस्तावों को दी सैद्धांतिक स्वीकृति
दूरसंचार और रिमोट सेंसिंग क्षमताओं में होगा सुधार

           एजेंसी | नई दिल्ली

आधार कार्ड धारकों के लिए 
बड़ी राहत की खबर है। भारतीय 
विशिष्ट पहचान प्राधिकरण 
(यूआईडीएआई) ने आधार ऐप 
के जरिए ईमेल आईडी जोड़ने या 
अपडेट करने की सुविधा शुरू कर 
दी है। खास बात यह है कि 1 जुलाई 
से 31 दिसंबर 2026 तक यह सेवा 
पूरी तरह मुफ्त रहेगी। 
   अब ईमेल अपडेट कराने के 
लिए आधार सेवा केंद्र जाने की 
आवश्यकता नहीं होगी और पूरा 
काम मोबाइल ऐप से घर बैठे किया 
जा सकेगा। इलेक्ट्रॉनिक्स एवं सूचना 
प्रौद्योगिकी मंत्रालय के अनुसार, नई 
सुविधा शुरू होने के पहले दो दिनों 
में ही 2.5 लाख से अधिक लोगों ने 
आधार ऐप के जरिए अपनी ईमेल 
आईडी अपडेट की। मंत्रालय का 
कहना है कि आधार से ईमेल जुड़ने 
पर प्रमाणीकरण होने पर उपयोगकर्ता 

को तुरंत ईमेल अलर्ट मिलेगा, 
जिससे पारदर्शिता और सुरक्षा दोनों 
बढ़ेंगी। यूआईडीएआई ने बताया कि 
पहले ईमेल अपडेट कराने के लिए 
75 रुपये शुल्क देना पड़ता था और 
आधार केंद्र जाना पड़ता था। 
   अब नए आधार ऐप के माध्यम 
से यह प्रक्रिया पूरी तरह डिजिटल हो 
गई है। ऐप में फेस ऑथेंटिकेशन, 
क्यूआर-आधारित सत्यापन, 
बायोमेट्रिक लॉक/अनलॉक और 
ऑथेंटिकेशन हिस्ट्री जैसी सुविधाएं 

भी उपलब्ध हैं। प्राधिकरण के 
अनुसार, ईमेल आईडी अपडेट 
करने का उद्देश्य लोगों को आधार 
के उपयोग से जुड़ी हर गतिविधि 
की जानकारी देना और डिजिटल 
सेवाओं को अधिक सुरक्षित  
बनाना है। 
   विशेषज्ञों का मानना है कि यह 
कदम डिजिटल इंडिया अभियान 
को मजबूत करेगा और आधार से 
जुड़ी सेवाओं को पहले से अधिक 
सुविधाजनक बनाएगा।

13 जुलाई को पंजाब में   
आ सकते हैं पीएम मोदी

दिल्ली-हलवारा उड़ान 
में खराबी, हादसा बचा

जेल भेजा है। एसआईटी लगातार 
साक्ष्य जुटाने में लगी हुई है।

रंधावा ने दो टूक शब्दों में कहा कि हफ्तों लंबी बैठकें करने और 
कंट्रोवर्सी खड़ी करने के बजाय पार्टी को पहले ही दिन 'एक लाइन 
का स्पष्ट आदेश' जारी कर देना चाहिए था। हाईकमान को इतनी 
एक्सरसाइज करने की जरूरत ही नहीं थी। जब तीन-चार दौर की 
लंबी बैठकें हो चुकी थीं, तो उसके बाद भी ऐसी नाराजगी सामने 
आना लीडरशिप का सबसे बड़ा फॉल्ट है।

तमाम अटकलों के बीच अमरिंदर 
सिंह राजा वड़िंग ने गुटबाजी की बातों 
को सिरे से खारिज कर दिया। उन्होंने 
कहा कि जल्द ही कांग्रेस के सभी नेता 
एक मंच पर नजर आएंगे। चरणजीत 
सिंह चन्नी, सुखजिंदर सिंह रंधावा 
और प्रताप सिंह बाजवा हमारे वरिष्ठ 
नेता हैं। वहीं, मुख्यमंत्री चेहरे को 
लेकर उन्होंने साफ कहा कि इसका 
फैसला कांग्रेस हाईकमान करेगा। 
उन्होंने यह भी कहा कि वह खुद 
मुख्यमंत्री पद की दौड़ में नहीं हैं।

राजनीतिक विश्लेषकों का मानना है कि पंजाब कांग्रेस में मौजूदा 
विवाद मुख्य रूप से नेतृत्व और संगठनात्मक संतुलन से जुड़ा 
है। पार्टी नेतृत्व सार्वजनिक तौर पर किसी संकट से इन्कार कर 
रहा है, लेकिन लगातार सामने आ रही नाराजगी यह संकेत देती 
है कि चुनाव से पहले संगठन को एकजुट रखना हाईकमान की 
सबसे बड़ी प्राथमिकता होगी। आने वाले दिनों में राहुल गांधी और 
असंतुष्ट नेताओं के बीच होने वाली संभावित बातचीत से यह 
स्पष्ट होगा कि पार्टी इस संकट को किस तरह सुलझाती है।



देशभर में मानसून का कहर, गुजरात में बाढ़ जैसे हालात

{अदालत ने आत्मरक्षा और 
दुर्घटना की दलील खारिज की, 
वारदात के बाद मां को किया  
था वीडियो कॉल

समर न्यूज | लुधियाना

पंजाब के लुधियाना निवासी जगप्रीत 
सिंह को कनाडा की ब्रिटिश कोलंबिया 
सुप्रीम कोर्ट ने अपनी पत्नी बलविंदर 
कौर की हत्या के मामले में सेकेंड-
डिग्री मर्डर का दोषी करार दिया है। 
अदालत ने मामले में फैसला सुनाते 
हुए अभियोजन पक्ष के साक्ष्यों को 
स्वीकार किया और आरोपी की यह 
दलील खारिज कर दी कि चाकू 
लगना एक दुर्घटना थी। 
   अब इस मामले में 19 अक्टूबर 
को सजा सुनाई जाएगी। अभियोजन 
के अनुसार, मार्च 2024 में कनाडा 
पहुंचने के महज छह दिन बाद 
जगप्रीत ने एबॉट्सफोर्ड स्थित घर 

में पत्नी पर कई बार चाकू से हमला 
किया था। पोस्टमार्टम रिपोर्ट में गर्दन 
और सीने पर कई घाव पाए गए, 
जबकि अदालत ने माना कि यह 
हमला जानलेवा था और इसे दुर्घटना 
नहीं कहा जा सकता।
   मामले की सुनवाई के दौरान सामने 
आया कि घटना के बाद जगप्रीत ने 
लुधियाना में अपनी मां को वीडियो 
कॉल कर वारदात की जानकारी दी 
थी। मृतका के परिजनों ने पहले भी 
आरोप लगाया था कि दंपती के बीच 
आर्थिक मामलों को लेकर लंबे समय 
से विवाद चल रहा था। हालांकि 
आरोपी के परिवार ने इन आरोपों से 
इन्कार किया था।

{सनसनीखेज वारदात को 
अंजाम देने वाली आरोपी 
पत्नी गिरफ्तार  
{ पुलिस सभी पहलुओं  
की जांच में जुटी-

एजेंसी | आगरा

उत्तर प्रदेश के आगरा में एक दिल 
दहला देने वाला हत्याकांड सामने 
आया है। सिकंदरा क्षेत्र की रेनुका 
धाम कॉलोनी में एक महिला ने कथित 
तौर पर अपने पति की हत्या कर शव 
को घर के बाथरूम के फर्श के नीचे 
दफना दिया। इसके बाद उसने फर्श 
पर सीमेंट और टाइलें लगवा दीं तथा 
करीब 45 दिन तक उसी बाथरूम का 
इस्तेमाल करती रही। पुलिस ने शव 
बरामद कर आरोपी पत्नी को गिरफ्तार 
कर लिया है।
   पुलिस के अनुसार, मृतक सुरेंद्र 
शर्मा (45) 26 मई के आसपास 
लापता हुआ था। उसकी गुमशुदगी 
की रिपोर्ट भी दर्ज कराई गई थी और 

आरोपी पत्नी ने परिजनों व पुलिस 
को लगातार यही बताया कि पति कहीं 
चले गए हैं। जांच के दौरान उसके 
बयानों में विरोधाभास मिलने पर 
पुलिस को शक हुआ। 
   पूछताछ में मिले सुरागों के आधार 
पर बाथरूम की खुदाई कराई गई, 
जहां से कंकालनुमा शव बरामद 
हुआ। शव की पहचान गले में मिली 
रुद्राक्ष की माला और अन्य वस्तुओं 
से हुई। पुलिस पूछताछ में महिला ने 

दावा किया कि उसका पति शराब 
पीकर अक्सर मारपीट करता था और 
घरेलू हिंसा से तंग आकर उसने यह 
कदम उठाया। 
  हालांकि पुलिस ने स्पष्ट किया है 
कि यह आरोपी का बयान है और 
इसकी स्वतंत्र पुष्टि की जा रही है। 
जांच एजेंसियां पोस्टमार्टम रिपोर्ट, 
फोरेंसिक साक्ष्य और अन्य सबूतों 
के आधार पर घटना के वास्तविक 
कारणों की पड़ताल कर रही हैं।

तरुण चुघ ने अमित शाह से की मुलाकात

{97.44% मतदाताओं तक 
पहुंचे आवेदन

समर न्यूज | चंडीगढ़

शिरोमणि अकाली दल (शिअद) 
के अध्यक्ष सुखबीर सिंह बादल 
ने मतदाता सूची के विशेष गहन 
पुनरीक्षण (एसआईआर) अभियान 
के तहत अपना फॉर्म जमा कर 
दिया है। पंजाब के मुख्य निर्वाचन 
अधिकारी (सीईओ) कार्यालय ने 
इसकी पुष्टि करते हुए बताया कि 
राज्य में अभियान तेजी से आगे बढ़ 
रहा है और अब तक 97.44 प्रतिशत 
मतदाताओं तक फॉर्म पहुंचाए जा 
चुके हैं।
   मुख्य निर्वाचन अधिकारी ने 
बताया कि बूथ लेवल अधिकारियों 
(बीएलओ) के माध्यम से घर-घर 
जाकर फॉर्म वितरित किए जा रहे हैं। 
जिन मतदाताओं तक अभी फॉर्म नहीं 
पहुंचा है, वहां भी अभियान जारी है। 

अधिकारियों ने लोगों से अपील की है 
कि वे निर्धारित समय के भीतर फॉर्म 
भरकर जमा करें, ताकि मतदाता सूची 
को अद्यतन और त्रुटिरहित बनाया जा 
सके। निर्वाचन विभाग के अनुसार, 
अभियान का उद्देश्य पात्र मतदाताओं 
का सत्यापन करना और मतदाता 
सूची की शुद्धता सुनिश्चित करना है। 
इसके लिए बूथ स्तर पर विशेष शिविर 
भी लगाए जा रहे हैं, जहां मतदाता 
आवश्यक दस्तावेजों के साथ अपने 
आवेदन जमा कर सकते हैं।
   मुख्य निर्वाचन अधिकारी ने कहा कि 
सभी राजनीतिक दलों और मतदाताओं 
का सहयोग मिल रहा है। विभाग का 
लक्ष्य शत-प्रतिशत पात्र मतदाताओं 
तक पहुंच बनाकर समयबद्ध तरीके 
से पुनरीक्षण प्रक्रिया पूरी करना है। 
वहीं, सुखबीर बादल द्वारा फॉर्म जमा 
किए जाने को निर्वाचन प्रक्रिया में 
जनभागीदारी बढ़ाने की दिशा में एक 
सकारात्मक संदेश माना जा रहा है।

समर न्यूज |नाभा

नाभा हलका मेरा परिवार है और 
इस परिवार के हर सदस्य की सुख-
दुविधा का ध्यान रखना हमारी पहली 
जिम्मेदारी है। यह बात इंप्रूवमेंट ट्रस्ट 
के चेयरमैन जस्सी सोहियां वाला ने 
दफ्तर में हलके के लोगों की समस्याएं 
सुनते हुए कही। रोजाना की तरह आज 
भी बड़ी संख्या में क्षेत्र के लोग अपनी 
प्रशासनिक और निजी समस्याओं को 
लेकर चेयरमैन के कार्यालय पहुंचे थे। ​
   चेयरमैन जस्सी सोहियां वाला ने 
लोगों की शिकायतों को बेहद ध्यान 
से सुना और संबंधित अधिकारियों 
को उनके तुरंत निवारण के लिए 
कड़े निर्देश जारी किए। इस मौके पर 
उन्होंने कहा कि मुख्यमंत्री मान के 
कुशल नेतृत्व में पंजाब सरकार राज्य 
के आम लोगों को हर संभव सुख-
सुविधाएं प्रदान करने और उनकी 
समस्याओं का स्थाई हल निकालने के 
लिए बड़े स्तर पर प्रयास कर रही है।

समर न्यूज |भोपाल
समर न्यूज

वरिष्ठ कांग्रेस नेता दिग्विजय सिंह ने 
उज्जैन से अयोध्या तक करीब 1,000 
किलोमीटर की पदयात्रा करने की 
घोषणा की है। उन्होंने कहा कि यात्रा 
का उद्देश्य राम मंदिर निर्माण के लिए 
जुटाए गए चंदे के उपयोग और उसके 
सार्वजनिक लेखा-जोखा की मांग 
उठाना है। 
   दिग्विजय सिंह ने कहा कि यदि 
आवश्यक हुआ तो इस मुद्दे पर 
अदालत में भी याचिका दायर की 
जाएगी। उन्होंने यह भी घोषणा की 
कि पूरी पदयात्रा के दौरान वह सोशल 
मीडिया का उपयोग नहीं करेंगे। 
  उनके अनुसार, यह यात्रा किसी 
राजनीतिक अभियान के बजाय 
जवाबदेही और पारदर्शिता की मांग 
को लेकर होगी।  कांग्रेस नेताओं ने 
इसे पारदर्शिता की मांग से जुड़ा कदम 
बताया है, जबकि भाजपा ने आरोप 
लगाया कि कांग्रेस राम मंदिर पर 
अनावश्यक विवाद खड़ा करने की 

एजेंसी|वाराणसी

काशी विश्वनाथ मंदिर के प्रवेश द्वार 
पर शनिवार को उस समय अफरा-
तफरी मच गई, जब ड्यूटी पर तैनात 
एक सुरक्षा जवान की कार्बाइन से 
अचानक गोली चल गई। जानकारी के 
अनुसार, जवान हथियार संभाल रहा 
था, तभी कार्बाइन से फायर हो गया। 
गोली सड़क पर लगी, जिससे पत्थर 
और गिट्टियां उछलकर पास खड़े तीन 
लोगों को लग गईं। 
   तीनों को मामूली चोटें आईं और 
प्राथमिक उपचार के बाद उनकी 
हालत खतरे से बाहर बताई गई है। 
बाद पुलिस और वरिष्ठ अधिकारियों 
ने मौके का निरीक्षण किया। मंदिर 
परिसर की सुरक्षा व्यवस्था में कोई 
चूक न हो, इसके लिए पूरे घटनाक्रम 
की जांच शुरू कर दी गई है। पुलिस 
का कहना है कि शुरुआती जांच में 
मामला हथियार से आकस्मिक फायर 
का प्रतीत हो रहा है। जवान से पूछताछ 
के बाद और कार्बाइन को तकनीकी 
जांच के लिए भेजा गया है। 

समर न्यूज | फतेहगढ़

बंदी सिखों की रिहाई की मांग 
को लेकर कौमी इंसाफ मोर्चा ने 
शनिवार को पंजाब के फतेहगढ़ 
साहिब में अंबाला-लुधियाना रेल 
मार्ग पर रेल रोको आंदोलन किया। 
प्रदर्शनकारियों ने निर्धारित कार्यक्रम 
के तहत दोपहर करीब दो घंटे तक 
रेलवे ट्रैक पर धरना दिया, जिससे 
इस व्यस्त रेलखंड पर कई यात्री 
ट्रेनों का संचालन प्रभावित हुआ। 
आंदोलन को देखते हुए रेलवे और 
जिला प्रशासन ने सुरक्षा के व्यापक 
इंतजाम किए थे।
   मोर्चा के नेताओं ने कहा कि 
उनका आंदोलन उन बंदी सिखों 
की रिहाई की मांग को लेकर है, जो 
उनके अनुसार अपनी सजा पूरी कर 
चुके हैं, लेकिन अब भी जेलों में बंद 
हैं। प्रदर्शनकारियों ने केंद्र सरकार से 
इस मुद्दे पर शीघ्र निर्णय लेने और 
लंबित मामलों का समाधान करने 
की मांग दोहराई। रेलवे अधिकारियों 

के अनुसार, आंदोलन के कारण 
अंबाला-लुधियाना सेक्शन पर कुछ 
ट्रेनों को अस्थायी रूप से रोका 
गया, जबकि कुछ ट्रेनों का संचालन 
नियंत्रित गति से कराया गया। 
  धरना समाप्त होने के बाद ट्रैक को 
खाली कराकर रेल यातायात सामान्य 
करने की प्रक्रिया शुरू की गई। 
यात्रियों को हुई असुविधा को देखते 
हुए रेलवे ने परिचालन पर लगातार 
निगरानी रखी।
   कौमी इंसाफ मोर्चा पहले ही 
घोषणा कर चुका था कि बंदी 
सिखों की रिहाई के समर्थन में वह 
चरणबद्ध आंदोलन चलाएगा। इसी 
क्रम में पहले टोल प्लाजा पर प्रदर्शन 
किया गया था और उसके बाद रेल 
रोको कार्यक्रम आयोजित किया गया। 
संगठन ने संकेत दिए हैं कि यदि 
उनकी मांगों पर सकारात्मक पहल 
नहीं हुई तो भविष्य में आंदोलन को 
और तेज किया जा सकता है। धरने 
के कारण यात्रियों को परेशानी का 
सामना करना पड़ा।

{एसजीपीसी ने दिया मर्यादा 
का हवाला

समर न्यूज | अमृतसर

श्री हरिमंदिर साहिब  में शनिवार 
को उस समय हलचल मच गई, 
जब विभिन्न जिलों से पहंुचे कुछ 
श्रद्धालुओं से मुख्यमंत्री भगवंत 
मान की तस्वीर वाले पहचान पत्र 
(आईडी कार्ड) उतारने के लिए 
कहा गया। ये श्रद्धालु कथित तौर 
पर राज्य सरकार के एक कार्यक्रम 
के तहत अमृतसर पहंुचे थे और 
उनके गले में मुख्यमंत्री की तस्वीर 
वाले कार्ड लटके हुए थे। 
   प्रत्यक्षदर्शियों क े अनुसार, 
श्रद्धालुओं के श्री हरमंदिर 
साहिब परिसर में प्रवेश के दौरान 
शिरोमणि गुरुद्वारा प्रबंधक कमेटी 
(एसजीपीसी) के कर्मचारियों ने 

उन्हें बताया कि धार्मिक स्थल क े
भीतर किसी राजनीतिक व्यक्ति 
की तस्वीर वाले प्रचारात्मक 
पहचान पत्र या सामग्री पहनकर 
प्रवेश करना मर्यादा के अनुरूप 
नहीं है। इसके बाद श्रद्धालुओं न े
कार्ड उतार दिए और सामान्य रूप 
से माथा टेका। 
   एसजीपीसी अधिकारियों का 
कहना है कि श्री हरमंदिर साहिब 
की मर्यादा के अनुसार परिसर 
के भीतर किसी भी प्रकार का 
राजनीतिक प्रचार या किसी दल 
अथवा नेता से जुड़ी प्रचार सामग्री 

प्रदर्शित नहीं की जा सकती। यह 
नियम सभी पर समान रूप से लाग ू
होता है और इसका उद्देश्य धार्मिक 
स्थल की गरिमा बनाए रखना है।
दूसरी ओर, इस घटनाक्रम को 
लेकर राजनीतिक प्रतिक्रिया भी 
सामने आई है। 
  विपक्षी दलों ने इसे सरकारी 
कार्यक्रमों के राजनीतिकरण से 
जोड़ते हुए सवाल उठाए हैं, 
जबकि आम आदमी पार्टी की ओर 
से इस मामले पर कोई विस्तृत 
आधिकारिक बयान जारी नहीं किया 
गया है। फिलहाल, पूरे घटनाक्रम 
के दौरान मंदिर परिसर में स्थिति 
शांतिपूर्ण रही और श्रद्धालुओं ने 
बिना किसी विवाद के दर्शन किए। 
अकाल तख्त साहिब ने 15 जून 
को मुख्यमंत्री भगवंत मान को पंथ 
दोषी घोषित किया था।

{बचाने आई भाभी की भी मौत
समर न्यूज | तरनतारन

पंजाब के तरनतारन जिले के संघा 
गांव में रिश्तों को शर्मसार करने वाली 
घटना सामने आई है। अमृतसर के 
लोपोके गांव निवासी लवप्रीत सिंह 
अपनी पत्नी को वापस घर लाने के 
लिए उसके मायके पहुंचे थे। 
   आरोप है कि इसी दौरान किसी बात 
को लेकर विवाद हो गया और उनके 
साले साजन सिंह ने उन पर पेट्रोल 
छिड़ककर आग लगा दी। गंभीर रूप 
से झुलसे लवप्रीत की इलाज के दौरान 
मौत हो गई। घटना के दौरान आग की 
लपटों में घिरे लवप्रीत को बचाने के 
लिए आरोपी की भाभी गुरजीत कौर 
आगे आईं, लेकिन वह भी बुरी तरह 
झुलस गईं। 
   उन्हें अमृतसर के अस्पताल में भर्ती 
कराया गया था, जहां उपचार के दौरान 
उनकी भी मौत हो गई। इस दोहरी 
मौत से इलाके में शोक और आक्रोश 
का माहौल है। पुलिस के अनुसार, 

लवप्रीत अपनी पत्नी को मनाकर घर 
ले जाने के उद्देश्य से ससुराल पहुंचे 
थे। प्रारंभिक जांच में सामने आया है 
कि पहले दोनों पक्षों के बीच कहासुनी 
हुई और बाद में आरोपी ने कथित 

रूप से पेट्रोल डालकर आग लगा दी। 
घटना के दौरान आरोपी साजन सिंह 
भी झुलस गया, जिसका अस्पताल 
में इलाज चल रहा है। उसकी हालत 
गंभीर बताई जा रही है।

समर न्यूज | चंडीगढ़

पंजाब में मानसून ने रफ्तार पकड़ 
ली है और मौसम विभाग ने राज्य में 
9 जुलाई तक बारिश, गरज-चमक 
और तेज हवाओं का दौर जारी रहने 
की संभावना जताई है। भारत मौसम 
विज्ञान विभाग (आईएमडी) के 
अनुसार 5 से 8 जुलाई के बीच कई 
जिलों में हल्की से मध्यम बारिश के 
साथ कुछ स्थानों पर भारी वर्षा हो 
सकती है, जबकि 9 जुलाई को भी 
अलग-अलग इलाकों में बारिश की 
संभावना बनी रहेगी।
   इस बीच गुरदासपुर जिले में 
लगातार बारिश के कारण एक 
स्थानीय बांध (बांध/तटबंध) के 
क्षतिग्रस्त होने से आसपास के खेतों 
में पानी भर गया। अचानक पानी 
आने से किसानों की फसलें प्रभावित 
हुई हैं। प्रशासन और सिंचाई विभाग 
की टीमें मौके पर पहुंचकर हालात 

का जायजा ले रही हैं तथा क्षतिग्रस्त 
हिस्से की मरम्मत का काम शुरू 
कर दिया गया है। निचले क्षेत्रों के 
किसानों को सतर्क रहने और पानी 
के बहाव वाले इलाकों से दूरी 
बनाए रखने की सलाह दी गई है। 
मौसम विभाग के अनुसार, पंजाब 
के अधिकांश हिस्सों में अगले कुछ 
दिनों तक बादल छाए रहने, रुक-

रुक कर बारिश होने और 40 से 
50 किलोमीटर प्रति घंटे की रफ्तार 
से तेज हवाएं चलने की संभावना 
है। विभाग ने बिजली गिरने और 
जलभराव की आशंका को देखते 
हुए लोगों से अनावश्यक यात्रा से 
बचने तथा खराब मौसम के दौरान 
सुरक्षित स्थानों पर रहने की अपील 
की है।

{गुजरात में 19 लोगों को 
सुरक्षित निकाला गया, उज्जैन 
में नदी के तेज बहाव में 
युवक बहा

एजेंसी | नई दिल्ली

देश के कई हिस्सों में मानसून ने 
रफ्तार पकड़ ली है और भारी बारिश 
के कारण बाढ़, जलभराव तथा 
भूस्खलन की घटनाएं सामने आ रही 
हैं। गुजरात, महाराष्ट्र, मध्य प्रदेश 
और जम्मू-कश्मीर सबसे अधिक 
प्रभावित राज्यों में शामिल हैं। मौसम 
विभाग ने अगले कुछ दिनों तक कई 
क्षेत्रों में भारी से बहुत भारी बारिश की 
चेतावनी जारी की है।
   गुजरात में लगातार बारिश से कई 
जिलों में बाढ़ जैसे हालात बन गए 
हैं। मेहसाणा, सूरत, वलसाड और 
जूनागढ़ समेत कई इलाकों में सड़कों 
और रिहायशी क्षेत्रों में पानी भर गया। 
प्रशासन और बचाव एजेंसियों ने 

निचले क्षेत्रों से लोगों को सुरक्षित 
स्थानों पर पहुंचाया। विभिन्न प्रभावित 
क्षेत्रों से कम से कम 19 लोगों को 
रेस्क्यू कर सुरक्षित निकाला गया। कई 
स्थानों पर जनजीवन प्रभावित हुआ, 
जबकि प्रशासन हाई अलर्ट पर है।
   मध्य प्रदेश के उज्जैन में भी भारी 
बारिश का असर देखने को मिला। 

क्षिप्रा नदी और अन्य जल स्रोतों का 
जलस्तर बढ़ने से कई घाट और 
निचले क्षेत्र जलमग्न हो गए। इसी 
दौरान तेज बहाव में एक युवक के 
बह जाने की सूचना मिली, जिसकी 
तलाश के लिए राहत एवं बचाव 
दल अभियान चला रहे हैं। शहर के 
कई हिस्सों में जलभराव की स्थिति 

बनी हुई है। उधर जम्मू-कश्मीर में 
लगातार वर्षा के कारण कई स्थानों 
पर लैंडस्लाइड और फ्लैश फ्लड 
की घटनाएं हुई हैं। डोडा, किश्तवाड़ 
और अन्य पहाड़ी जिलों में सड़कें 
बाधित हुई हैं, जबकि कुछ बाजारों 
और आबादी वाले इलाकों में मलबा 
और पानी घुस गया। प्रशासन ने लोगों 
को संवेदनशील क्षेत्रों से दूर रहने 
की सलाह दी है और राहत दलों को 
सतर्क रखा गया है।
   महाराष्ट्र में भी बारिश ने जनजीवन 
प्रभावित किया है। कई शहरों में 
जलभराव की स्थिति बनी हुई है। 
एक प्रमुख बाजार क्षेत्र में करीब तीन 
फीट तक पानी भर जाने के कारण 
दुकानदारों को दुकानें बंद करनी 
पड़ीं। मुंबई, ठाणे, पालघर और 
आसपास के जिलों में रेड अलर्ट 
जारी किया गया है तथा लोगों से 
केवल आवश्यक होने पर ही घरों से 
निकलने की अपील की गई है।

शिअद अध्यक्ष सुखबीर बादल  
ने भरा एसआईआर का फॉर्म

जस्सी सोहियां वाला 
ने सुनीं जनसमस्याएं

दिग्विजय सिंह उज्जैन से 
अयोध्या तक करेंगे पदयात्रा

काशी विश्वनाथ मंदिर 
गेट पर हुई फायरिंग

श्रद्धालुओं से उतरवाए गए सीएम 
मान की तस्वीर वाले पहचान पत्र

पत्नी को लेने ससुराल पहुंचे युवक को जलाया

पंजाब में तेज हवाओं के साथ मानसून सक्रिय 
गुरदासपुर में बांध टूटने से खेत हुए जलमग्न

दलजीत विक्की | दिल्ली
समर न्यूज 

राज्यसभा सांसद निर्वाचित होने 
के उपरांत भारतीय जनता पार्टी के 
राष्ट्रीय महासचिव व राज्यसभा 
सांसद तरुण चुघ ने शनिवार को 
देश के केंद्रीय गृह एवं सहकारिता 
मंत्री अमित शाह से नई दिल्ली में 
शिष्टाचार भेंट कर उनका आशीर्वाद 
एवं मार्गदर्शन प्राप्त किया। इस दौरान 
पंजाब की मौजूदा कानून-व्यवस्था, 
सीमा सुरक्षा तथा राज्य से जुड़े 
विभिन्न अहम मुद्दों पर विस्तार से 
चर्चा की गई।
भेंट के दौरान सांसद तरुण चुघ ने 
केंद्रीय गृह मंत्री को पंजाब की वर्तमान 
परिस्थितियों से अवगत कराते हुए 
राज्य में बिगड़ती कानून-व्यवस्था, 
पाकिस्तान प्रायोजित आतंकवाद, 
सीमा पार से ड्रोन के माध्यम से हो 
रही नशा एवं हथियारों की तस्करी, 
गैंगस्टरवाद तथा आम नागरिकों की 

सुरक्षा जैसे गंभीर विषयों पर विस्तृत 
जानकारी दी। उन्होंने राज्य में शांति, 
सुरक्षा और सुशासन सुनिश्चित 
करने के लिए प्रभावी एवं ठोस 
कदम उठाने का आग्रह भी किया। 
इस अवसर पर सांसद तरुण चुघ 
ने कहा कि संतों, महात्माओं, गुरुओं 
और शहीदों की पावन धरती पंजाब 
आज नशे, गैंगस्टरवाद, अपराध, 
सीमा पार से प्रायोजित आतंकवाद 
और बिगड़ती कानून-व्यवस्था 
जैसी गंभीर चुनौतियों का सामना 
कर रही है। उन्होंने आरोप लगाया 

कि राज्य की वर्तमान सरकार इन 
समस्याओं से प्रभावी ढंग से निपटने 
में विफल रही है, जिसके कारण 
प्रदेश की जनता सुरक्षित, नशामुक्त 
और विकासोन्मुख पंजाब की अपेक्षा 
कर रही है। उन्होंने विश्वास व्यक्त 
किया कि वर्ष 2027 में भारतीय 
जनता पार्टी की सरकार बनने के 
बाद प्रधानमंत्री नरेंद्र मोदी के नेतृत्व 
तथा केंद्रीय गृह मंत्री अमित शाह 
के मार्गदर्शन में पंजाब में सुशासन, 
सुरक्षा, विकास और जनविश्वास 
का नया अध्याय स्थापित होगा।

आगरा में पति की हत्या कर शव बाथरूम में दफनाया

कनाडा में पत्नी की हत्या के केस में 
लुधियाना का जगप्रीत दोषी करार

महाराष्ट्र में बाजार डूबा, जम्मू-कश्मीर में भूस्खलन से रास्ते बंद, कई राज्यों में अलर्ट

श्री हरिमंदिर सािहब आए श्रद्धालुओं के गले में थे सरकारी कार्यक्रम के कार्ड
पंजाब में 9 जुलाई तक बारिश और आंधी का अलर्ट, िबजली िगरने की आशंका

40 दिन में 7 से 4 फीट के हुए बाबा बर्फानी
अमरनाथ यात्रा में श्रद्धालुओं का उत्साह बरकरारधर्म कर्म

एजेंसी | श्रीनगर

पवित्र अमरनाथ यात्रा के दूसरे दिन 
भी देशभर से बड़ी संख्या में श्रद्धालु 
बाबा बर्फानी के दर्शन के लिए गुफा 
पहुंच रहे हैं। 
   इस बीच प्राकृतिक रूप से बनने 
वाले हिमलिंग (बाबा बर्फानी) के 
आकार में कमी दर्ज की गई है। श्री 
अमरनाथजी श्राइन बोर्ड और प्रशासन 
से जुड़े अधिकारियों के अनुसार, 
23 मई को जारी पहली तस्वीर में 
हिमलिंग की ऊंचाई करीब 7 फीट 
आंकी गई थी, जो अब लगभग 4 
फीट रह गई है। 
   विशेषज्ञ इसे मौसम और तापमान 
में बदलाव का स्वाभाविक प्रभाव 
बता रहे हैं। अधिकारियों के मुताबिक, 
पिछले 40 दिनों में तापमान में उतार-
चढ़ाव, प्राकृतिक बर्फ पिघलने की 
प्रक्रिया और गुफा के भीतर नमी की 
स्थिति के कारण हिमलिंग का आकार 
धीरे-धीरे कम हुआ है। हर वर्ष इसकी 

ऊंचाई मौसम के अनुसार बदलती 
रहती है और इसे पूरी तरह प्राकृतिक 
प्रक्रिया माना जाता है। 
  यात्रा के दूसरे दिन दोनों पारंपरिक 
मार्गों पहलगाम और बालटाल से 
श्रद्धालुओं के जत्थे लगातार पवित्र 
गुफा की ओर रवाना हुए। सुरक्षा 

व्यवस्था के लिए जम्मू-कश्मीर 
पुलिस, केंद्रीय अर्द्धसैनिक बल, 
सेना, एनडीआरएफ और स्वास्थ्य 
विभाग की टीमें पूरे मार्ग पर तैनात हैं। 
संवेदनशील स्थानों पर ड्रोन निगरानी 
और सीसीटीवी के माध्यम से भी 
नजर रखी जा रही है।

राज्यसभा सांसद ने की गृहमंत्री से की पंजाब की कानून व्यवस्था पर चर्चा

ऊपर बिछा दी टाइलें, 45 दिन तक छिपाती रही, पत्नी ने घरेलू हिंसा का लगाया आरोप

बंदी सिखों की रिहाई की मांग के 
लिए धरने से रेल संचालन प्रभावित

ट्राइसिटी में बारिश से मिली राहत
चंडीगढ़, मोहाली और पंचकूला में दिन में बारिश से मौसम सुहावना हो 
गया। लोगों को उमस से राहत मिली और तापमान में भी िगरावट दर्ज 
की गई। आईएमडी के पूर्वानुमान के अनुसार शहर में अगले कई दिनों 
तक बादल छाए रहेंगे और बीच-बीच में बारिश हो सकती है। इससे 
तापमान में गिरावट आने और उमस से राहत मिलने की संभावना है, 
हालांकि भारी बारिश के दौरान जलभराव की स्थिति भी बन सकती 
है। मौसम विशेषज्ञों का कहना है कि दक्षिण-पश्चिम मानसून के 
कारण पंजाब में  आने वाले दिनों में बारिश का सिलसिला जारी रहेगा। 
प्रशासन ने जिला अधिकारियों को संवेदनशील क्षेत्रों पर नजर रखने, 
जल निकासी व्यवस्था दुरुस्त रखने और किसी भी आपात स्थिति से 
निपटने के लिए तैयार रहने के निर्देश दिए हैं।

वीडियो फुटेज और फोरेंसिक साक्ष्यों के आधार पर जांच
सूचना मिलते ही थाना सदर 
पुलिस मौके पर पहुंची और 
घटनास्थल का निरीक्षण 
किया। पुलिस ने आरोपी के 
खिलाफ भारतीय न्याय संहिता 
(बीएनएस) की संबंधित 
धाराओं में मामला दर्ज कर लिया 
है। गुरजीत कौर की मौत के बाद 
केस में आवश्यक कानूनी धाराएं 
भी जोड़ी जा रही हैं। अधिकारियों 
का कहना है कि प्रत्यक्षदर्शियों 
के बयान, वीडियो फुटेज और 
फोरेंसिक साक्ष्यों के आधार पर जांच आगे बढ़ाई जा रही है। पुलिस का 
कहना है कि मामले के सभी पहलुओं की निष्पक्ष जांच की जा रही है और 
जांच पूरी होने के बाद नियमानुसार आगे की कार्रवाई की जाएगी। घटना 
का वीडियो भी सोशल मीडिया पर वायरल हो रहा है, हालांकि पुलिस ने 
लोगों से अपुष्ट सामग्री साझा करने से बचने की अपील की है।

नदियों के किनारे रहने वाले लोगों को चेतावनी
मौसम विभाग का 
कहना है कि मानसून 
की सक्रियता अभी 
बनी रहेगी। ऐसे में 
नदियों के किनारे रहने 
वाले लोगों, पहाड़ी 
क्षेत्रों के निवासियों 
और यात्रियों को 
विशेष सावधानी बरतने की सलाह दी गई है। प्रशासन ने सभी राज्यों में 
आपदा प्रबंधन टीमों को अलर्ट मोड पर रखा है ताकि किसी भी आपात 
स्थिति से तुरंत निपटा जा सके।

श्रद्धालुओं की संख्या में और बढ़ोतरी होने की उम्मीद
प्रशासन ने बताया कि अब तक यात्रा शांतिपूर्ण 
ढंग से जारी है और मौसम अनुकूल रहने पर 
श्रद्धालुओं की संख्या में और बढ़ोतरी होने की 
उम्मीद है। श्रद्धालुओं को केवल आधिकारिक 
पंजीकरण के साथ यात्रा करने, मौसम संबंधी 
सलाह का पालन करने तथा निर्धारित मार्गों का 
ही उपयोग करने की अपील की गई है। मौसम 
विभाग ने अगले कुछ दिनों में जम्मू-कश्मीर के 
ऊंचाई वाले इलाकों में हल्की से मध्यम बारिश 
की संभावना जताई है। इसके मद्देनजर प्रशासन ने यात्रा मार्गों पर अतिरिक्त 
निगरानी बढ़ा दी है। अधिकारियों का कहना है कि मौसम की स्थिति पर 
लगातार नजर रखी जा रही है और आवश्यकता पड़ने पर श्रद्धालुओं की 
सुरक्षा को प्राथमिकता देते हुए आवश्यक निर्णय लिए जाएंगे।

पुलिस की जांच को 
भी भटकाने का प्रयास 
जांच में यह भी सामने आया है 
कि हत्या के बाद आरोपी ने घर में 
नया फर्श बनवाकर साक्ष्य छिपाने 
की कोशिश की। इस दौरान 
वह परिजनों और पड़ोसियों को 
गुमराह करती रही तथा पुलिस की 
जांच को भी भटकाने का प्रयास 
किया। बाद में पुलिस ने साक्ष्यों 
के आधार पर उसे हिरासत में 
लेकर पूछताछ की, जिसके बाद 
पूरे मामले का खुलासा हुआ। 
पुलिस अधिकारियों का कहना है 
कि मामले में हत्या, साक्ष्य मिटाने 
और अन्य संबंधित धाराओं में 
कार्रवाई की जा रही है। साथ ही 
यह भी जांच की जा रही है कि 
वारदात में किसी अन्य व्यक्ति 
की भूमिका थी या नहीं। फोरेंसिक 
रिपोर्ट और अन्य तकनीकी साक्ष्य 
मिलने के बाद आरोपपत्र दाखिल 
किया जाएगा।

शेर-ए-पंजाब महाराजा 
रणजीत सिंह के आदर्शों 
से प्रेरणा लेकर भारतीय 
जनता पार्टी पंजाब को 
पुनः खुशहाल, सुरक्षित, 
समृद्ध और नशामुक्त 
बनाने के संकल्प के 
साथ निरंतर कार्य कर 
रही है।

तरुण चुघ

""

''



एजेंसी। जम्मू

जम्मू-कश्मीर के डोडा जिले का 
दूरदराज स्थित धड़कई गांव एक 
बार फिर चर्चा में है। इसे देश का 

‘साइलेंट विलेज’ कहा जाता है, 
क्योंकि यहां अधिकांश परिवारों में 
कम से कम एक सदस्य मूक-बधिर 
है। करीब दो हजार की आबादी वाले 
इस गांव में 90 से अधिक लोग 

सुनने और बोलने में असमर्थ हैं, 
जिसके कारण यहां के लोगों ने वर्षों 
में अपनी अलग तरह की सांकेतिक 
भाषा विकसित कर ली है। स्थानीय 
लोगों के अनुसार, गांव में इस स्थिति 

का पहला दर्ज मामला 1901 के 
आसपास सामने आया था। इसके 
बाद समय के साथ प्रभावित लोगों 
की संख्या बढ़ती गई। 
   आज यहां कई परिवार ऐसे हैं, 
जिनकी दो या तीन पीढ़ियों में मूक-
बधिर सदस्य मौजूद हैं। हालांकि, 
कुछ ऐसे परिवार भी हैं जहां माता-
पिता मूक-बधिर होने के बावजूद 
उनके बच्चे पूरी तरह स्वस्थ हैं। 
विशेषज्ञों का मानना है कि यह 

स्थिति आनुवंशिक कारणों और लंबे 
समय तक सीमित समुदाय के भीतर 
विवाह होने से जुड़ी हो सकती है।  
हालांकि, अब तक इस संबंध में कोई 
अंतिम वैज्ञानिक निष्कर्ष सामने नहीं 
आया है। 
   स्वास्थ्य विशेषज्ञ विस्तृत 
आनुवंशिक अध्ययन और नियमित 
स्क्रीनिंग की आवश्यकता पर जोर दे 
रहे हैं ताकि इस पहेली को सुलझााया 
जा सके। 

साइलेंट विलेज: ज्यादातर परिवारों में कोई न कोई मूक-बधिर
जम्मू-कश्मीर के डोडा जिले के धड़कई गांव में पीढ़ियों से सामने आ रही दुर्लभ स्थितिपेज 3 एंकर स्टोरी 

सांकेतिक भाषा से संवाद
गांव के लोग बताते हैं कि कठिन परिस्थितियों के बावजूद उन्होंने अपनी 
जीवनशैली को इस स्थिति के अनुरूप ढाल लिया है। परिवारों और समुदाय 
के सदस्य सांकेतिक भाषा के माध्यम से सहजता से संवाद करते हैं और 
सामाजिक कार्यक्रमों में भी सक्रिय भागीदारी निभाते हैं। 
हालांकि, शिक्षा, स्वास्थ्य सेवाओं और विशेष प्रशिक्षण सुविधाओं की कमी 
आज भी बड़ी चुनौती बनी हुई है। सामाजिक कार्यकर्ताओं का कहना है कि 
धड़कई जैसे गांवों में विशेष शिक्षा, सांकेतिक भाषा के प्रशिक्षकों, आधुनिक 
स्वास्थ्य सुविधाओं और आनुवंशिक परामर्श की व्यवस्था मजबूत किए जाने 
की जरूरत है, ताकि प्रभावित लोगों को बेहतर जीवन और रोजगार के  
अवसर मिल सकें।

{सख्त कार्रवाई की हो रही मांग
एजेंसी। नई दिल्ली

देश में ओटीटी प्लेटफॉर्म के बढ़ते 
उपयोग के साथ उपभोक्ताओं को 
डिजिटल धोखाधड़ी और तथाकथित 
‘डार्क पैटर्न’ का सामना भी करना 
पड़ रहा है। 
 सोशल मीडिया प्लेटफॉर्म 
लोकलसर्किल्स के ताजा सर्वे के 
अनुसार, करीब 80% ओटीटी 
यूजर्स ने माना कि उन्हें किसी न 
किसी रूप में भ्रामक डिजिटल 
तरीकों का सामना करना पड़ा। सर्वे 
में शामिल 61% प्रतिभागी पुरुष और 
39% महिलाएं थीं। इसमें देश के 
सैकड़ों जिलों के उपभोक्ताओं की 
राय शामिल की गई।
   सर्वे के अनुसार, सबसे बड़ी 
समस्या सब्सक्रिप्शन रद्द करने 
की जटिल प्रक्रिया है। करीब आधे 
उपभोक्ताओं ने कहा कि सदस्यता 
समाप्त करना आसान नहीं होता। 
वहीं 77% उत्तरदाताओं ने बताया 
कि उनसे अनावश्यक जानकारी 
मांगी गई या सेवा जारी रखने के लिए 
नई शर्तें स्वीकार करने का दबाव 

बनाया गया। कई लोगों ने शिकायत 
की कि सब्सक्रिप्शन लेने के बाद 
अतिरिक्त किराया, विज्ञापन या छिपे 
हुए शुल्क जोड़ दिए जाते हैं। रिपोर्ट 
में बताया गया कि ओटीटी प्लेटफॉर्म 
पर कम से कम नौ प्रकार के डार्क 
पैटर्न सामने आए हैं। 
  इनमें ऑटो-रिन्यूअल, सदस्यता 
समाप्त करने में बाधाएं, भ्रामक 
इंटरफेस, अतिरिक्त भुगतान के लिए 
दबाव और उपभोक्ता की सहमति के 
बिना शर्तों में बदलाव जैसी शिकायतें 

प्रमुख हैं। विशेषज्ञों का कहना है 
कि ऐसी प्रक्रियाएं उपभोक्ताओं को 

उनकी इच्छा के विरुद्ध निर्णय लेने 
के लिए प्रभावित करती हैं।

80 प्रतिशत ओटीटी यूजर्स डिजिटल 
धोखाधड़ी व ‘डार्क पैटर्न’ का शिकार
लोकलसर्किल्स सर्वे में 61% पुरुष और 39% महिलाएं शामिल; सब्सक्रिप्शन कैंसिल करने में परेशानी

सख्ती से हस्तक्षेप करें
सर्वे में शामिल अधिकांश उपभोक्ताओं ने मांग की कि केंद्रीय उपभोक्ता संरक्षण 
प्राधिकरण और संबंधित नियामक संस्थाएं ऐसे मामलों में सख्ती से हस्तक्षेप करें। 
उनका कहना है कि डार्क पैटर्न पर पहले से दिशा-निर्देश लागू होने के बावजूद 
कई डिजिटल प्लेटफॉर्म इनका पालन नहीं कर रहे हैं। डिजिटल विशेषज्ञों का 
मानना है कि ओटीटी उद्योग तेजी से बढ़ रहा है, लेकिन उपभोक्ताओं का भरोसा 
बनाए रखने के लिए पारदर्शी बिलिंग, आसान सब्सक्रिप्शन रद्द करने की सुविधा 
और स्पष्ट नियम जरूरी हैं। उनका कहना है कि यदि समय रहते प्रभावी निगरानी 
नहीं की गई तो डिजिटल सेवाओं के प्रति लोगों का विश्वास प्रभावित हो सकता है।

फ्रांस में ‘जेंटल पैरेंटिंग’ पर बहस 
तेज, विशेषज्ञ बोले- बच्चों को 
‘ना’ सुनना भी सीखना चाहिए

न्यूयॉर्क की एम्पायर 
स्टेट बिल्डिंग पर चढ़ा 
कपल, प्रपोज किया; 
दोनों हुए गिरफ्तार

{कुछ विशेषज्ञों ने अमेरिकी शैली की 
परवरिश पर उठाए सवाल, वहीं बाल 
मनोवैज्ञानिकों ने स्पष्ट किया- प्यार के 
साथ अनुशासन भी जरूरी

एजेंसी। पेरिस

फ्रांस में इन दिनों बच्चों की परवरिश 
के तरीके को लेकर नई बहस छिड़ 
गई है। कुछ फ्रांसीसी विशेषज्ञों का 
दावा है कि अमेरिकी शैली की 
‘जेंटल पैरेंटिंग’ के बढ़ते प्रभाव 
से बच्चों में अनुशासन और ‘ना’ 
स्वीकार करने की क्षमता कमजोर हो 
रही है। उनका कहना है कि हर मांग 
पूरी करने और टकराव से बचने की 
प्रवृत्ति बच्चों के व्यवहार को प्रभावित 
कर रही है।
   हालांकि, बाल मनोवैज्ञानिकों 
का कहना है कि जेंटल पैरेंटिंग का 
वास्तविक अर्थ बच्चों को हर बात 
की छूट देना नहीं है। इस पद्धति में 
सम्मानजनक संवाद, स्पष्ट सीमाएं 
और बिना कठोर दंड के अनुशासन 

पर जोर दिया जाता है। विशेषज्ञों 
के अनुसार, बच्चों को प्यार और 
सहानुभूति के साथ यह भी सिखाना 
जरूरी है कि हर इच्छा पूरी नहीं हो 
सकती और ‘ना’ सुनना जीवन का 
सामान्य हिस्सा है।
   विशेषज्ञों का मानना है कि प्रभावी 
पालन-पोषण का सबसे अच्छा 
तरीका संतुलन है, जिसमें बच्चों 
को भावनात्मक सहयोग भी मिले 
और आवश्यक नियम व सीमाएं भी 
स्पष्ट हों। उनका कहना है कि केवल 
कठोरता या केवल ढील—दोनों ही 
बच्चों के स्वस्थ विकास के लिए 
उचित नहीं हैं।

एजेंसी। न्यूयॉर्क

अमेरिका के न्यूयॉर्क में एक कपल 
सुरक्षा व्यवस्था को चकमा देकर 
एम्पायर स्टेट बिल्डिंग की चोटी 
पर चढ़ गया। दोनों ने वहां “व्हेन 
द पावर ऑफ लव बीट्स द लव 
ऑफ पावर, द वर्ल्ड नोज पीस” 
लिखा बैनर लहराया और फिर 
एक-दूसरे को प्रपोज किया। 
   इस पूरी घटना की तस्वीरें 
सोशल मीडिया पर वायरल हो गईं। 
इसके बाद पुलिस और इमरजेंसी 
सर्विस के जवान सीढ़ियों के जरिए 
दोनों तक पहुंचे और उन्हें सुरक्षित 
नीचे उतारा। 
  एंजेला निकोलाउ और इवान 
कुजनेत्सोव के खिलाफ सेंधमारी, 
अवैध घुसपैठ, लापरवाही से जान 
खतरे में डालने और संपत्ति को 
नुकसान पहुंचाने समेत कई धाराओं 
में मामला दर्ज किया गया है।
  पुलिस अब यह जांच कर रही 
है कि दोनों प्रतिबंधित इलाके तक 
कैसे पहुंचे। यह कपल पहले भी 
ऊंची इमारतों पर खतरनाक स्टंट 
करने के लिए जाना जाता है और 
इन पर 2024 में “स्काईवॉकर्स: अ 
लव स्टोरी” नाम की डॉक्यूमेंट्री भी 
बन चुकी है।

एजेंसी। कोलकाता

पश्चिम बंगाल के पूर्वी बर्दवान जिले 
के कलना-2 ब्लॉक स्थित बैद्यपुर 
विद्यापीठ में एक प्रशासनिक बदलाव 
ने 120 से अधिक छात्राओं का 
भविष्य संकट में डाल दिया है। 
   करीब 50 वर्षों से उच्च माध्यमिक 
स्तर पर सह-शिक्षा (को-एड) के 
रूप में संचालित हो रहे इस विद्यालय 
को शिक्षा विभाग के ऑनलाइन 
पोर्टल पर अचानक बॉयज स्कूल के 
रूप में दर्ज कर दिया गया। इसका 
पता तब चला जब कक्षा 11 में 
दाखिला ले चुकी छात्राएं पंजीकरण 
कराने पहुंचीं। सिस्टम ने उनके 
पंजीकरण को अमान्य बताते हुए 
प्रवेश रद्द कर दिया।
  स्कूल प्रबंधन का कहना है कि 
वर्ष 1970 के दशक से यहां 11वीं 
और 12वीं कक्षा में छात्राएं नियमित 
रूप से पढ़ाई कर रही हैं। स्थानीय 
समुदाय भी इसे लंबे समय से को-
एड स्कूल के रूप में ही जानता है। 
हालांकि, प्रशासनिक जांच में सामने 
आया कि विद्यालय को सह-शिक्षा 
संस्थान के रूप में औपचारिक 
सरकारी स्वीकृति कभी नहीं मिली 
थी। इसी कारण पोर्टल पर इसे केवल 

लड़कों का विद्यालय दर्ज किया 
गया। घटना के बाद छात्राओं और 
उनके अभिभावकों में भारी चिंता है। 
शैक्षणिक सत्र शुरू हो चुका है और 
प्रवेश रद्द होने से उनके सामने दूसरे 
विद्यालय में दाखिला लेने की चुनौती 
खड़ी हो गई है। राहत की बात यह है 
कि 12वीं कक्षा में पहले से पढ़ रही 
छात्राओं की पढ़ाई और बोर्ड परीक्षा 
पर फिलहाल कोई असर नहीं पड़ेगा, 
क्योंकि उनका पंजीकरण पहले ही हो 
चुका है।

{तत्काल हस्तक्षेप की मांग
विद्यालय प्रशासन ने जिला शिक्षा 
अधिकारियों से तत्काल हस्तक्षेप 
की मांग करते हुए को-एड का दर्जा 
बहाल करने का अनुरोध किया 
है। उनका कहना है कि छात्राओं 
की कोई गलती नहीं है और उन्हें 
प्रशासनिक त्रुटि का खामियाजा 
नहीं भुगतना चाहिए। शिक्षा विभाग 
ने मामले की समीक्षा शुरू कर दी 
है, लेकिन अंतिम निर्णय अभी नहीं 
लिया गया है।

एजेंसी। महेंद्रगढ़

हरियाणा के महेंद्रगढ़ जिले के 
डेरोली अहीर गांव के रहने वाले 
संतलाल अपनी अनोखी शारीरिक 
स्थिति के कारण वर्षों से चर्चा में 
हैं। भीषण गर्मी में जहां लोग तेज 
धूप और लू से बचने के लिए कूलर 
और एसी का सहारा लेते हैं, वहीं 
संतलाल को ठंड महसूस होती है। 
वह गर्मियों में ऊनी कपड़े पहनते 
हैं, रजाई ओढ़ते हैं और कई बार 
अलाव तापते भी दिखाई देते हैं। 
इसके उलट कड़ाके की सर्दी में 
उन्हें गर्मी लगती है। 
   ऐसे समय वे ठंडे पानी से स्नान 
करते हैं, बर्फ की सिल्ली पर लेटते 
हैं और शरीर को ठंडा रखने की 
कोशिश करते हैं। संतलाल का 

कहना है कि उन्हें यह समस्या 
बचपन से है। परिवार उन्हें  
इलाज के लिए कई अस्पतालों में 
ले गया, लेकिन अब तक उनकी 
स्थिति का स्पष्ट चिकित्सकीय 
कारण सामने नहीं आ सका। उनके 
परिवार के अन्य सदस्यों में ऐसी 
समस्या नहीं है। 
  हाइपोथैलेमस के कारण 
ऐसा संभव: महेंद्रगढ़ के स्वास्थ्य 
अधिकारियों के अनुसार, यह 

मामला शरीर के तापमान को 
नियंत्रित करने वाले मस्तिष्क के 
हाइपोथैलेमस से जुड़ी किसी दुर्लभ 
गड़बड़ी का हो सकता है। 
   चिकित्सकों ने उन्हें पहले 
पीजीआईएमएस रोहतक में विस्तृत 
जांच कराने की सलाह भी दी थी, 
हालांकि अब तक कोई अंतिम 
चिकित्सकीय निष्कर्ष सामने नहीं 
आया है। यह मामला पहली बार 
वर्ष 2018 में राष्ट्रीय मीडिया की 

सुर्खियों में आया था और बाद में 
कई समाचार संस्थानों ने भी इसे 
प्रकाशित किया। विशेषज्ञों का 
कहना है कि ऐसे मामलों को केवल 
व्यक्तिगत अनुभव के आधार पर 
नहीं, बल्कि वैज्ञानिक जांच के 
बाद ही किसी दुर्लभ चिकित्सकीय 
स्थिति के रूप में परिभाषित किया 
जा सकता है। इसलिए इस तरह 
के मामलों में विशेषज्ञ चिकित्सा 
परीक्षण और शोध आवश्यक हैं।

{ऑस्ट्रेलिया में बुजुर्ग के साहस  
का वीडियो वायरल, ‘जय हिंद’ और 
‘जय हरियाणा’ के नारों ने जीता  
लोगों का दिल

एजेंसी। चंडीगढ़

हरियाणा के 80 वर्षीय बुजुर्ग ने 
ऑस्ट्रेलिया में 18,000 फीट की 
ऊंचाई से स्काईडाइविंग कर साहस 
की अनोखी मिसाल पेश की है। 
   हाथ में तिरंगा लेकर उन्होंने 
विमान से छलांग लगाई और हवा 
में ‘जय हिंद’, ‘जय भारत’ और 
‘जय हरियाणा’ के नारे लगाए। 
उनका वीडियो सोशल मीडिया पर 
तेजी से वायरल हो रहा है। वीडियो 
उनके पोते अंकित ने साझा किया है। 
स्काईडाइव से पहले जब अंकित 

ने पूछा, “बाबा, डर तो नहीं लग 
रहा?”, तो बुजुर्ग ने मुस्कराते हुए 
जवाब दिया, “हम हरियाणवी हैं, 
किसी से नहीं डरते।” बताया गया कि 
यह उनकी पहली स्काईडाइव नहीं 
थी। इससे पहले भी वह 15 हजार 
फीट की ऊंचाई से छलांग लगा चुके 
हैं, जबकि इस बार उन्होंने 18 हजार 
फीट से स्काईडाइविंग कर अपना ही 
रिकॉर्ड बेहतर किया। 
   सोशल मीडिया पर लोग बुजुर्ग 
के जज्बे और देशभक्ति की जमकर 
सराहना कर रहे हैं। कई यूजर्स ने 
लिखा कि उम्र केवल एक संख्या 
है और हौसला ही असली ताकत 
है। वीडियो को लाखों बार देखा 
जा चुका है और हजारों लोग इसे 
प्रेरणादायक बता रहे हैं।

एजेंसी। वॉशिंगटन

अमेरिका के लुइसियाना राज्य में 
खुद का नाम कानूनी रूप से ‘सांता 
क्लॉज’ रखने वाले 75 वर्षीय 
व्यक्ति को नाबालिग समझे गए 15 
वर्षीय लड़के से यौन संबंध बनाने 
के इरादे से मिलने पहुंचने के आरोप 
में गिरफ्तार किया गया। आरोपी 
पुलिस के अंडरकवर साइबर स्टिंग 
ऑपरेशन में पकड़ा गया। 
   केनर पुलिस के अनुसार आरोपी, 
जिसका पूर्व नाम जॉर्ज क्विगली 
था, ने एक डेटिंग ऐप के जरिए उस 
व्यक्ति से संपर्क किया, जिसे वह 15 
वर्षीय लड़का समझ रहा था। जांच 
के मुताबिक दोनों के बीच कथित 
तौर पर यौन संबंध बनाने को लेकर 
अश्लील संदेशों का आदान-प्रदान 
हुआ। बाद में केनर में मिलने का 
समय और स्थान तय किया गया। 
   पुलिस ने बताया कि आरोपी 
जैसे ही तय स्थान पर पहुंचा, उसे 
बिना किसी विरोध के गिरफ्तार कर 
लिया गया। उसके खिलाफ कंप्यूटर 
के जरिए नाबालिग को बहलाने-
फुसलाने और किशोर के साथ 
अशोभनीय व्यवहार से जुड़े आरोप 
दर्ज किए गए हैं। अदालत के रिकॉर्ड 

के अनुसार दोनों आरोपों में 20-20 
हजार डॉलर का बॉन्ड तय किया 
गया है।
   केनर पुलिस प्रमुख कीथ कॉनली 
ने बताया कि आरोपी ने टेक्सास से 
लुइसियाना आने के बाद कानूनी रूप 
से अपना नाम ‘सांता क्लॉज’ रख 
लिया था। उसके पास सांता क्लॉज 
की वेशभूषा में तस्वीरें भी मिलीं। 
पुलिस के अनुसार ऑनलाइन बाल 
यौन शोषण के संदिग्धों के खिलाफ 
चलाए गए इस अभियान में 11 लोगों 
को गिरफ्तार किया गया है, जबकि 
10 अन्य के खिलाफ गिरफ्तारी 
वारंट जारी किए गए हैं।

को-एड स्कूल को पोर्टल पर बना दिया 
बॉयज स्कूल, छात्राओं का दाखिला रद्द

हरियाणा का अनोखा शख्स: गर्मियों में  
ओढ़ता है रजाई, सर्दियों में बर्फ पर सोता है

80 की उम्र में 18 हजार फीट 
की ऊंचाई से लगाई छलांग

अमेरिका में सांता क्लॉज 
नाम का 75 वर्षीय व्यक्ति 
पुलिस के स्टिंग में गिरफ्तार

पश्चिम बंगाल के पूर्वी बर्दवान के बैद्यपुर विद्यापीठ में प्रशासनिक बदलाव से मचा हड़कंप

{महेंद्रगढ़ के डेरोली 
अहीर गांव के संतलाल 

की दुर्लभ शारीरिक 
स्थिति ने डॉक्टरों को 

भी किया है हैरान
{विशेषज्ञ बोले- 

तापमान नियंत्रित 
करने वाली प्रणाली 
से जुड़ी हो सकती है 

समस्या

बोले- ‘हम हरियाणवी, किसी से नहीं डरते’

हर नई सुबह आपके जीवन में 
आशा की किरण, उत्साह की शक्ति 
और आगे बढ़न े के नए अवसर 
लकेर आए। सकारात्मक विचारों, 
आत्मविश्वास और निरतंर महेनत 
के साथ अपन ेलक्ष्य की ओर बढ़ते 
रहें, क्योंकि आपकी लगन ही आपकी 
सफलता की सबस ेमजबतू नींव है। 
ईश्वर स े प्रार्थना ह ै कि आपका दिन 
सखु, शातंि, समृद्धि और शभु पलों से 
भरा रह।े हर कदम पर ईश्वर की कृपा 
आपका साथ देती रह।े

डॉ. अनुपमा रामपाल 
कंसल्टेंट डर्मेटोलॉजिस्ट और 

कॉस्मेटोलॉजिस्ट।

समर न्यूज | पानीपत

हरियाणा के पानीपत जिले में रिश्तों 
को शर्मसार करने वाला मामला 
सामने आया है। मॉडल टाउन थाना 
क्षेत्र की एक कॉलोनी में रहने वाली 
विवाहिता ने अपने ससुर पर नशीला 
पदार्थ सुंघाकर दुष्कर्म करने का 
गंभीर आरोप लगाया है। पुलिस ने 
महिला की शिकायत पर मामला दर्ज 
कर जांच शुरू कर दी है।
   पीड़िता के अनुसार करीब 15 दिन 
पहले वह घर में अकेली थी। इसी 
दौरान उसके ससुर ने कथित तौर पर 
उसे कोई नशीला पदार्थ सुंघा दिया, 
जिससे वह बेहोश हो गई। महिला 
का आरोप है कि बेहोशी की हालत 
में उसके साथ दुष्कर्म किया गया। 
होश आने के बाद उसे घटना की 
जानकारी हुई।
  महिला ने बताया कि जब उसने 
इस घटना की जानकारी अपने पति, 
सास और ननद को दी तो उन्होंने 
उसका साथ देने के बजाय उसे 
डराना-धमकाना शुरू कर दिया। 

पानीपत में रिश्तों को शर्मसार 
करने वाला मामला, ससुर 
पर दुष्कर्म का आरोप  

समर न्यूज | सिरसा

हरियाणा के सिरसा जिले में 11 
हजार वोल्ट की हाईटेंशन बिजली 
लाइन की चपेट में आने से दो 
युवकों की दर्दनाक मौत हो गई। 
दोनों युवक खेत में मवेशियों के लिए 
मक्के का चारा काटने वाली मशीन 
पर काम कर रहे थे। हादसा उस 
समय हुआ जब ट्रॉली में चारा भरते 
दौरान उनका संपर्क खेत के ऊपर से 
गुजर रही हाईटेंशन तारों से हो गया। 
इस घटना के बाद गांव में शोक की 
लहर फैल गई, जबकि परिजनों ने 
बिजली विभाग की लापरवाही पर 
गंभीर सवाल उठाए हैं।
   मृतकों की पहचान रोड़ी गांव 
निवासी 19 वर्षीय देवेंद्र सिंह और 
19 वर्षीय दलजीत सिंह के रूप में 
हुई है। दोनों आपस में गहरे दोस्त थे 
और साथ मिलकर खेती-किसानी से 
जुड़े काम करते थे। 

सिरसा में हाईटेंशन लाइन 
बनी काल, करंट लगने से 
दो दोस्तों की दर्दनाक मौत  

समर न्यूज | करनाल

हरियाणा के करनाल जिले में 
शनिवार सुबह उस समय हड़कंप 
मच गया, जब एक कीटनाशक 
(पेस्टिसाइड्स) निर्माण कंपनी में 
भीषण आग लग गई। आग इतनी 
विकराल थी कि फैक्ट्री से उठता 
काला और जहरीला धुआं कई 
किलोमीटर दूर तक आसमान में 
दिखाई दिया, जिससे पूरे इलाके में 
अफरा-तफरी का माहौल बन गया।
   घटना की सूचना मिलते ही 
दमकल विभाग की कई गाड़ियां 
मौके पर पहुंचीं और आग बुझाने 
के लिए राहत एवं बचाव कार्य 
शुरू कर दिया गया। फैक्ट्री में बड़ी 
मात्रा में केमिकल और ज्वलनशील 
पदार्थ मौजूद होने के कारण आग 
तेजी से फैलती चली गई, जिससे 
हालात और गंभीर हो गए। फैक्ट्री से 

निकल रहे जहरीले धुएं को देखते 
हुए प्रशासन ने एहतियातन आसपास 
के क्षेत्रों को खाली कराना शुरू कर 
दिया है। 
  स्थानीय लोगों से सुरक्षित स्थानों 
पर रहने और घटनास्थल के पास न 
जाने की अपील की गई है। फिलहाल 
आग लगने के कारणों का पता नहीं 
चल पाया है। दमकल कर्मी आग पर 
काबू पाने की कोशिश में जुटे हुए 
हैं और प्रशासन लगातार स्थिति पर 
नजर बनाए हुए है।

करनाल में पेस्टिसाइड फैक्ट्री 
में भीषण आग, धुएं का गुबार

समर न्यूज | झज्जर

हरियाणा के झज्जर जिले में एक 
दर्दनाक सड़क हादसे ने एक परिवार 
की खुशियां छीन लीं। याकुबपुर गांव 
के पास खेत में बैठकर खाना खा 
रहे एक किसान को तेज रफ्तार और 
बेकाबू कार ने कुचल दिया, जिससे 
उसकी मौके पर ही मौत हो गई, 
जबकि उसका साथी गंभीर रूप से 
घायल हो गया।
   जानकारी के अनुसार मृतक की 
पहचान बामडौला गांव निवासी 27 
वर्षीय साहिल के रूप में हुई है। 
बताया जा रहा है कि साहिल खेत 
में बुआई का काम पूरा करने के बाद 
अपने साथी प्रवीण कुमार के साथ 
खेत में ही बैठकर खाना खा रहा था। 
इसी दौरान तेज गति से आ रही एक 

अनियंत्रित कार सड़क से उतरकर 
सीधे खेत में जा घुसी और दोनों को 
अपनी चपेट में ले लिया।
   हादसा इतना भयावह था कि 
साहिल ने मौके पर ही दम तोड़ 
दिया, जबकि प्रवीण कुमार गंभीर 
रूप से घायल हो गया। उसे तुरंत 
उपचार के लिए अस्पताल में भर्ती 
कराया गया। घटना के बाद इलाके 
में अफरा-तफरी मच गई और मौके 
पर लोगों की भारी भीड़ जमा हो गई। 
साहिल की मौत की खबर मिलते ही 
परिवार में मातम पसर गया। 
   सूचना मिलने पर पुलिस टीम 
मौके पर पहुंची और घटनास्थल का 
जायजा लेकर जांच शुरू कर दी है। 
पुलिस हादसे के कारणों और कार 
चालक की लापरवाही की जांच में 
जुटी हुई है।

खेत में खाना खा रहे किसान 
को बेकाबू कार ने कुचला, मौत  समर न्यूज | गुरुग्राम

शहर के सेक्टर-56 क्षेत्र में शाम 
एक निर्माणाधीन भवन की खुदाई 
के दौरान पीएनजी (पाइप्ड नेचुरल 
गैस) की मुख्य पाइपलाइन क्षतिग्रस्त 
हो गई, जिससे इलाके में गैस रिसाव 
शुरू हो गया। घटना की सूचना 
मिलते ही आसपास के क्षेत्रों में 
दहशत फैल गई और आग लगने की 
आशंका के चलते लोगों में अफरा-
तफरी का माहौल बन गया।
   सूचना मिलने पर अग्निशमन 
विभाग की टीम और हरियाणा गैस 
एजेंसी के अधिकारी तत्काल मौके 
पर पहुंचे। एहतियात के तौर पर 
सबसे पहले पीछे से गैस सप्लाई बंद 
कराई गई, जिसके बाद पाइपलाइन 
की मरम्मत का कार्य शुरू किया 
गया। राहत की बात यह रही कि 

समय रहते स्थिति पर नियंत्रण पा 
लिया गया और कोई बड़ा हादसा 
नहीं हुआ। अग्निशमन विभाग के 
अनुसार, शाम करीब छह बजे गैस 
रिसाव की सूचना प्राप्त हुई थी। 
    इसके बाद फायर ब्रिगेड की 
एक गाड़ी तुरंत मौके के लिए रवाना 
की गई। अधिकारियों ने बताया कि 
देर रात 11 बजे तक पाइपलाइन 
को दुरुस्त करने का कार्य जारी 
रहा। घटना के चलते सेक्टर-56, 
वजीराबाद, सुशांत लोक और 
डीएलएफ समेत कई इलाकों में 
पीएनजी आपूर्ति बाधित रही। 
    गैस सप्लाई ठप होने से हजारों 
परिवार प्रभावित हुए और कई 
घरों में रात का खाना तक नहीं 
बन पाया। खासकर उन लोगों को 
ज्यादा परेशानी उठानी पड़ी, जिन्होंने 
पीएनजी कनेक्शन के बाद घरेलू 

गैस सिलिंडर रखना बंद कर दिया 
है। स्थानीय लोगों ने निर्माण कार्य 
के दौरान बरती गई लापरवाही पर 
नाराजगी जताई है। सेक्टर-56 
आरडब्ल्यूए के अध्यक्ष हरीश यादव 
ने कहा कि पाइपलाइन क्षतिग्रस्त होने 
के लिए जिम्मेदार लोगों के खिलाफ 
सख्त कार्रवाई होनी चाहिए, क्योंकि 
इस लापरवाही से हजारों परिवारों को 
परेशानी का सामना करना पड़ा।
   एसडीएम बादशाहपुर संजीव 
सिंगला ने बताया कि खुदाई के 
दौरान पीएनजी की मेन पाइपलाइन 
में क्रैक आया था। 
   एजेंसी ने तत्काल सप्लाई बंद कर 
मरम्मत कार्य शुरू कर दिया। उन्होंने 
कहा कि मामले की जांच कराई 
जाएगी और जिसकी भी लापरवाही 
सामने आएगी, उसके खिलाफ कड़ी 
कार्रवाई की जाएगी।

गुरुग्राम में खुदाई के दौरान फटी पीएनजी 
पाइपलाइन, गैस रिसाव से मचा हड़कंप 

समर न्यूज | सोनीपत

हरियाणा के सोनीपत में अवैध चिट 
फंड और कमेटियों के नाम पर 
करोड़ों रुपये की ठगी का मामला 
सामने आया है। सिविल लाइन 
थाना पुलिस ने उच्च अधिकारियों से 
अनुमति मिलने के बाद तीन नामजद 
आरोपियों के खिलाफ मामला दर्ज 
कर जांच शुरू कर दी है। पीड़ित 
का आरोप है कि आरोपियों ने वर्षों 
तक भरोसा जीतने के बाद मोटे  
मुनाफे का लालच देकर लाखों रुपये 
हड़प लिए।
   पुलिस को दी शिकायत में ज्ञान 
नगर निवासी प्रवीण कुमार ने बताया 
कि मुख्य आरोपी जोगेंद्र उर्फ लीलू 
उसके ननिहाल गांव का रहने वाला 
है और दोनों के बीच बचपन से 
जान-पहचान थी। इसी भरोसे का 
फायदा उठाते हुए वर्ष 2016 में 
जोगेंद्र और उसकी पत्नी सुमन ने 
उसे कमेटियों यानी अवैध चिट फंड 
में निवेश करने के लिए तैयार किया। 
शुरुआत में आरोपियों ने समय पर 
भुगतान कर विश्वास कायम रखा, 
जिससे पीड़ित को उनकी नीयत पर 
कोई शक नहीं हुआ।
   शिकायत के अनुसार वर्ष 2023 
में जोगेंद्र का मामा जयकिशन भी इस 
नेटवर्क में शामिल हो गया। इसके 

बाद आरोपियों ने जुलाई, सितंबर, 
अक्टूबर और दिसंबर 2023 
में डेढ़-डेढ़ लाख रुपये की नई 
कमेटियां शुरू कीं। मुनाफे के झांसे 
में आकर प्रवीण ने इन कमेटियों में 
कुल नौ हिस्से खरीद लिए। पीड़ित 
का आरोप है कि अक्टूबर 2023 में 
आरोपियों को पता चला कि उसके 
पास तीन लाख रुपये की राशि आने 
वाली है, जिसके बाद उसे ज्यादा 
लाभ का लालच देकर और निवेश 
कराया गया। आरोपियों ने इसी तरह 
कई अन्य लोगों को भी अपने जाल 
में फंसाकर भारी रकम इकट्ठी की।
   प्रवीण ने पुलिस को बैंक 
ट्रांजैक्शन और नकद लेन-देन से 
जुड़े दस्तावेज भी सौंपे हैं। शिकायत 
के मुताबिक जुलाई 2023 से मई 
2024 के बीच उसने करीब 7.95 
लाख रुपये कमेटियों में लगाए 
थे, लेकिन उसे केवल 71 हजार 
रुपये ही वापस मिले। बाकी रकम 
आरोपियों ने हड़प ली। मामले में 
ऑनलाइन ट्रांजैक्शन और नकद 
भुगतान के कई सबूत भी पुलिस को 
दिए गए हैं। पीड़ित ने आरोप लगाया 

कि धोखाधड़ी केवल कमेटियों तक 
सीमित नहीं रही। जनवरी 2020 में 
आरोपियों ने व्यक्तिगत जरूरत का 
हवाला देकर उससे तीन लाख रुपये 
नकद उधार लिए। इसके बाद जून 
2023 में नई कार खरीदने के नाम 
पर फिर से तीन लाख रुपये ले लिए। 
इन्हीं पैसों से आरोपियों ने बाद में 
नई क्रेटा कार खरीदी। कार खरीदते 
समय पीड़ित के क्रेडिट कार्ड से भी 
40 हजार 800 रुपये का भुगतान 
कराया गया, जो आज तक वापस 
नहीं किया गया।
  सितंबर 2023 में आरोपियों को दिया 
गया एक लाख रुपये का चेक किसी 
अन्य खाते में ट्रांसफर कर कैश करा 
लिया गया। इतना ही नहीं, जून 2024 
में आरोपियों ने प्रवीण के दस्तावेजों 
का इस्तेमाल कर बजाज फाइनेंस से 
करीब 25 हजार रुपये का मोबाइल 
फोन फाइनेंस करवा लिया। फोन का 
इस्तेमाल आरोपी कर रहे हैं, जबकि 
उसकी ईएमआई अब भी पीड़ित के 
खाते से कट रही है। जब प्रवीण ने 
अपने पैसे वापस मांगे तो आरोपियों 
ने कथित तौर पर उसे धमकाना शुरू 
कर दिया। पीड़ित का आरोप है कि 
तीनों आरोपियों ने सुनियोजित तरीके 
से बिना लाइसेंस के अवैध चिट फंड 
चलाकर लोगों की गाढ़ी कमाई हड़पने 
का काम किया।

सोनीपत में चिट फंड के नाम पर लाखों 
की ठगी, तीन आरोपियों पर केस दर्ज  

अंकुर कपूर | अंबाला
समर न्यूज 

अंबाला जिले के गांव धनौरा में खुले 
बोरवेल में गिरने से 4 वर्षीय मासूम 
निरवैर की दर्दनाक मौत के बाद 
अब इस मुद्दे को लेकर सामाजिक 
स्तर पर बड़ा अभियान शुरू हो 
गया है। अंबाला के समाजसेवी 
एवं एडवोकेट हर्ष साहनी ने खुले 
बोरवेलों के खिलाफ मोर्चा खोलते 
हुए देश के प्रधानमंत्री, राष्ट्रपति, 
केंद्रीय गृहमंत्री और हरियाणा के 
मुख्यमंत्री को पत्र लिखकर सख्त 
कानून बनाने की मांग की है।
   हर्ष साहनी ने कहा कि खुले 
बोरवेल अब बच्चों के लिए मौत का 
कारण बनते जा रहे हैं। धनौरा गांव 
में मासूम निर्वैर खेलते-खेलते खुले 
बोरवेल में गिर गया था। करीब 21 
घंटे तक एनडीआरएफ और प्रशासन 
की टीम ने रेस्क्यू ऑपरेशन चलाया, 
लेकिन बच्चे को जीवित नहीं बचाया 
जा सका। इस घटना ने पूरे प्रदेश को 

झकझोर कर रख दिया है। साहनी ने 
कहा कि इससे पहले भी हरियाणा 
समेत कई राज्यों में ऐसे हादसों में 
मासूम बच्चों की जान जा चुकी है, 
लेकिन इसके बावजूद खुले बोरवेलों 
को लेकर कदम नहीं उठाए गए। 
   उन्होंने प्रधानमंत्री नरेंद्र मोदी, 
राष्ट्रपति द्रौपदी मुर्मू, केंद्रीय गृहमंत्री 
अमित शाह और हरियाणा के 
मुख्यमंत्री नायब सिंह सैनी को पत्र 
लिखकर मांग की है कि पूरे देश में 
खुले बोरवेलों को लेकर कड़ा कानून 
लागू किया जाए। पत्र में मांग की गई 
है कि बोरवेल खोदने के 24 घंटे 

के भीतर उसे मजबूत और पक्के 
ढक्कन से बंद करना अनिवार्य 
किया जाए। नियमों का उल्लंघन 
करने वालों पर पांच लाख रुपये तक 
का जुर्माना और जेल की सजा का 
प्रावधान हो। 
  हरियाणा में दो दिन का विशेष 
अल्टीमेटम जारी कर सभी खुले 
बोरवेलों को चिन्हित कर बंद 
करवाने की मांग भी उठाई गई 
है। अल्टीमेटम के बाद भी यदि 
कोई बोरवेल खुला पाया जाता है 
तो संबंधित मालिक के खिलाफ 
मुकदमा दर्ज किया जाए। हर्ष साहनी 

ने बताया कि इस मुद्दे को लेकर “टीम 
बोरवेल सुरक्षा अभियान” का गठन 
किया गया है। टीम अंबाला जिले 
के प्रत्येक गांव का दौरा करेगी और 
सरपंच, पंच तथा स्थानीय लोगों के 
सहयोग से खुले पड़े बोरवेलों की 
पहचान करेगी। 
   टीम प्रत्येक बोरवेल की फोटो, 
जीपीएस लोकेशन और मालिक की 
जानकारी एकत्र कर सात दिन के 
भीतर पूरी रिपोर्ट उपायुक्त अंबाला 
को सौंपेगी। उनका उद्देश्य किसी 
को डराना नहीं, बल्कि लोगों को 
जागरूक करना है। बरसात के 
मौसम में खुले बोरवेल और अधिक 
खतरनाक हो जाते हैं। साहनी ने 
अपील करते हुए कहा कि यदि उनके 
आसपास कोई बोरवेल खुला पड़ा है 
तो उसे तुरंत बंद करवाएं और इसकी 
सूचना प्रशासन को दें। हर्ष साहनी 
ने भावुक शब्दों में कहा, “आज 
निरवैर चला गया, लेकिन हम यह 
सुनिश्चित करेंगे कि भविष्य में कोई 
और मां अपनी गोद न खोए।”

मासूम निरवैर की मौत के बाद हरकत में समाजसेवी

मानसून के आगमन को पर्यावरण 
संरक्षण और जल संवर्धन के जन 
आंदोलन से जोड़ने के उद्देश्य से 
शनिवार को हरियाणा के 72 गांवों 
में एक साथ ‘मानसून अभिनंदन 
उत्सव’ आयोजित किया गया। 
   इस विशेष अभियान के तहत 
प्रदेशभर में जल-जागरण, पौधरोपण, 
स्वच्छता और पर्यावरण संरक्षण से 
जुड़े कार्यक्रमों का आयोजन किया 
गया। मुख्य कार्यक्रम बढ़खालसा 
कॉम्प्लेक्स से आयोजित हुआ, जहां 
से वीडियो कॉन्फ्रेंसिंग के माध्यम से 
सभी 72 गांवों को एक साथ जोड़ा 

गया। कार्यक्रम की सबसे खास बात 
यह रही कि सभी गांवों में एक ही 
समय पर पौधरोपण किया गया। 
ग्रामीण अपने खेतों, गांवों और पेड़ों 
की छांव से ऑनलाइन जुड़कर इस 
पर्यावरण अभियान का हिस्सा बने। 
   पूरे आयोजन ने सामूहिक 
जनभागीदारी और तकनीक के 
बेहतर समन्वय की मिसाल पेश की।
केंद्रीय ऊर्जा मंत्री मनोहर लाल 
वीडियो कॉन्फ्रेंसिंग के जरिए 
कार्यक्रम से जुड़े, जबकि मुख्यमंत्री 
नायब सिंह सैनी के ओएसडी वीरेंद्र 
बढ़खालसा मुख्य कार्यक्रम में मौजूद 
रहे। कार्यक्रम का उद्देश्य पर्यावरण 
संरक्षण को जनभागीदारी से जोड़ना 

और जल संरक्षण के प्रति समाज में 
स्थायी जागरूकता पैदा करना रहा।
अपने संबोधन में केंद्रीय मंत्री मनोहर 
लाल ने प्रत्येक नागरिक से जीवन 
में कम से कम 20 पौधे लगाने का 
संकल्प लेने की अपील की। 
   उन्होंने कहा कि पर्यावरण संरक्षण 
केवल सरकार की जिम्मेदारी नहीं 
बल्कि समाज के हर व्यक्ति का 
दायित्व है। यदि प्रत्येक नागरिक पौधे 
लगाए और उनकी देखभाल करे तो 
आने वाली पीढ़ियों के लिए स्वच्छ 
और सुरक्षित वातावरण सुनिश्चित 
किया जा सकता है। उन्होंने कहा कि 
यह अभियान प्रदेशभर में लगातार 
जारी रहेगा और इसे जन आंदोलन 

का रूप दिया जाएगा। 72 गांवों की 
एक साथ भागीदारी को सराहनीय 
बताते हुए उन्होंने कहा कि इतनी 
बड़ी संख्या में लोगों का जुड़ना 
इस बात का संकेत है कि समाज 
अब पर्यावरण संरक्षण के प्रति 

गंभीर हो रहा है। कार्यक्रम के दौरान 
केंद्रीय मंत्री ने अमर शहीद दादा 
कुशाल सिंह दहिया को श्रद्धांजलि 
अर्पित करते हुए उनके बलिदान 
को प्रेरणादायक बताया। साथ ही 
बलिदानी दादा कुशाल सिंह दहिया 

पर्यावरण संरक्षण समिति द्वारा चलाए 
जा रहे पर्यावरण संरक्षण अभियान 
की भी सराहना की।
   मुख्यमंत्री के ओएसडी वीरेंद्र 
बढ़खालसा ने बताया कि इस अनूठी 
मुहिम की शुरुआत केंद्रीय मंत्री 
मनोहर लाल के 72वें जन्मदिन 
के अवसर पर 5 जून को की गई 
थी। उसी अभियान को आगे बढ़ाते 
 हुए अब 72 गांवों को इससे जोड़ा 
गया है। 
  उन्होंने कहा कि तकनीक और 
सामाजिक सहभागिता के माध्यम से 
पर्यावरण संरक्षण का संदेश प्रदेश 
के कोने-कोने तक पहुंचाया जा 
रहा है। उन्होंने बताया कि अभियान 

चार प्रमुख उद्देश्यों पर आधारित 
है- अधिक से अधिक पौधरोपण 
कर प्राणवायु बढ़ाना, जल संरक्षण 
और जल संवर्धन को बढ़ावा देना, 
सुरक्षित एवं स्वस्थ अन्न उत्पादन 
को प्रोत्साहित करना और प्लास्टिक 
के उपयोग को कम कर स्वच्छ 
पर्यावरण तैयार करना। 
   उनका कहना था कि यदि समाज 
इन चार संकल्पों को अपनी दिनचर्या 
का हिस्सा बना ले तो पर्यावरण 
संरक्षण की दिशा में बड़ा बदलाव 
संभव है। कार्यक्रम के दौरान प्रसिद्ध 
गायक एम.डी. और बिंदर दनोदा 
ने सांस्कृतिक प्रस्तुतियों से माहौल 
को उत्साहपूर्ण बनाया। वहीं लंबे 

समय से पर्यावरण संरक्षण के क्षेत्र में 
सक्रिय ट्री मैन देवेंद्र सूरा की प्रेरणा 
भी पूरे आयोजन में दिखाई दी। 
उन्होंने लोगों से पौधे लगाने के साथ 
उनकी नियमित देखभाल करने की 
भी अपील की। 
  इस अवसर पर बलिदानी दादा 
कुशाल सिंह दहिया पर्यावरण 
संरक्षण समिति के अध्यक्ष वीर 
सिंह दहिया, दहिया खाप के प्रधान 
सुरेंद्र दहिया, दहिया खाप चौबीसी 
के प्रधान उमेश दहिया, प्रवीण वर्मा, 
हेमंत नांदल सहित बड़ी संख्या में 
सामाजिक प्रतिनिधि, ग्रामीण और 
पर्यावरण प्रेमी मौजूद रहे। लोगों ने 
पौधरोपण का संकल्प लिया।

हरियाणा के 72 गांवों में एक साथ मनाया ‘मानसून अभिनंदन उत्सव’, पौधरोपण व जल संरक्षण का दिया संदेश

हरियाणा में मानसून अब पूरी तरह 
सक्रिय होता नजर आ रहा है। सिरसा 
जिले के कुछ हिस्सों को छोड़कर 
प्रदेश के लगभग सभी जिलों में 
दक्षिण-पश्चिम मानसून पहुंच चुका 
है। पिछले दो दिनों में हुई बारिश 
के चलते प्रदेशभर में तापमान में 
उल्लेखनीय गिरावट दर्ज की गई है, 
जिससे लोगों को गर्मी से बड़ी राहत 
मिली है।
   मौसम विभाग के अनुसार, 
प्रदेश के सभी जिलों में अधिकतम 
तापमान 38 डिग्री सेल्सियस से नीचे 
पहुंच गया है। महेंद्रगढ़ में सबसे 
अधिक राहत देखने को मिली, 
जहां अधिकतम तापमान सामान्य 
से करीब 6 डिग्री कम होकर 33.5 
डिग्री सेल्सियस दर्ज किया गया।
   मौसम विशेषज्ञ डॉ. चंद्रमोहन ने 
बताया कि दक्षिण-पश्चिम मानसून 
शनिवार को उत्तरी अरब सागर, 
गुजरात, मध्य प्रदेश के शेष हिस्सों 
तथा राजस्थान और हरियाणा के 
कई अन्य क्षेत्रों में आगे बढ़ गया है। 
उन्होंने कहा कि अगले चार से पांच 
दिनों के दौरान मानसून के हरियाणा, 
पंजाब, गुजरात और राजस्थान के 

शेष इलाकों में भी पूरी तरह सक्रिय 
होने के लिए परिस्थितियां अनुकूल 
बनी हुई हैं।
   पिछले 24 घंटों के दौरान प्रदेश 
के कई जिलों में हल्की से मध्यम 
बारिश दर्ज की गई। करनाल में 1.8 
मिमी, रोहतक में 2 मिमी, गुरुग्राम में 
5 मिमी, भिवानी में 2 मिमी, चरखी 
दादरी में 2 मिमी, महेंद्रगढ़ में 6 
मिमी, मेवात में 1 मिमी, पलवल में 
2 मिमी, सोनीपत में 6 मिमी और 
यमुनानगर में 11 मिमी वर्षा रिकॉर्ड 
की गई।
   इस मानसून सीजन में एक दिन में 
सबसे अधिक बारिश हिसार जिले में 
दर्ज की गई है। मंगलवार को हिसार 

में 56.2 मिमी वर्षा हुई थी। बारिश 
के बाद वहां तापमान में भी करीब 5 
डिग्री सेल्सियस की गिरावट दर्ज की 
गई। हिसार का अधिकतम तापमान 
40.7 डिग्री से घटकर 36.5 डिग्री 
सेल्सियस पहुंच गया, जबकि 
रोहतक में अधिकतम तापमान 35 
डिग्री सेल्सियस रिकॉर्ड किया गया।
   मौसम विशेषज्ञों का अनुमान 
है कि प्रदेश के अधिकांश हिस्सों 
में 7 जुलाई तक बारिश का दौर 
जारी रह सकता है। जुलाई के पहले 
पखवाड़े में रुक-रुक कर वर्षा होने 
की संभावना है। हालांकि बीच-बीच 
में उमस बढ़ने से लोगों को गर्मी का 
एहसास भी हो सकता है।

सिरसा को छोड़ पूरे हरियाणा में सक्रिय हुआ 
मानसून, बारिश से तापमान में बड़ी गिरावट  

एक झलक पाने को उमड़ी फैंस की भीड़ फैंस

समर न्यूज | बहादुरगढ़

भारतीय क्रिकेट टीम के पूर्व कप्तान 
और देश के सबसे लोकप्रिय 
क्रिकेटरों में शुमार महेंद्र सिंह धोनी 
शनिवार को हरियाणा के बहादुरगढ़ 
पहुंचे। ‘कैप्टन कूल’ के नाम से 
मशहूर धोनी यहां एशियन फुटवियर 
कंपनी के एक विशेष निजी कार्यक्रम 
में शामिल होने आए थे। उनके शहर 
पहुंचने की खबर मिलते ही प्रशंसकों 
में जबरदस्त उत्साह देखने को मिला 
और कार्यक्रम स्थल के बाहर फैंस 
की भारी भीड़ जमा हो गई।
   कार्यक्रम को पूरी तरह निजी 
और इनविटेशन-ओनली रखा गया 
था, जिसमें उद्योग जगत से जुड़े 
चुनिंदा उद्यमियों, कंपनी के वरिष्ठ 
अधिकारियों और गणमान्य लोगों 
को ही आमंत्रित किया गया था। 
कार्यक्रम के दौरान महेंद्र सिंह धोनी 
ने एशियन फुटवियर के अधिकारियों 
से मुलाकात की और व्यापार, उद्योग 
तथा ब्रांड के भविष्य से जुड़े विभिन्न 

विषयों पर चर्चा की। महेंद्र सिंह 
धोनी का एशियन फुटवियर के साथ 
वर्षों पुराना जुड़ाव रहा है। वह लंबे 
समय से कंपनी के ब्रांड एंबेसडर 
हैं और समय-समय पर ब्रांड की 
गतिविधियों और प्रचार अभियानों में 
हिस्सा लेते रहे हैं। 
  ऐसे में बहादुरगढ़ स्थित कंपनी 
के कार्यक्रम में उनकी मौजूदगी को 
स्थानीय उद्योग और व्यापार जगत 
के लिए खास माना जा रहा है। 

धोनी के आगमन को लेकर सुरक्षा 
के व्यापक इंतजाम किए गए थे। 
कार्यक्रम स्थल के बाहर बड़ी संख्या 
में मौजूद प्रशंसक ‘धोनी-धोनी’ के 
नारे लगाते नजर आए। भारी सुरक्षा 
घेरे के बीच धोनी ने कार्यक्रम में 
हिस्सा लिया और वहां मौजूद लोगों 
का अभिवादन स्वीकार किया। 
उनकी एक झलक पाने के लिए फैंस 
लंबे समय तक कार्यक्रम स्थल के 
बाहर डटे रहे।

बहादुरगढ़ पहुंचे महेंद्र सिंह धोनी

अंकुर कपूर | अंबाला
समर न्यूज 

अंबाला में कई दिनों से पड़ रही 
भीषण गर्मी और उमस के बाद 
शनिवार को हुई झमाझम बारिश ने 
मौसम का मिजाज पूरी तरह बदल 
दिया। तेज बारिश से लोगों को गर्मी 
से राहत मिली और मौसम सुहावना 
हो गया। बारिश से हरियाणा शिक्षक 
पात्रता परीक्षा (एचटेट) देने पहुंचे 
हजारों परीक्षार्थियों को परेशानी का 
सामना करना पड़ा।
   जिले में आज एचटेट परीक्षा 
के लिए 13 परीक्षा केंद्र बनाए गए 
थे, जहां बड़ी संख्या में अभ्यर्थी 
परीक्षा देने पहुंचे। सुबह से हो 
रही लगातार बारिश के चलते कई 
जगह जलभराव और यातायात 
प्रभावित होने से परीक्षार्थियों को 
काफी परेशानी हुई। परीक्षार्थियों को 
समय पर परीक्षा केंद्रों तक पहुंचने 
में दिक्कतों का सामना करना पड़ा। 

बारिश के कारण सड़कों पर 
फिसलन और ट्रैफिक धीमा होने से 
अभ्यर्थियों की चिंता बढ़ गई है। 
बाहर से आने वाले कई परीक्षार्थी 
भी मौसम को लेकर परेशान नजर 
आए। वहीं प्रशासन और पुलिस 
विभाग की टीमें परीक्षा केंद्रों के 
आसपास व्यवस्था बनाए रखने में 
जुटी हुई हैं।
   मौसम विभाग के अनुसार 
आगामी घंटों में भी बारिश जारी 
रहने की संभावना है। ऐसे में 
प्रशासन ने परीक्षार्थियों से समय 
से पहले घर से निकलने और 
सावधानी बरतने की अपील की है।

पीएम और राष्ट्रपति को लिखा पत्र-  पूरे देश में खुले बोरवेलों को लेकर कड़ा कानून लागू करने की मांग

अंबाला में झमाझम बारिश से मौसम  
सुहाना, एचटेट परीक्षार्थी हुए परेशान

झज्जर में दर्दनाक हादसा, छिनीं परिवार की खुशियां



राहुल चावला | धर्मशाला
समर न्यूज 

कांगड़ा जिले में लगातार हो रही 
बारिश के बीच प्रशासन और पुलिस 
ने लोगों को सतर्क रहने की सलाह 
जारी की है। मानसून के दौरान 
नदी-नालों और पहाड़ी क्षेत्रों में 
जलस्तर बढ़ने से हादसों का खतरा 
लगातार बढ़ रहा है। ऐसे में प्रशासन 
ने पर्यटकों और स्थानीय लोगों से 
जोखिम भरे स्थानों से दूर रहने की 
अपील की है।
  एएसपी कांगड़ा वीर बहादुर ने 
मीडिया से बातचीत के दौरान कहा 
कि पिछले कई दिनों से धर्मशाला 
और आसपास के क्षेत्रों में लगातार 
भारी बारिश हो रही है। नदी-नाले 
और खड्ड उफान पर हैं। उन्होंने कहा 
कि मानसून के दौरान पहाड़ी ट्रैक 
और नदी-नालों के आसपास जाना 
हादसे को न्योता देने जैसा है।

धर्मशाला: नदी-नालों के 
पास जाने पर चेतावनी  

आरविंदर सिंह | हमीरपुर
समर न्यूज 

जिला उद्योग केंद्र (डीआईसी), 
हमीरपुर द्वारा उद्योग विभाग के 
तत्वावधान में रैम्प  परियोजना 
के अंतर्गत डीआरडीए सभागार 
में महिला उद्यमियों के लिए एक 
दिवसीय फंडिंग एवं नेटवर्किंग मीट 
का आयोजन किया गया। 
   कार्यक्रम में हमीरपुर ब्लॉक एवं 
नगर क्षेत्र की लगभग 40 महिला 
उद्यमियों ने उत्साहपूर्वक भाग लिया। 
कार्यक्रम की अध्यक्षता महाप्रबंधक, 
जिला उद्योग केंद्र, हमीरपुर, ठाकुर 
भगत नेगी ने की। कार्यक्रम का 
उद्देश्य महिला उद्यमियों को वित्तीय 
सहायता, बैंक ऋण, सरकारी 
योजनाओं, विपणन अवसरों एवं 
व्यवसाय विकास से संबंधित 

जानकारी उपलब्ध कराना था। 
जिला उद्योग केन्द्र के महाप्रबंधक 
ठाकुर भगत नेगी ने बताया कि 
महिलाओं को आत्मनिर्भर बनाने के 
उदेश्य से इस तरह की कार्यशालाओं 
का आयोजन किया जा रहा है। 
  कार्यशाला के माध्यम से 
फडिंग एंव नेटवर्किंग के बारे में 
महतवपूर्ण जानकारियां दी गई है 
ताकि नई तकनीकों के माध्यम से 
महिलाओं को अपने उत्पादों को 
बेचने के लिए लाभ मिल सकें । 
वहीं कार्यशाला में स्वयं सहायता 
समूूहों आई महिलाओं ने कहा कि 
इससे बहुत लाभ मिल रहा है।

महिला उद्यमियों को सिखाए 
फंडिंग एंड नेटवर्किंग के गुर

सुभाष  चंद | घुमारवीं
समर न्यूज 

आगामी मानसून 
सीजन के मद्देनजर 
उपमंडल अधिकारी 
(एसडीएम) गौरव 
चौधरी की अध्यक्षता में शनिवार को 
विभिन्न विभागों के अधिकारियों के 
साथ समीक्षा बैठक आयोजित की 
गई। बैठक में मानसून के दौरान 
संभावित आपदाओं से प्रभावी ढंग 
से निपटने के लिए सभी विभागों को 
आपसी समन्वय के साथ कार्य करने 
तथा पूर्व तैयारियां समय रहते पूरी 
करने के निर्देश दिए गए।
   बैठक में एसडीएम ने लोक निर्माण 
विभाग (पीडब्ल्यूडी) को उपमंडल 
के सभी भूस्खलन संभावित 
(स्लाइडिंग) क्षेत्रों और अन्य 
हॉटस्पॉट की पहचान कर वहां विशेष 
निगरानी रखने के निर्देश दिए। उन्होंने 
विभाग को सभी आवश्यक मशीनरी 
और उपकरण पूरी तरह क्रियाशील 
रखने तथा सड़क अवरुद्ध होने की 
स्थिति में तत्काल बहाली सुनिश्चित 
करने के लिए तैयार रहने को कहा। 
नगर परिषद घुमारवीं को शहर की 
सभी नालियों एवं जल निकासी 
व्यवस्था की व्यापक सफाई कराने 
के निर्देश दिए गए ताकि जलभराव 
की समस्या न हो।

मानसून: प्रशासन अलर्ट 
सभी विभाग समन्वय से 
करें कार्य : एसडीएम

राहुल | कांगड़ा
समर न्यूज 

स्कूल बसों में बच्चों की सुरक्षा को 
लेकर जिला बाल कल्याण समिति 
कांगड़ा ने कड़ा रुख अपनाया है। 
जिले के विभिन्न क्षेत्रों से स्कूल बसों 
में ओवरलोडिंग, सुरक्षा मानकों की 
अनदेखी और आवश्यक सुविधाओं 
के अभाव की लगातार मिल रही 
शिकायतों के बाद समिति ने मामले 
का संज्ञान लेते हुए आरटीओ 
धर्मशाला और आरटीओ देहरा से 
15 दिनों के भीतर विस्तृत जांच 
रिपोर्ट तलब की है। 
  रिपोर्ट के आधार पर आगे 
की कार्रवाई तय की जाएगी। 
जिला बाल कल्याण समिति के 
अध्यक्ष विक्रमजीत शर्मा ने बताया 
कि ग्रामीण और शहरी क्षेत्रों से मिल 

रही शिकायतों में स्कूल बसों में 
क्षमता से अधिक बच्चों को बैठाने, 
सुरक्षा नियमों का पालन न करने 
और जरूरी व्यवस्थाओं की कमी 
की बात सामने आई है। 
   समिति की बैठक में विस्तार से 
चर्चा की गई, जिसके बाद सर्वसम्मति 
से परिवहन विभाग से तथ्यात्मक 
रिपोर्ट मांगने का निर्णय लिया गया। 
उन्होंने कहा कि रिपोर्ट में यह स्पष्ट 
किया जाएगा कि जिले में संचालित 
स्कूल बसें निर्धारित सुरक्षा मानकों 
का कितना पालन कर रही हैं। साथ 

ही यह भी बताया जाएगा कि किन 
बसों में कमियां पाई गई हैं और 
परिवहन विभाग की ओर से अब 
तक क्या कार्रवाई की गई है। समिति 
रिपोर्ट की समीक्षा कर आवश्यक 
होने पर संबंधित विभागों को सख्त 
कार्रवाई के निर्देश देगी।
   समिति ने जांच के दौरान 
स्कूल बसों में फर्स्ट एड बॉक्स, 
अग्निशमन यंत्र, प्रशिक्षित चालक, 
अटेंडेंट, प्राथमिक उपचार का 
प्रशिक्षण और अन्य अनिवार्य सुरक्षा 
सुविधाओं की उपलब्धता की भी 
जांच करने के निर्देश दिए हैं। यदि 
नियमों का उल्लंघन पाया गया तो 
स्कूल प्रबंधन और अधिकारियों 
के खिलाफ कार्रवाई की जाएगी। 
प्रत्येक स्कूल बस में सीसीटीवी 
कैमरे की व्यवस्था सुनिश्चित की 
जानी चाहिए।

स क्ूल बसों की सुरक्षा पर बाल कल्याण समिति 
सख्त, आरटीओ से 15 दिन में मांगी विस्तृत रिपोर्ट 

धर्मवीर|मंडी
समर न्यूज 

अगर आपके पास दोपहिया वाहन 
और ड्राइविंग लाइसेंस है तो आपके 
लिए नौकरी पाने का सुनहरा अवसर 
है। पेटीएम पेमेंट्स सर्विसेज 
लिमिटेड द्वारा मंडी जिले में सेल्ज 
ऑफिसर और माइक्रो मार्केटिंग 
मैनेजर के 60 पदों पर भर्ती की जा 
रही है। 
   इन पदों के लिए 6 और 7 
जुलाई को सुंदरनगर और मंडी में 
साक्षात्कार आयोजित किए जाएंगे। 
जिला रोजगार अधिकारी अरविंद 
सिंह चौहान ने जानकारी देते हुए 
बताया कि 6 जुलाई को उप रोजगार 
कार्यालय सुंदरनगर और 7 जुलाई 
को जिला रोजगार कार्यालय मंडी में 

इंटरव्यू लिए जाएंगे। भर्ती प्रक्रिया में 
12वीं पास से लेकर स्नातक तक 
के पुरुष अभ्यर्थी भाग ले सकते हैं। 
अभ्यर्थियों की आयु सीमा 18 से 45 
वर्ष निर्धारित की गई है।
   उन्होंने बताया कि उम्मीदवार के 
पास अपना दोपहिया वाहन और वैध 
ड्राइविंग लाइसेंस होना अनिवार्य है। 
चयनित अभ्यर्थियों को 16 हजार से 
25 हजार रुपये प्रतिमाह वेतन दिया 

जाएगा। नियुक्ति के बाद कार्यस्थल 
मंडी जिला ही रहेगा।
    इच्छुक अभ्यर्थियों को इंटरव्यू के 
दौरान अपने सभी शैक्षणिक प्रमाण-
पत्रों की मूल एवं छायाप्रति, आधार 
कार्ड, रोजगार पंजीकरण कार्ड, बैंक 
पासबुक की कॉपी, पासपोर्ट साइज 
फोटो और नवीनतम बायोडाटा साथ 
लाना होगा।
   जिला रोजगार अधिकारी ने बताया 
कि साक्षात्कार में शामिल होने वाले 
उम्मीदवारों को किसी प्रकार का 
यात्रा भत्ता नहीं दिया जाएगा। भर्ती 
से संबंधित अधिक जानकारी के 
लिए जिला रोजगार कार्यालय मंडी 
के दूरभाष नंबर 01905-235508 
या कंपनी प्रतिनिधि के मोबाइल नंबर 
94591-43074 पर संपर्क किया 
जा सकता है।

टू व्हीलर वालों के लिए नौकरी का मौका 
पेटीएम में 25 हजार तक मिलेगी सैलरी 

धर्मवीर|मंडी
समर न्यूज 

हिमाचल प्रदेश जूनियर हॉकी टीम 
के चयन के लिए शनिवार को मंडी 
के ऐतिहासिक पड्डल मैदान में ट्रायल 
आयोजित किए गए। प्रदेशभर से 
पहुंचे 85 युवा खिलाड़ियों ने अपनी 
प्रतिभा का दमदार प्रदर्शन करते हुए 
राष्ट्रीय स्तर पर जगह बनाने के लिए 
जोरदार मुकाबला किया। 
   ट्रायल के बाद 25 खिलाड़ियों का 
चयन किया गया है, जिन्हें आगामी 
प्रशिक्षण शिविर में भेजा जाएगा। 
इसी कैंप से अंतिम 18 सदस्यीय 
टीम का चयन होगा, जो तमिलनाडु 
के कोयम्बटूर में आयोजित होने 
वाली जूनियर नेशनल हॉकी 
प्रतियोगिता में हिमाचल प्रदेश का 

प्रतिनिधित्व करेगी। हिमाचल हॉकी 
के चीफ सिलेक्टर अजीत सिंह 
ठाकुर ने बताया कि लंबे समय बाद 
मंडी में इस स्तर के ट्रायल आयोजित 
किए गए हैं और खिलाड़ियों में 
जबरदस्त उत्साह देखने को मिला। 
उन्होंने कहा कि चयन प्रक्रिया पूरी 
पारदर्शिता के साथ विभिन्न तकनीकी 
और फिटनेस मानकों के आधार पर 

संपन्न करवाई गई। उन्होंने जानकारी 
दी कि चयनित खिलाड़ियों के लिए 
दो सप्ताह का विशेष प्रशिक्षण शिविर 
लगाया जाएगा, जिसमें खिलाड़ियों 
की तकनीक, फिटनेस और प्रदर्शन 
का मूल्यांकन किया जाएगा। इसके 
बाद सर्वश्रेष्ठ 18 खिलाड़ियों को 
राष्ट्रीय प्रतियोगिता के लिए अंतिम 
टीम में शामिल किया जाएगा। ट्रायल 

में भाग लेने पहुंचे खिलाड़ियों ने भी 
इस आयोजन को अपने करियर के 
लिए बड़ा अवसर बताया। नालागढ़ 
से आए खिलाड़ी धीरज कुमार और 
कुनालप्रीत सिंह ने कहा कि इस 
ट्रायल के माध्यम से उन्हें अपनी 
प्रतिभा दिखाने और राष्ट्रीय स्तर तक 
पहुंचने का मौका मिला है। उन्होंने 
आयोजकों और चयन समिति का 
आभार भी जताया।
   गौरतलब है कि जूनियर नेशनल 
हॉकी प्रतियोगिता 28 जुलाई से 
8 अगस्त तक तमिलनाडु के 
कोयम्बटूर में आयोजित होगी। मंडी 
में आयोजित ट्रायल कोच आशीष 
सेन, कुनाल शर्मा, संयुक्त सचिव 
राजकुमार, दलजीत सिंह, देवेंद्र 
सिंह, नरेश कुमार और खेम सिंह की 
देखरेख में संपन्न हुए।

मंडी में जूनियर हॉकी टीम के ट्रायल संपन्न, नेशनल 
प्रतियोगिता के लिए 25 खिलाड़ियों का हुआ चयन

संजू | शिमला
समर न्यूज 

किन्नौर जिला कांग्रेस अध्यक्ष नियुक्त 
किए जाने के बाद शुरू हुए विवाद 
के बीच नवनियुक्त जिला अध्यक्ष 
निगम भंडारी ने अपनी स्थिति स्पष्ट 
करते हुए भाजपा की “बी-टीम” 
बताए जाने के आरोपों को सिरे से 
खारिज किया है। उन्होंने कहा कि 
वह लंबे समय से कांग्रेस पार्टी से 
जुड़े हुए हैं और पार्टी की विचारधारा 
के प्रति पूरी निष्ठा और ईमानदारी से 
कार्य कर रहे हैं।
   मीडिया से बातचीत में निगम 
भंडारी ने कहा कि उन्हें भाजपा की 
“बी-टीम” कहना पूरी तरह गलत 
और बेबुनियाद है। उन्होंने कहा कि 
कांग्रेस संगठन ने उन पर भरोसा 

जताते हुए उन्हें यह जिम्मेदारी सौंपी 
है और वह पार्टी को मजबूत करने के 
लिए पूरी मेहनत और ईमानदारी से 
काम करेंगे। उन्होंने किन्नौर से कांग्रेस 
के वरिष्ठ नेता और मंत्री जगत सिंह 
नेगी का सम्मान करते हुए कहा कि 
वे उनके वरिष्ठ और सम्माननीय 
नेता हैं। यदि उनके संबंध में किसी 
प्रकार की नाराजगी या आपत्ति 
सामने आई है तो वह स्वयं उनसे 
मुलाकात करेंगे और बातचीत के 

जरिए पूरे मामले को समझने का 
प्रयास करेंगे। निगम भंडारी ने कहा 
कि राजनीति में आरोप-प्रत्यारोप 
लगते रहते हैं, लेकिन कांग्रेस नेताओं 
का साझा उद्देश्य पार्टी संगठन को 
मजबूत करना और भविष्य में कांग्रेस 
को और अधिक मजबूती देना है। 
उन्होंने भरोसा जताया कि आपसी 
संवाद और बातचीत से सभी मतभेद 
जल्द दूर हो जाएंगे।
   उन्होंने कहा कि कांग्रेस कार्यकर्ता 
और नेता एकजुट होकर संगठन को 
बूथ स्तर तक मजबूत करने में जुटे 
हैं और किन्नौर में कांग्रेस पहले की 
तरह मजबूत स्थिति में बनी रहेगी। 
निगम भंडारी ने कहा कि पार्टी  
हित सर्वोपरि है और सभी नेताओं 
को मिलकर संगठन को आगे  
बढ़ाना चाहिए।

‘मैं बीजेपी की बी-टीम नहीं’, विवादों 
के बीच निगम भंडारी का बड़ा बयान   

राहुल चावला | पालमपुर
समर न्यूज 

मानसून के दौरान पहाड़ी क्षेत्रों में 
बढ़ते जलस्तर के बीच पालमपुर की 
न्युगल खड्ड में फंसे सात पर्यटकों 
को समय रहते सुरक्षित बचा लिया 
गया। सूचना मिलते ही पुलिस और 
अग्निशमन विभाग ने संयुक्त रूप 
से रेस्क्यू अभियान चलाकर सभी 
पर्यटकों को सकुशल बाहर निकाला। 
   पुलिस ने लोगों से बरसात 
के मौसम में नदी-नालों से दूरी 
बनाए रखने की अपील की है। 
एएसपी कांगड़ा वीर बहादुर ने बताया 
कि पुलिस थाना पालमपुर के अंतर्गत 
न्युगल खड्ड में कुछ पर्यटकों के फंसे 
होने की सूचना मिली थी। सूचना 

मिलते ही अग्निशमन विभाग की टीम 
मौके पर पहुंची और तत्काल रेस्क्यू 
अभियान शुरू किया। अभियान के 
दौरान सात लोगों को सुरक्षित बाहर 
निकाला गया, जिनमें तीन पुरुष, दो 
महिलाएं और दो बच्चे शामिल हैं। 
  सभी पर्यटक पूरी तरह सुरक्षित हैं। 
उन्होंने कहा कि मानसून के दौरान 
लगातार हो रही बारिश के कारण 
पहाड़ी खड्डों और नदी-नालों का 
जलस्तर अचानक बढ़ सकता है, 
जिससे कभी भी बड़ा हादसा हो 
सकता है।

न्यूगल खड्ड में फंसे सात 
पर्यटकों का सफल रेस्क्यू

राहुल चावला | धर्मशाला
समर न्यूज 

पर्यटन नगरी धर्मशाला का विश्व 
प्रसिद्ध त्रियुंड ट्रैक इस वर्ष भी 
पर्यटकों की पहली पसंद बना हुआ 
है। हिमालय की खूबसूरत वादियों 
और रोमांचक ट्रैकिंग का आनंद लेने 
के लिए देश-विदेश से बड़ी संख्या 
में पर्यटक यहां पहुंच रहे हैं। बढ़ती 
पर्यटक संख्या को देखते हुए वन 
विभाग ने ट्रैक के बेहतर संचालन, 
स्वच्छता और पर्यावरण संरक्षण के 
लिए विशेष व्यवस्थाएं की हैं।
   डीएफओ धर्मशाला अमित शर्मा 
ने बताया कि त्रियुंड प्रदेश के सबसे 
लोकप्रिय ट्रैकिंग रूट्स में शामिल है, 
जहां हर साल हजारों भारतीय और 
विदेशी पर्यटक पहुंचते हैं। उन्होंने 
बताया कि ट्रैक के संचालन और 
निगरानी के लिए चार चेक पोस्ट 
स्थापित की गई हैं, जिनमें गल्लू 
मुख्य प्रवेश बिंदु के रूप में कार्य 
कर रहा है।
   उन्होंने जानकारी दी कि इस वर्ष 
पहली बार ट्रैक पर टिकट वसूली का 
कार्य टेंडर प्रक्रिया के माध्यम से 86 
लाख रुपये में आउटसोर्स किया गया 
है। पिछले वर्ष वन विभाग ने ट्रैकिंग 

शुल्क और टेंट पिचिंग से करीब 74 
लाख रुपये का राजस्व अर्जित किया 
था। वहीं 10 जून तक के आंकड़ों 
के अनुसार अप्रैल, मई और जून 
के तीन महीनों में करीब 26 हजार 
पर्यटक त्रियुंड ट्रैक पर पहुंच चुके हैं।
   डीएफओ अमित शर्मा ने कहा 
कि अधिकांश पर्यटक जिम्मेदारी 
के साथ पर्यटन का आनंद लेते हैं, 
लेकिन कुछ लोग प्लास्टिक और 
अन्य कचरा पहाड़ों पर छोड़ जाते 
हैं, जिससे पर्यावरण को नुकसान 
पहुंचता है।   
   ट्रैक की स्वच्छता बनाए रखने के 
लिए विभाग ने अधिकृत वेंडर को 
कचरा एकत्र करने की जिम्मेदारी 
सौंपी है। इसके अलावा वन विभाग 
समय-समय पर विशेष सफाई 
अभियान भी चलाता है। उन्होंने 
बताया कि विश्व पर्यावरण दिवस 

के अवसर पर भी त्रियुंड ट्रैक पर 
स्वच्छता अभियान चलाकर बड़ी 
मात्रा में कचरा एकत्र किया गया था। 
डीएफओ ने पर्यटकों से अपील की 
कि वे प्राकृतिक सुंदरता का आनंद 
लेने के साथ-साथ पर्यावरण संरक्षण 
में भी सहयोग करें और अपने साथ 

ले जाए गए प्लास्टिक व अन्य 
कचरे को वापस लेकर आएं। उन्होंने 
कहा कि इको-टूरिज्म सोसायटी 
जल्द ही ऐसी विशेष योजना शुरू 
करने जा रही है, जिसके तहत ट्रैक 
से कचरा वापस लाने वाले पर्यटकों 
को प्रोत्साहित किया जाएगा।

धर्मशाला का त्रियुंड ट्रैक बना पर्यटकों की 
पहली पसंद, 86 लाख में हुआ टिकट ठेका

कांग्रेस प्रभारी रजनी पाटिल, प्रदेश कांग्रेस अध्यक्ष विनय कुमार सहित पार्टी के कई वरिष्ठ नेताओं ने किया मंथनतैयारी

संजू | शिमला
समर न्यूज 

हिमाचल प्रदेश कांग्रेस की नई 
कार्यकारिणी के गठन के बाद 
शनिवार को शिमला स्थित राजीव 
भवन में पार्टी की महत्वपूर्ण जनरल 
हाउस बैठक आयोजित की गई। 
बैठक में कांग्रेस संगठन को बूथ 
स्तर तक मजबूत करने, आगामी 
राजनीतिक रणनीति तैयार करने और 
विधानसभा चुनावों की तैयारियों को 
लेकर विस्तृत मंथन किया गया। 
   इस दौरान हिमाचल कांग्रेस प्रभारी 
रजनी पाटिल, प्रदेश कांग्रेस अध्यक्ष 
विनय कुमार सहित पार्टी के कई 
वरिष्ठ नेता मौजूद रहे। मीडिया से 
बातचीत में कांग्रेस प्रभारी रजनी 
पाटिल ने कहा कि बैठक का मुख्य 

उद्देश्य संगठन को जमीनी स्तर 
तक सशक्त बनाना और पार्टी 
कार्यकर्ताओं को आगामी चुनावों के 
लिए तैयार करना है। उन्होंने कहा कि 
कांग्रेस बूथ स्तर तक अपनी पकड़ 
मजबूत करने की दिशा में तेजी से 
काम कर रही है।
   किन्नौर जिला कांग्रेस अध्यक्ष पद 
पर निगम भंडारी की नियुक्ति को 
लेकर बागवानी मंत्री जगत सिंह नेगी 
की नाराजगी के सवाल पर रजनी 

पाटिल ने कहा कि वह स्वयं दोनों 
नेताओं से बातचीत करेंगी और 
आमने-सामने बैठाकर किसी भी 
गलतफहमी को दूर करने का प्रयास 
किया जाएगा। उन्होंने स्पष्ट किया 
कि संगठन द्वारा लिया गया फैसला 
अंतिम होता है और सभी नेताओं को 
उसका सम्मान करना चाहिए।
   राम मंदिर चंदा और जमीन 
मामले को लेकर कांग्रेस ने भाजपा 
पर एक बार फिर निशाना साधा। 

रजनी पाटिल ने कहा कि भाजपा ने 
राम मंदिर के नाम पर जनता से वोट 
मांगे थे, इसलिए अब सामने आए 
आरोपों की निष्पक्ष और गहन जांच 
होनी चाहिए। उन्होंने मांग की कि पूरे 
मामले की पारदर्शी जांच कराई जाए 
ताकि सच्चाई सामने आ सके।
   उन्होंने यह भी संकेत दिए कि 
हिमाचल प्रदेश में जल्द मंत्रिमंडल 
विस्तार हो सकता है। रजनी पाटिल 
ने बताया कि 16 और 17 जुलाई 

को धर्मशाला में महत्वपूर्ण बैठक 
प्रस्तावित है, जिसमें कांग्रेस संगठन 
महासचिव के.सी. वेणुगोपाल भी 
शामिल होंगे। बैठक में मंत्रिमंडल 
विस्तार समेत कई अहम राजनीतिक 
विषयों पर चर्चा की जाएगी।
   पेट्रोल में एथनॉल मिश्रण के 
मुद्दे पर भी कांग्रेस ने चिंता जताई। 
रजनी पाटिल ने कहा कि सरकार 
को इस विषय पर गंभीरता से 
विचार करना चाहिए और इसके 
प्रभावों का अध्ययन कर उचित 
कदम उठाने चाहिए। वहीं, हिमाचल 
कांग्रेस अध्यक्ष विनय कुमार ने 
कहा कि संगठन विस्तार को लेकर 
आयोजित इस आम सभा में ब्लॉक 
अध्यक्षों से लेकर मुख्यमंत्री तक 
सभी वरिष्ठ नेता भाग लेंगे। उन्होंने 
कहा कि ब्लॉक स्तर पर संगठन को 

मजबूत करने की जिम्मेदारियां तय 
की जाएंगी और यहीं से आगामी 
विधानसभा चुनाव की तैयारियों की 
औपचारिक शुरुआत होगी।
   विनय कुमार ने बताया कि 
कांग्रेस के विभिन्न फ्रंटल संगठनों 
और विंग्स की अलग-अलग बैठकें 
भी आयोजित की जाएंगी, जिनमें 
कार्यकर्ताओं की जिम्मेदारियां तय 
होंगी। उन्होंने कहा कि संगठन को 
मजबूती देने की दिशा में यह बैठक 
बेहद महत्वपूर्ण साबित होगी।
   किन्नौर कांग्रेस में चल रहे विवाद 
को लेकर विनय कुमार ने कहा कि 
उनकी जगत सिंह नेगी से बातचीत 
हुई है। उन्होंने भरोसा जताया कि 
जगत सिंह नेगी और निगम भंडारी 
को साथ बैठाकर विवाद का 
समाधान निकाल लिया जाएगा। 

कांग्रेस की जनरल हाउस बैठक में बूथ स्तर तक संगठन मजबूत करने पर जोर  

विकास शर्मा | चिंतपूर्णी
समर न्यूज 

प्रदेश के सुप्रसिद्ध धार्मिक स्थल 
माता चिंतपूर्णी मंदिर के सौंदर्यीकरण 
और आधुनिक विकास को लेकर 
प्रशासन ने बड़ी तैयारी शुरू कर 
दी है। मंदिर परिसर और आसपास 
के क्षेत्र के व्यापक विकास के लिए 
करीब 70 करोड़ रुपये का मेगा 
ब्यूटीफिकेशन प्रोजेक्ट अंतिम चरण 
में पहुंच चुका है। 
   संभावना जताई जा रही है कि 
इसी महीने परियोजना का टेंडर 
जारी कर निर्माण कार्य आवंटित कर 
दिया जाएगा। शनिवार को चिंतपूर्णी 
दौरे के दौरान एसडीएम अंब पारस 
अग्रवाल ने बताया कि मंदिर क्षेत्र के 

समग्र विकास को ध्यान में रखते 
हुए विस्तृत योजना तैयार की गई 
है। परियोजना के तहत श्रद्धालुओं 
की सुविधाओं का विस्तार, बेहतर 
आधारभूत ढांचा, सौंदर्यीकरण और 
यातायात प्रबंधन जैसे कई महत्वपूर्ण 
कार्य किए जाएंगे।
   उन्होंने कहा कि टेंडर प्रक्रिया 
पूरी होते ही निर्माण कार्य युद्धस्तर 
पर शुरू कर दिया जाएगा, ताकि 
आने वाले समय में श्रद्धालुओं 
को आधुनिक और सुविधाजनक 
धार्मिक वातावरण उपलब्ध कराया 
जा सके।
   एसडीएम ने यह भी बताया कि 
मंदिर परिसर के विस्तार के लिए 
आसपास की भूमि अधिग्रहण 
प्रक्रिया पर भी तेजी से काम किया 

जा रहा है। इसके लिए स्थानीय भू-
मालिकों के साथ लगातार बातचीत 
जारी है, ताकि विकास कार्यों में 
किसी प्रकार की बाधा न आए।
   वहीं आगामी श्रावण अष्टमी 
मेलों को लेकर भी प्रशासन सतर्क 
हो गया है। श्रद्धालुओं की भारी भीड़ 
को देखते हुए व्यवस्थाओं को लेकर 
जल्द ही विशेष बैठक आयोजित की 
जाएगी, जिसमें सुरक्षा, यातायात, 
सफाई, पेयजल और अन्य 
व्यवस्थाओं का विस्तृत खाका तैयार 
किया जाएगा।
   प्रशासन का मानना है कि इस 
परियोजना के पूरा होने के बाद माता 
चिंतपूर्णी मंदिर की पहचान देश 
के अत्याधुनिक और सुव्यवस्थित 
धार्मिक स्थलों में होगी।

माता चिंतपूर्णी मंदिर का 
होगा भव्य कायाकल्प
70 करोड़ के ब्यूटीफिकेशन प्रोजेक्ट को जल्द मिलेगी मंजूरी  

मानसून में नदी-नालों से दूर रहने की सख्त हिदायत



समर न्यूज | चंडीगढ़

पंजाब कांग्रेस में 2027 विधानसभा 
चुनाव को लेकर हाईकमान द्वारा 
नेताओं की भूमिकाएं तय किए जाने 
के बाद गुटबाजी की चर्चाओं ने जोर 
पकड़ लिया है। 
  प्रदेश कांग्रेस प्रधान अमरिंदर 
सिंह राजा वड़िंग के खिलाफ कुछ 
नेताओं की बयानबाजी को लेकर 
राजनीतिक माहौल गर्म है। हालांकि, 
राजा वड़िंग ने पार्टी में गुटबाजी की 
बातों को सिरे से खारिज करते हुए 
कहा कि कांग्रेस के सभी नेता जल्द 
ही एक मंच पर नजर आएंगे।
   राजा वड़िंग ने कहा कि चरणजीत 
सिंह चन्नी कांग्रेस के वरिष्ठ नेता 
और पूर्व मुख्यमंत्री हैं। उन्हें कैंपेन 

कमेटी का चेयरमैन बनाया गया 
है। उनके घर पर कुछ नेताओं का 
इकट्ठा होना कोई गुटबंदी नहीं है। 
इसी तरह अगर कुछ लोग उनके 
घर या सुखजिंदर सिंह रंधावा के 
घर इकट्ठा होते हैं, तो इसका मतलब 
लड़ाई नहीं निकाला जाना चाहिए। 
उन्होंने कहा कि हर व्यक्ति के अपने 
मनमुटाव हो सकते हैं, लेकिन 
कांग्रेस का लक्ष्य एक है - पंजाब 

में पार्टी को दोबारा सत्ता में लाना। 
वड़िंग ने दावा किया कि अगले 
एक-दो दिनों में कांग्रेस के सभी 
वरिष्ठ नेता एक मंच पर दिखेंगे और 
पंजाब की लड़ाई मिलकर लड़ेंगे। 
  उन्होंने कहा कि चरणजीत सिंह 
चन्नी, प्रताप सिंह बाजवा, सुखजिंदर 
सिंह रंधावा और अन्य वरिष्ठ नेता 
पार्टी की ताकत हैं। सभी गिले-
शिकवे भुलाकर कांग्रेस को मजबूत 
किया जाएगा। प्रदेश प्रधान ने उन 
नेताओं को भी चेतावनी दी जो खुले 
तौर पर अनुशासनहीन बयान दे रहे 
हैं। उन्होंने कहा कि पार्टी की तय 
सीमा किसी को भी पार करने की 
अनुमति नहीं है, चाहे वह प्रदेश 
प्रधान ही क्यों न हो। जिन लोगों 
ने पार्टी अनुशासन तोड़ा है, उनके 

खिलाफ बनती कार्रवाई की जाएगी। 
हालांकि, उन्होंने साफ किया कि 
चन्नी या किसी वरिष्ठ नेता ने ऐसी 
कोई अनुशासनहीन बात नहीं कही 
है। मुख्यमंत्री चेहरे को लेकर राजा 
वड़िंग ने कहा कि इसका फैसला 
कांग्रेस हाईकमान करेगा। वह खुद 
मुख्यमंत्री पद की दौड़ में नहीं हैं। 
   उन्होंने कहा कि राहुल गांधी 
और मल्लिकार्जुन खरगे जिसे भी 
मुख्यमंत्री चेहरा बनाएंगे, वह उसके 
साथ खड़े रहेंगे और समर्थन करेंगे। 
यह अधिकार पार्टी हाईकमान के 
पास है। सुखजिंदर सिंह रंधावा 
की केंद्रीय गृह मंत्री अमित शाह 
से मुलाकात पर वड़िंग ने कहा कि 
रंधावा पार्टी छोड़ने या राजनीतिक 
नजदीकियां बढ़ाने नहीं गए थे। 

विधायक कुलवंत सिंह ने गांव रायपुर खुर्द और सुखगढ़ में लोगों से की मुलाकातमुलाकात

सागर पाहवा | मोहाली
समर न्यूज 

पंजाब के मुख्यमंत्री भगवंत सिंह 
मान के नेतृत्व में आम आदमी पार्टी 
सरकार पूरे पंजाब में -लोक मिलनी 
प्रोग्राम -कर रही है, जिसके तहत 
विधानसभा क्षेत्र मोहाली में विधायक 
कुलवंत सिंह ने लोक मिलनी 
प्रोग्राम- के तहत गांव सुखगढ़ और 
रायपुर खुर्द के लोगों से मुलाकात 
की और उनसे गांव से जुड़े विकास 
कार्यों पर चर्चा की। 
   इस मौके पर विधायक कुलवंत 
सिंह ने कहा कि पंजाब के मुख्यमंत्री 
भगवंत सिंह मान राज्य के लोगों 
के लोकप्रिय मुख्यमंत्री हैं और 
वह पंजाब के हर व्यापारी की 
समस्याओं, मजदूरों की जरूरतों, 
गांवों की जरूरतों, किसानों के मुद्दों 
को जानते हैं। वह उन मुद्दों को 
सुलझाने में लगे हुए हैं, यही वजह 

है कि मुख्यमंत्री भगवंत सिंह मान 
आज राज्य के हर निवासी की पहली 
पसंद हैं। विधायक कुलवंत सिंह ने 
आगे कहा कि आम आदमी पार्टी 
के संयोजक अरविंद केजरीवाल ने 
विधानसभा चुनाव के दौरान लोगों 
से जो वादे किए थे, उन्हें भगवंत 
सिंह मान ने पूरा किया है और इससे 
भी आगे बढ़कर पंजाब के चल 
रहे विकास की गति को तेज किया 
जा रहा है। विधायक कुलवंत सिंह 

ने कहा कि मार्च 2022 में आम 
आदमी पार्टी की सरकार बनने के 
बाद अप्रैल महीने में ही पंजाब के 
लोगों के 600 यूनिट बिजली बिल 
माफ कर दिए गए थे, और आज 
85% लोगों के बिजली बिल माफ 
हो गए हैं। इसके अलावा, हेल्थ 
क्रांति के तहत पंजाब में मोहल्ला 
क्लीनिक, जिनकी संख्या लगभग 
10 हजार हो गई है, सफलतापूर्वक 
चल रहे हैं। इन मोहल्ला क्लीनिक 

में आने वाले हर मरीज की मुफ्त 
मेडिकल जांच होती है और मोहल्ला 
क्लीनिक में जरूरी टेस्ट और दवाएं 
भी मुफ्त दी जाती हैं। हमारे लिए यह 
बहुत खुशी की बात है कि पंजाब में 
किसी को भी इन मोहल्ला क्लीनिकों 
के बारे में कोई एतराज नहीं और 
ना ही किसी तरह की शिकायत है, 
कोई भी राजनीतिक पार्टी का नेता 
इस बात पर एतराज नहीं कि डॉक्टर 
देर से आते हैं या डॉक्टर नहीं हैं, 
दवाई नहीं है। 
   मोहल्ला क्लीनिक में डॉक्टर 
समय पर पहुंचते हैं, उन्होंने कहा कि 
अब तक इन मोहल्ला क्लीनिक में 
मरीजों की जांच के लिए 3 करोड़ 
से ज़्यादा एंट्री दर्ज की जा चुकी हैं। 
इसके अलावा मुख्यमंत्री स्वास्थ्य 
बीमा योजना के तहत 10 लाख 
रुपये की मुफ़्त बीमा योजना लागू 
की गई है और 65 लाख परिवार इस 
योजना का फायदा उठा रहे हैं।

भगवंत मान राज्य के हर निवासी की पहली पसंद : कुलवंत सिंहगुटबाजी की अटकलों के बीच राजा वड़िंग 
बोले, कांग्रेस नेता जल्द एक मंच पर दिखेंगे

समर न्यूज | मोहाली

गुरुद्वारा सिंह शहीदां सोहाना में महान 
क्रांतिकारी, ब्रह्मज्ञानी शिरोमणि भगत 
कबीर जी का जन्म दिवस श्रद्धा 
और भावना के साथ मनाया गया। 
जन्म दिवस की खुशी में सुबह श्री 
सहज पाठ साहिब जी के भोग के 
उपरांत विशेष गुरमत समागम का 
आयोजन किया गया। 
  समागम के दौरान भाई प्रेम सिंह 
के इंटरनेशनल पंथक ढाडी जत्थे ने 
शिरोमणि भगत कबीर जी के जीवन 
वृत्तांत और श्री गुरु ग्रंथ साहिब जी 
में दर्ज उनकी बाणी के बारे में संगत 
को विस्तार से अवगत करवाया। इस 
अवसर पर भाई ज्ञान सिंह के रागी 
जत्थे ने रस भरे कीर्तन के माध्यम 
से संगत को इलाही बाणी से जोड़ा। 
  शिरोमणि प्रचारक भाई हरबीर सिंह 
ने अपने प्रवचनों में बताया कि भगत 
कबीर जी का जन्म 1440 ई. में 
बनारस में हुआ था। उन्होंने कहा कि 
धन-धन श्री गुरु ग्रंथ साहिब जी में 
दर्ज 15 भगतों की बाणी में से सबसे 

अधिक बाणी भगत कबीर जी की 
है, जो 18 रागों में 541 शब्दों के 
रूप में सुशोभित है। 
    इसके अलावा चढ़दीकला कीर्तनी 
जत्था, भाई जगमीत सिंह, शेर-
ए-पंजाब कविशरी जत्था, माता 
सुंदर कौर सबर सेवा सोसायटी, 
अकाल कविशरी जत्था, भाई  
सुखविंदर सिंह, सुखमनी सेवा 
सोसायटी की बीबियां, भाई रविंदर 
सिंह के जत्थे और गुरुद्वारा सिंह 
शहीदां के हजूरी जत्थों भाई गुरमीत 
सिंह, भाई जसवंत सिंह, भाई 
हरप्रीत सिंह और भाई इंदरजीत 
सिंह ने कीर्तन, कथा, कविशरी 
और गुरमत विचारों के माध्यम से 
पूरे दिन संगत को हरि जस सुनाकर 
निहाल किया। समागम में शामिल 
सभी जत्थों को सिरोपा देकर 
सम्मानित किया गया। 

गुरुद्वारा सिंह शहीदां सोहाना में 
श्रद्धा से मनाया गया शिरोमणि  

भगत कबीर जी का जन्म दिवस

समर न्यूज। एस.ए.एस. नगर

बलौंगी पुलिस ने नशा करने वाले 
दो युवकों को काबू किया है। इस 
संबंध में जानकारी देते हुए थाना 
बलौंगी के मुख्य अधिकारी इंस्पेक्टर 
पैरीविंकल ग्रेवाल ने बताया कि 
एसएसपी हरमनदीप सिंह हांस के 
निर्देशों पर नशे के खिलाफ चलाई 
जा रही मुहिम के तहत पुलिस ने 
कार्रवाई की। 
   उन्होंने बताया कि बीते दिनों रात 
के समय सोनू उर्फ किचू निवासी 
गांव झामपुर और रोहित निवासी 
बड़माजरा को संदिग्ध हालात में 
काबू किया गया। इसके बाद दोनों 
युवकों का डोप टेस्ट करवाया गया, 
जिसकी रिपोर्ट पॉजिटिव आई।    
पुलिस ने इस मामले में एनडीपीएस 
एक्ट के तहत केस दर्ज किया। दोनों 

आरोपियों को अदालत में पेश किया 
गया, जहां से अदालत के आदेशों के 

बाद उन्हें नशा छुड़ाओ केंद्र मोहाली 
में दाखिल करवाया गया है।

पुलिस ने नशा करने वाले दो युवकों को 
िगरफ्तार कर नशा छुड़ाओ केंद्र में भेजा

{मजीठा थाना हमला मामले में 
मजीठिया और दो साथियों को मिली 
पक्की जमानत

समर न्यूज। चंडीगढ़

पंजाब के पूर्व मंत्री और अकाली 
नेता बिक्रम सिंह मजीठिया आज 
आय से अधिक संपत्ति मामले में 
मोहाली अदालत में पेश हुए। पेशी 
के बाद मीडिया से बातचीत करते 
हुए मजीठिया ने पंजाब सरकार  
और मुख्यमंत्री भगवंत मान पर 
निशाना साधा। 
   मजीठिया ने आरोप लगाया कि 
उन्हें फंसाने के लिए पूरी कोशिश की 
जा रही है। उन्होंने कहा कि मुख्यमंत्री 
भगवंत मान उनके केस में खुद जांच 
अधिकारी की तरह भूमिका निभा रहे 
हैं। बेअदबी मामले में नई एसआईटी 
के गठन को लेकर भी मजीठिया 

ने सवाल उठाए। उन्होंने आरोप 
लगाया कि यह सब लोगों का ध्यान 
भटकाने की कोशिश है। उन्होंने यह 
भी दावा किया कि मुख्यमंत्री की 
कथित वीडियो मामले में हरियाणा 
पुलिस ने यादव नामक एक व्यक्ति 
को गिरफ्तार किया है। इसी दौरान 
मजीठा थाना हमला मामले में 
अकाली नेता बिक्रम सिंह मजीठिया 

और उनके दो साथियों को अदालत 
से पक्की जमानत मिल गई है। 
अदालत ने सुनवाई के बाद फैसला 
सुरक्षित रख लिया था। आज दोबारा 
सुनवाई के दौरान अदालत ने बिक्रम 
सिंह मजीठिया, एसजीपीसी सदस्य 
जोध सिंह समरा और अकाली नेता 
जतिंदर सिंह को पक्की जमानत देने 
के आदेश जारी किए।

आय से अधिक संपत्ति मामले में मोहाली 
अदालत में पेश हुए बिक्रम सिंह मजीठिया

चंडीगढ़ इंडस्ट्रियल एरिया में पुरानी इमारत 
गिरी, दो लोगों के दबे होने की आशंका

पंचकूला में डबल मर्डर से सनसनी, पहले युवक 
की हत्या, कुछ घंटे बाद दोस्त का शव मिला

बनूड़ बैरियर पर मामूली विवाद में 
चली गोलियां, युवक गंभीर घायल

चार को सुरक्षित निकाला गया, जेसीबी व भारी क्रेन की मदद से राहत-बचाव कार्य जारी
समर न्यूज | चंडीगढ़

चंडीगढ़ के इंडस्ट्रियल एरिया फेज-
2 में शनिवार को एक पुरानी इमारत 
गिरने से बड़ा हादसा हो गया। हादसे 
के बाद दो लोगों के मलबे में फंसे 
होने की आशंका है, जबकि चार 
लोगों को रेस्क्यू टीमों ने सुरक्षित 
बाहर निकाल लिया है।
   यह हादसा प्लॉट नंबर 28/9 में 
हुआ, जहां कबाड़ से संबंधित काम 
किया जा रहा था। बताया जा रहा 
है कि इमारत की छत और लिंटर 
अचानक गिर गया, जिसके चलते 
पूरी संरचना ढह गई।
   घटना की सूचना मिलते ही 
चंडीगढ़ पुलिस, स्थानीय प्रशासन 
और आपदा प्रबंधन की टीमें मौके 
पर पहुंचीं और राहत-बचाव कार्य 

शुरू किया। मलबा हटाने और फंसे 
हुए लोगों की तलाश के लिए जेसीबी 
मशीनों और दो भारी क्रेन को लगाया 
गया है। एमपी चावला के अनुसार 
हादसे के समय इमारत के अंदर 
कुल छह लोग मौजूद थे। इनमें से 
चार लोगों को सुरक्षित बाहर निकाल 
लिया गया, जबकि इमारत मालिक 

और उसका एक कर्मचारी अभी भी 
मलबे में फंसे होने की आशंका है। 
चावला ने बताया कि इमारत काफी 
पुरानी थी और संभवतः कमजोर 
ढांचे के कारण इसकी छत गिर गई। 
उन्होंने कहा कि रेस्क्यू टीमें मलबे के 
नीचे दबे दोनों लोगों तक पहुंचने की 
कोशिश कर रही हैं।

समर न्यूज। पंचकूला

हरियाणा के पंचकूला में शुक्रवार देर 
रात हुए दोहरे हत्याकांड से इलाके 
में सनसनी फैल गई। सेक्टर-19 
में 20 वर्षीय संजीत की धारदार 
हथियार से हत्या कर दी गई। घटना 
की सूचना मिलते ही पुलिस मौके पर 
पहुंची और शव को कब्जे में लेकर 
जांच शुरू कर दी। शुरुआती जांच 
में पुरानी रंजिश को हत्या की एक 
प्रमुख वजह माना जा रहा है।
   पहली वारदात के कुछ घंटे बाद 
पुलिस को संजीत के एक दोस्त का 
शव भी बरामद हुआ। मृतक की 
पहचान ऐसे युवक के रूप में हुई, 
जो महज छह दिन पहले पिता बना 
था। लगातार दो हत्याओं के सामने 
आने से क्षेत्र में दहशत का माहौल 
है। पुलिस दोनों मामलों को आपस 
में जोड़कर जांच कर रही है और यह 
पता लगाने का प्रयास कर रही है कि 
दोनों वारदातों के पीछे एक ही गिरोह 
या एक ही वजह तो नहीं है।

प्रारंभिक जांच के अनुसार, दोनों 
युवक एक-दूसरे के करीबी दोस्त 
थे। पुलिस आसपास लगे सीसीटीवी 
कैमरों की फुटेज खंगाल रही है और 
घटनास्थल से मिले साक्ष्यों को 
फोरेंसिक जांच के लिए भेजा गया 
है। कुछ संदिग्ध लोगों से पूछताछ 
भी की जा रही है।
  पुलिस अधिकारियों का कहना 
है कि अभी तक किसी आरोपी 
की गिरफ्तारी नहीं हुई है, लेकिन 
जांच तेजी से आगे बढ़ रही है। 
मृतकों के परिजनों और स्थानीय 

लोगों के बयान दर्ज किए जा रहे 
हैं। पोस्टमार्टम रिपोर्ट आने के 
बाद हत्या के तरीके और समय 
को लेकर और स्पष्ट जानकारी 
मिलने की उम्मीद है। जिला पुलिस 
ने भरोसा दिलाया है कि मामले में 
शामिल आरोपियों की जल्द पहचान 
कर उन्हें गिरफ्तार किया जाएगा। 
अधिकारियों के अनुसार, जांच 
सभी संभावित पहलुओं—पुरानी 
रंजिश, आपसी विवाद और अन्य 
आपराधिक कड़ियों को ध्यान में 
रखकर की जा रही है।

{पुलिस ने सीसीटीवी फुटेज कब्जे में ली
समर न्यूज। मोहाली

मोहाली जिले के बनूड़ बैरियर पर 
शुक्रवार देर रात मामूली विवाद 
के बाद गोलियां चलने का मामला 
सामने आया है। स्कॉर्पियो सवार एक 
युवक ने दूसरे युवक पर ताबड़तोड़ 
फायरिंग कर दी, जिससे वह गंभीर 
रूप से घायल हो गया। घायल की 
पहचान बनूड़ निवासी लवप्रीत सिंह 
उर्फ काली के रूप में हुई है। 
  उसे इलाज के लिए चंडीगढ़ के 
सेक्टर-32 अस्पताल में भर्ती कराया 
गया है, जहां उसकी हालत गंभीर 
बताई जा रही है। पुलिस के अनुसार, 
घटना रात करीब 12 बजे की है। 
लवप्रीत सिंह काम से लौटने के बाद 
अपने साथियों के साथ बनूड़ बैरियर 
के पास एक दुकान से सामान खरीद 
रहा था। इसी दौरान स्कॉर्पियो में 
सवार एक युवक वहां पहुंचा। किसी 
बात को लेकर दोनों पक्षों में कहासुनी 
हो गई, जो कुछ ही देर में झगड़े में 

बदल गई। आरोप है कि स्कॉर्पियो 
सवार युवक गाड़ी से उतरा और 
लवप्रीत सिंह पर ताबड़तोड़ गोलियां 
चला दीं। प्रत्यक्षदर्शियों के अनुसार, 
मौके पर 7 से 8 राउंड फायरिंग 
हुई। गोलियों की आवाज सुनते ही 
आसपास भगदड़ मच गई। 
  घायल लवप्रीत को तुरंत अस्पताल 
पहुंचाया। घटना के बाद इलाके में 
दहशत का माहौल बन गया। सूचना 
मिलते ही बनूड़ थाना पुलिस मौके पर 
पहुंची और घटनास्थल का निरीक्षण 
किया। पुलिस ने मौके से जरूरी 
साक्ष्य जुटाए हैं और आसपास लगे 
सीसीटीवी कैमरों की फुटेज कब्जे में 
लेकर जांच शुरू कर दी है। वारदात 
को अंजाम देने के बाद आरोपी मौके 
से फरार हो गया। 

समर न्यूज। मोहाली

मोहाली पुलिस ने पार्किंग में खड़ी 
गाड़ियों के शीशे तोड़कर कीमती 
सामान चोरी करने वाले एक आरोपी 
को गिरफ्तार किया है। 
  जानकारी देते हुए थाना फेज-11 
के एसएचओ अमन वैदवान ने 
बताया कि पुलिस ने निखिल नामक 
आरोपी को काबू किया है। पुलिस के 
अनुसार आरोपी ने सेक्टर-67 स्थित 
सीपी मॉल की पार्किंग में खड़ी एक 
कार का शीशा तोड़कर उसमें रखा 
लैपटॉप और अन्य कीमती सामान 

चोरी किया था। जांच में सामने आया 
कि आरोपी खासतौर पर पार्किंग में 
खड़ी गाड़ियों को निशाना बनाता 
था और शीशे तोड़कर अंदर रखा 
सामान चोरी कर लेता था। 
   एसएचओ ने बताया कि पुलिस ने 
आरोपी को दो दिन के पुलिस रिमांड 
पर लिया है और उससे पूछताछ 
जारी है। पूछताछ के दौरान आरोपी 
ने मटौर थाना क्षेत्र में भी खड़ी एक 
गाड़ी का शीशा तोड़कर लैपटॉप और 
अन्य सामान चोरी करने की वारदात 
कबूल की है। पुलिस मामले की 
आगे जांच कर रही है।

समर न्यूज | मोहाली

पंजाब मुलाजिम एवं पेंशनर साझा 
फ्रंट और साझा मुलाजिम मंच ने 
8 जुलाई को मोहाली के विधायक 
कुलवंत सिंह के कार्यालय का 
संयुक्त रूप से घेराव करने का 
ऐलान किया है। यह फैसला संगठन 
के सूबा कन्वीनर सुखदेव सिंह सैणी 
की अध्यक्षता में हुई बैठक के दौरान 
लिया गया। बैठक में जिला मोहाली 
की तालमेल कमेटी का गठन भी 
किया गया, जिसमें विभिन्न कर्मचारी 
और पेंशनर संगठनों के प्रतिनिधियों 
को सदस्य चुना गया। 
   सूबा कन्वीनर सुखदेव सिंह सैणी 
ने कहा कि भगवंत मान सरकार ने 
अपने साढ़े चार साल के कार्यकाल 
के दौरान कर्मचारियों और पेंशनरों 
की जायज मांगों को नजरअंदाज 
किया है। उन्होंने आरोप लगाया कि 
सरकार पिछले वेतन आयोगों के 
तहत मिले लाभ वापस ले रही है 
और अदालतों द्वारा कर्मचारियों व 
पेंशनरों के हक में दिए गए फैसलों 
को लागू करने के बजाय उनके 
खिलाफ अपीलें दायर कर रही है।

कर्मचारी-पेंशनर संगठनों ने 8 
जुलाई को विधायक कार्यालय 
का घेराव करने का किया एलान

समर न्यूज | मोहाली

लांडरां में पंजाब नंबरदार यूनियन 
643 के नेताओं की बैठक चीफ 
पैटर्न पंजाब भूपिंदर सिंह गिल 
लांडरां और सूबा प्रधान जरनैल 
सिंह झरमड़ी के नेतृत्व में हुई। 
बैठक के दौरान नंबरदार सुरख सिंह 
की अगुवाई में एक बड़े काफिले ने 
गालब ग्रुप छोड़कर पंजाब नंबरदार 
यूनियन 643 में शामिल होने का 
ऐलान किया। यूनियन के सहायक 
चीफ पैटर्न सतनाम सिंह लांडरा ने 
बताया कि इस मौके पर यूनियन 
में शामिल हुए नए सदस्यों को 
जिम्मेदारियां सौंपी गईं। 
    नए सदस्यों ने भरोसा दिलाया कि 
वे अपनी जिम्मेदारी पूरी ईमानदारी 
और निष्ठा के साथ निभाएंगे। 
बैठक में यूनियन नेताओं ने कहा 
कि नंबरदारों की मांगें लंबे समय से 
लंबित पड़ी हैं। इस दौरान कई सरकारें 
आईं और गईं, लेकिन नंबरदारों की 
समस्याओं का समाधान नहीं हुआ। 

पंजाब नंबरदार यूनियन में 
शामिल हुए नए सदस्य

मोहाली में पार्किंग में खड़ी कारों के शीश े
तोड़कर चोरी करने वाला आरोपी गिरफ्तार

{1991 में कथित अपहरण के बाद 
आज तक लापता है बलजीत सिंह, 
मामले की जांच हाईकोर्ट के आदेश  
पर सीबीआई ने की थी

समर न्यूज। मोहाली

पंजाब के 35 वर्ष पुराने अपहरण 
मामले में सीबीआई की विशेष 
अदालत, मोहाली ने शनिवार को 
पंजाब पुलिस के पूर्व हेड कांस्टेबल 
कश्मीर सिंह को पांच वर्ष के सश्रम 
कारावास की सजा सुनाई। 
   अदालत ने दोषी पर 10 हजार 
रुपये का जुर्माना भी लगाया। कश्मीर 
सिंह वर्ष 2010 में ट्रायल के दौरान 
फरार हो गया था और करीब 15 वर्ष 
बाद सीबीआई ने उसे 12 नवंबर 

2025 को गिरफ्तार किया था। 
मामला वर्ष 1991 का है। आरोप है 
कि तत्कालीन एसएचओ सुबा सिंह, 
एएसआई दलबीर सिंह, 
हेड कांस्टेबल कश्मीर 
सिंह और कांस्टेबल 
रावेल सिंह ने 7 अगस्त 
1991 को बलजीत 
सिंह का कथित रूप से 
अपहरण किया। 
   बलजीत को लगभग 
10 दिनों तक तरनतारन 
के चबाल थाने में अवैध 
रूप से हिरासत में रखा गया। बाद 
में पुलिस ने उसकी गिरफ्तारी से 
इनकार कर दिया और वह रहस्यमय 
परिस्थितियों में लापता हो गया। 

उसका अब तक कोई पता नहीं चल 
सका है। पीड़ित की पत्नी ने न्याय के 
लिए पंजाब एवं हरियाणा हाईकोर्ट 

का दरवाजा खटखटाया। 
हाईकोर्ट के निर्देश पर 
सीबीआई ने 20 मार्च 
2006 को एफआईआर 
दर्ज की और जांच पूरी 
करने के बाद 26 अप्रैल 
2007 को सभी आरोपियों 
के खिलाफ आरोपपत्र 
दाखिल किया।
   ट्रायल के दौरान कश्मीर 

सिंह 21 जुलाई 2010 को अदालत 
में पेश नहीं हुआ, जिसके बाद 
उसे भगोड़ा घोषित कर दिया गया। 
गिरफ्तारी के बाद 2 मार्च 2026 को 

उसके खिलाफ दोबारा आरोप तय 
किए गए और सुनवाई पूरी होने पर 
अदालत ने उसे दोषी करार देते हुए 
सजा सुनाई।

15 वर्ष तक फरार रहने के बाद गिरफ्तारी, सीबीआई अदालत ने 10 हजार रुपये का जुर्माना भी लगाया

35 साल पुराने अपहरण केस में पंजाब पुलिस 
के पूर्व हेड कांस्टेबल को पांच साल की सजा

पहले ही हो चुकी थी तीन 
आरोपियों को सजा

सीबीआई की विशेष अदालत ने 29 
मार्च 2023 को इस मामले के अन्य 
तीन आरोपियों पूर्व एसएचओ सुबा 
सिंह, एएसआई दलबीर सिंह और 
कांस्टेबल रावेल सिंह को भी दोषी 
ठहराते हुए पांच-पांच वर्ष के सश्रम 
कारावास तथा 10-10 हजार रुपये 
जुर्माने की सजा सुनाई थी। शनिवार 
के फैसले के साथ इस बहुचर्चित 
मामले के सभी आरोपियों के खिलाफ 
न्यायिक प्रक्रिया पूरी हो गई।

सेक्टर-19 में रंजिश की आशंका, छह दिन पहले पिता बने युवक की मौत से परिवार में मातमस्कॉर्पियो सवार युवक ने की 7 से 8 राउंड फायरिंग, आरोपी फरार

मुख्यमंत्री चेहरे पर कहा -फैसला हाईकमान करेगा, मैं सीएम पद की दौड़ में नहीं



एजेंसी। लंदन

इंग्लैंड एंड वेल्स क्रिकेट बोर्ड 
(ईसीबी) ने भारत के खिलाफ होने 
वाली तीन मैचों की वनडे सीरीज के 
लिए 16 सदस्यीय टीम की घोषणा 
कर दी है। टीम की कमान एक बार 
फिर हैरी ब्रूक के हाथों में रहेगी। 
    चयनकर्ताओं ने युवा ऑलराउंडर 
जेम्स कोल्स को पहली बार  
वनडे टीम में शामिल किया है, 
जबकि तेज गेंदबाज जोफ्रा आर्चर 
की भी वापसी हुई है।
  22 वर्षीय जेम्स कोल्स ने घरेलू 
क्रिकेट और इंग्लैंड लायंस के लिए 
लगातार अच्छा प्रदर्शन किया है। 
बाएं हाथ के बल्लेबाज और स्पिन 
गेंदबाज को भविष्य के प्रमुख 
ऑलराउंडरों में माना जा रहा है। 
वहीं, तेज गेंदबाज जॉश टंग भी 
टीम में बरकरार हैं और उन्हें वनडे 
पदार्पण का इंतजार है। इंग्लैंड के 

गेंदबाजी आक्रमण को मजबूत 
करने के लिए जोफ्रा आर्चर, गस 
एटकिंसन और साकिब महमूद की 
वापसी कराई गई है। 
  टीम में अनुभवी खिलाड़ियों जो 
रूट, जोस बटलर, आदिल राशिद, 
सैम करन, बेन डकेट और विल 
जैक्स को भी जगह मिली है। दूसरी 
ओर, जैक क्रॉली, ब्राइडन कार्से, 

जेमी ओवरटन और ल्यूक वुड इस 
बार टीम का हिस्सा नहीं हैं।
   भारत और इंग्लैंड के बीच 
फिलहाल टी20 सीरीज खेली जा 
रही है। इसके बाद दोनों टीमें 14 
जुलाई से वनडे सीरीज में आमने-
सामने होंगी। पहला मुकाबला 
एजबेस्टन (बर्मिंघम), दूसरा 
कार्डिफ और तीसरा लॉर्ड्स में खेला 

जाएगा। इंग्लैंड चयनकर्ताओं का 
मानना है कि अनुभवी खिलाड़ियों 
और युवा प्रतिभाओं के संतुलन के 
साथ यह टीम भारत जैसी मजबूत 
चुनौती का सामना करने के लिए 
तैयार है। वहीं क्रिकेट विशेषज्ञों की 
नजर खास तौर पर जेम्स कोल्स के 
संभावित पदार्पण और जोफ्रा आर्चर 
की वापसी पर रहेगी।

भारत के खिलाफ वनडे सीरीज, इंग्लैंड की टीम घोषित

{व्हेल की हड्डी से लेकर एआई की 
भविष्यवाणियों तक सैकड़ों वस्तुएं होंगी 
शामिल, 2426 में खोला जाएगा कैप्सूल

एजेंसी। वॉशिंगटन

अमेरिका में आने वाली पीढ़ियों 
के लिए वर्तमान समय की झलक 
सुरक्षित रखने की अनूठी पहल की 
जा रही है। देश के 250वें स्वतंत्रता 
वर्ष के अवसर पर एक विशेष टाइम 
कैप्सूल तैयार किया गया है, जिसे 
करीब 400 वर्षों तक जमीन के 
भीतर सुरक्षित रखा जाएगा। 
    लगभग 408 किलोग्राम वजनी 
इस कैप्सूल को वर्ष 2026 में 
सीलबंद कर दफनाया जाएगा 
और इसे 2426 में खोला जाएगा। 
इस परियोजना का उद्देश्य भविष्य 
के लोगों को यह बताना है कि 
21वीं सदी के शुरुआती दशकों 
में मानव जीवन, विज्ञान, संस्कृति 
और पर्यावरण कैसा था। विभिन्न 
अंतरराष्ट्रीय मीडिया संस्थानों 

और परियोजना से जुड़े विशेषज्ञों 
ने इसे आधुनिक दौर की सबसे 
महत्वाकांक्षी विरासत परियोजनाओं 
में से एक बताया है।
   कैप्सूल में ऐसी वस्तुओं का चयन 
किया गया है जो आज की सभ्यता, 
तकनीक और प्रकृति का प्रतिनिधित्व 
करती हैं। इनमें व्हेल की हड्डी, 
समकालीन समाचार पत्र, सिक्के, 
दैनिक उपयोग की वस्तुएं, वैज्ञानिक 

दस्तावेज, बच्चों के संदेश, कला 
से जुड़े नमूने और कृत्रिम बुद्धिमत्ता 
(एआई) द्वारा तैयार भविष्य संबंधी 
आकलन शामिल किए जा रहे हैं। 
इसके अलावा डिजिटल स्टोरेज 
माध्यमों में वर्तमान समय की तस्वीरें, 

वीडियो, शोध सामग्री और सामाजिक 
जीवन से जुड़े रिकॉर्ड भी सुरक्षित 
रखे जाएंगे। विशेषज्ञों के अनुसार, 
कैप्सूल को इस तरह डिजाइन किया 
गया है कि वह सदियों तक नमी, 
तापमान में बदलाव, जंग और अन्य 

प्राकृतिक प्रभावों से सुरक्षित रह सके। 
इसके निर्माण में विशेष धातुओं 
और बहुस्तरीय सुरक्षा तकनीक का 
इस्तेमाल किया गया है, ताकि 400 
वर्ष बाद भी इसके भीतर रखी सामग्री 
सुरक्षित अवस्था में मिल सके।

अमेरिका 400 साल के लिए दफन करेगा टाइम कैप्सूल

एजेंसी। नई दिल्ली

भारत ने एक बार फिर स्पष्ट कर 
दिया है कि सिंधु जल संधि को 
लेकर उसके रुख में कोई बदलाव 
नहीं आया है। 
   विदेश मंत्रालय ने कहा कि 
पाकिस्तान जब तक सीमा पार 
आतंकवाद को विश्वसनीय और 
अपरिवर्तनीय तरीके से पूरी तरह 
छोड़ने का प्रमाण नहीं देता, तब तक 
संधि स्थगित (इन एबेयंस) रहेगी। 
मंत्रालय की यह टिप्पणी ऐसे समय 
आई है, जब पाकिस्तान लगातार 
संधि को बहाल करने और भारत के 
फैसले पर आपत्ति जता रहा है।
   साप्ताहिक प्रेस वार्ता में विदेश 
मंत्रालय के प्रवक्ता रणधीर 
जायसवाल ने कहा कि सिंधु जल 
संधि पर भारत का रुख पूरी तरह 
स्पष्ट और पहले जैसा ही है। उन्होंने 
कहा कि यह संधि पाकिस्तान द्वारा 
सीमा पार आतंकवाद को लगातार 
संरक्षण दिए जाने के कारण स्थगित 

की गई है। भारत का मानना है कि 
पड़ोसी देश को आतंकवाद के 
समर्थन से पूरी तरह और स्थायी रूप 
से दूरी बनानी होगी।
   भारत ने अप्रैल 2025 के पहलगाम 
आतंकी हमले के बाद पाकिस्तान 
के खिलाफ कई कूटनीतिक और 
रणनीतिक कदम उठाए थे। इन्हीं 

उपायों के तहत 1960 की सिंधु 
जल संधि को भी स्थगित रखने का 
फैसला लिया गया था।
    तब से केंद्र सरकार लगातार 
यह कहती रही है कि राष्ट्रीय सुरक्षा 
सर्वोपरि है और आतंकवाद तथा 
सामान्य द्विपक्षीय सहयोग साथ-साथ 
नहीं चल सकते।

{जल को हथियार बनाने का 
आरोप: हाल के दिनों में पाकिस्तान 
की ओर से कई बयान सामने 
आए हैं, जिनमें भारत पर जल को 
“हथियार” बनाने का आरोप लगाया 
गया है। इस्लामाबाद में आयोजित 
एक कार्यक्रम में पाकिस्तान के 
नेताओं ने संधि को बहाल करने 

की मांग की और भारत के फैसले 
की आलोचना की। हालांकि भारत 
ने इन टिप्पणियों पर प्रतिक्रिया देते 
हुए दोहराया कि उसकी नीति में 
कोई परिवर्तन नहीं हुआ है और 
पाकिस्तान को पहले आतंकवाद पर 
ठोस कार्रवाई करनी होगी।
  {सुरक्षा नीति का संकेत: 
विशेषज्ञों का मानना है कि भारत 
का यह बयान केवल कूटनीतिक 
प्रतिक्रिया नहीं, बल्कि उसकी 
दीर्घकालिक सुरक्षा नीति का संकेत 
भी है। सरकार का संदेश है कि 
जब तक सीमा पार आतंकवाद पर 
निर्णायक रोक नहीं लगती, तब तक 
दोनों देशों के बीच सामान्य सहयोग 
की संभावनाएं सीमित रहेंगी। 
  उधर, पाकिस्तान का कहना है 
कि सिंधु जल संधि अंतरराष्ट्रीय 
समझौता है और इसे एकतरफा 
स्थगित नहीं किया जा सकता। दोनों 
देशों के अलग-अलग रुख के कारण 
यह मुद्दा अंतरराष्ट्रीय स्तर पर भी 
चर्चा में बना हुआ है।

एजेंसी। गॉल

श्रीलंका के सलामी बल्लेबाज 
लाहिरू उदारा ने अपने पहले ही 
टेस्ट मैच में यादगार प्रदर्शन करते 
हुए 188 रन की शानदार पारी खेली। 
उनकी बल्लेबाजी की बदौलत 
श्रीलंका ने वेस्टइंडीज के खिलाफ 
पहले टेस्ट के पहले दिन स्टंप्स तक 
5 विकेट पर 338 रन बना लिए। 
उदारा दोहरे शतक से महज 12 रन 
दूर रह गए, लेकिन अपनी संयमित 
व आक्रामक पारी से उन्होंने टीम को 
मजबूत स्थिति में पहुंचा दिया। 
  उदारा ने कप्तान धनंजय डी सिल्वा 
और मध्यक्रम के बल्लेबाजों के साथ 
अहम साझेदारियां निभाईं। उन्होंने 
वेस्टइंडीज के गेंदबाजों पर शुरुआत 
से दबाव बनाए रखा और मैदान के 
चारों ओर आकर्षक शॉट लगाए। यह 
किसी श्रीलंकाई बल्लेबाज द्वारा टेस्ट 
पदार्पण पर खेली गई यादगार पारियों 
में से एक मानी जा रही है।

डेब्यू टेस्ट में लाहिरू 
उदारा का धमाका, 188 
रन की शानदार पारी

{बिना अनुमति माता-पिता का वाहन 
लेकर निकला था बच्चा, नाबालिग 
होने के कारण अभी तक आपराधिक 
मामला दर्ज नहीं

एजेंसी। बैंकॉक

थाईलैंड के मुकदाहान प्रांत में एक 
दर्दनाक सड़क हादसे में 11 वर्षीय 
बच्चे द्वारा चलाए जा रहे पिकअप 
ट्रक की चपेट में आने से 10 बौद्ध 
भिक्षुओं की मौत हो गई, जबकि कई 
अन्य घायल हो गए। 
   पुलिस के अनुसार, बच्चा अपने 
माता-पिता की अनुमति के बिना 
पिकअप ट्रक लेकर निकल गया 
था। हादसा उस समय हुआ जब 35 
भिक्षुओं का दल धार्मिक पदयात्रा 
(तीर्थयात्रा) पर सड़क किनारे एक 
कतार में आगे बढ़ रहा था।
   प्रारंभिक जांच में सामने आया 
है कि वाहन अचानक अनियंत्रित 
होकर सड़क से उतर गया और 

सीधे भिक्षुओं के समूह में जा घुसा। 
दुर्घटना के बाद मौके पर अफरा-
तफरी मच गई। कई भिक्षुओं को 
गंभीर हालत में अस्पताल ले 
जाया गया, जहां उपचार के दौरान 
कुछ और लोगों ने दम तोड़ दिया। 
स्थानीय प्रशासन के अनुसार, 
मृतकों की संख्या बढ़कर 10 हो गई 
है, जबकि एक घायल की हालत 
अब भी गंभीर बनी हुई है।
   पुलिस ने बच्चे को संरक्षण में लेकर 
उससे पूछताछ शुरू की है। चूंकि 
वह नाबालिग है और थाई कानून 

के तहत आपराधिक जिम्मेदारी की 
आयु से कम है, इसलिए उसके 
खिलाफ फिलहाल कोई आपराधिक 
मामला दर्ज नहीं किया गया है। 
हालांकि पुलिस यह जांच कर रही 
है कि बच्चा वाहन तक कैसे पहुंचा 
और क्या इस मामले में अभिभावकों 
की लापरवाही रही। यदि लापरवाही 
के पर्याप्त साक्ष्य मिले तो माता-पिता 
के खिलाफ कार्रवाई की जा सकती 
है। हादसा थाईलैंड में सड़क सुरक्षा 
और नाबालिगों द्वारा वाहन चलाने 
के मुद्दे पर नई बहस छेड़ गया है।

थाईलैंड में 11 वर्षीय बच्चे ने पिकअप ट्रक 
से बौद्ध भिक्षुओं को कुचला, 10 की मौत

एजेंसी। मुंबई

अभिनेता और गायक दिलजीत 
दोसांझ की लंबे समय से विवादों 
और सेंसर संबंधी अड़चनों में फंसी 
फिल्म ‘पंजाब 95’ आखिरकार 
ओटीटी प्लेटफॉर्म पर रिलीज हो गई 
है। फिल्म अब ‘सतलुज’ नाम से 
जी5 पर स्ट्रीम हो रही है। 
    निर्देशक हनी त्रेहान ने बताया 
कि फिल्म की कहानी में कोई 
बदलाव नहीं किया गया है, केवल 
शीर्षक बदला गया है। यह फिल्म 
मानवाधिकार कार्यकर्ता जसवंत 
सिंह खालड़ा के जीवन से प्रेरित 
है। इसमें 1990 के दशक में 
पंजाब में आतंकवाद और उग्रवाद 

विरोधी अभियानों के दौरान कथित 
जबरन गुमशुदगी, फर्जी मुठभेड़ों 
और मानवाधिकार उल्लंघन जैसे 
संवेदनशील मुद्दों को दिखाया गया 
है। फिल्म में दिलजीत दोसांझ 
के अलावा अर्जुन रामपाल, 
कंवलजीत सिंह, सुविंदर विक्की 
और गीतिका विद्या ओहल्यान भी 
प्रमुख भूमिकाओं में हैं।
   फिल्म लगभग तीन वर्षों तक 
केंद्रीय फिल्म प्रमाणन बोर्ड से जुड़े 
विवादों के कारण रिलीज नहीं हो 
सकी थी। निर्माताओं का कहना 
है कि लंबे इंतजार के बाद इसे 
थिएटर के बजाय सीधे ओटीटी पर 
रिलीज किया गया है। निर्देशक हनी 
त्रेहान ने सोशल मीडिया पर भी 

स्पष्ट किया कि दर्शकों को फिल्म 
का अनकट संस्करण देखने को 
मिलेगा, हालांकि मूल शीर्षक का 
उपयोग नहीं किया जा सका।
    फिल्म की रिलीज के बाद 
सोशल मीडिया पर मिली-जुली 
प्रतिक्रियाएं देखने को मिल रही हैं। 
कई दर्शकों ने लंबे इंतजार के बाद 
फिल्म के उपलब्ध होने का स्वागत 
किया है, जबकि कुछ ने इसे पंजाब 
के इतिहास के संवेदनशील दौर पर 
आधारित एक महत्वपूर्ण सिनेमाई 
प्रस्तुति बताया है।
   विशेषज्ञों का कहना है कि  
फिल्म ऐतिहासिक घटनाओं से 
प्रेरित है और इसे उसी संदर्भ में 
देखा जाना चाहिए।

तीन साल के इंतजार के बाद रिलीज हुई दिलजीत दोसांझ की फिल्म

सिंधु जल संधि पर भारत का रुख बरकरार, कहा- 
आतंकवाद का समर्थन पूरी तरह छोड़े पाकिस्तान

408 किलो के कैप्सूल में भविष्य के लिए सहेजी जाएगी आज की दुनियाभविष्य

जीवनशैली का दस्तावेज
इतिहासकारों का कहना है कि टाइम कैप्सूल केवल वस्तुओं का संग्रह नहीं होता, बल्कि यह किसी दौर की 
सोच, उपलब्धियों, चुनौतियों और जीवनशैली का दस्तावेज भी होता है। भविष्य की पीढ़ियां इसके माध्यम से 
समझ सकेंगी कि 21वीं सदी में लोग किस तरह रहते थे, कौन-सी तकनीकों का उपयोग करते थे, पर्यावरण और 
जलवायु परिवर्तन को लेकर उनकी क्या चिंताएं थीं और कृत्रिम बुद्धिमत्ता जैसी नई तकनीकों से वे कैसी उम्मीदें 
रखते थे। परियोजना से जुड़े विशेषज्ञों का मानना है कि एआई से तैयार भविष्यवाणियों को शामिल करने का 
उद्देश्य यह देखना भी है कि आज की तकनीक ने भविष्य के बारे में कितने सटीक अनुमान लगाए थे। जब वर्ष 
2426 में यह कैप्सूल खोला जाएगा, तब लोग इसकी तुलना उस समय की वास्तविक दुनिया से कर सकेंगे।

वर्तमान और भविष्य के बीच संवाद
टाइम कैप्सूल बनाने की परंपरा नई नहीं है। दुनिया के कई देशों में महत्वपूर्ण ऐतिहासिक अवसरों पर ऐसे कैप्सूल 
दफन किए जाते रहे हैं। हालांकि 400 वर्षों तक सुरक्षित रखने के उद्देश्य से तैयार किया जा रहा यह कैप्सूल 
अपनी अवधि, आकार और इसमें शामिल विविध सामग्री के कारण विशेष माना जा रहा है। विशेषज्ञों का कहना 
है कि यह पहल केवल इतिहास को संरक्षित करने का प्रयास नहीं है, बल्कि वर्तमान और भविष्य के बीच संवाद 
स्थापित करने का माध्यम भी है। आने वाली पीढ़ियां इस कैप्सूल के जरिए न केवल आज के समाज और 
तकनीक को समझ सकेंगी, बल्कि यह भी जान पाएंगी कि 21वीं सदी के लोग भविष्य के बारे में क्या सोचते थे 
और अपने समय की कौन-सी विरासत उन्हें सबसे अधिक महत्वपूर्ण लगती थी।

ईरान में छह दिवसीय राजकीय शोक समारोह, रूस, चीन और भारत ने प्रतिनिधिमंडल भेजा

हैरी ब्रूक संभालेंगे कप्तानी, भारत-इंग्लैंड के बीच 14 जुलाई से शुरू होगी तीन मैचों की वनडे सीरीज
जैश-ए-मोहम्मद और लश्कर-ए-तैयबा से जुड़े ऑपरेटिव सूची में शामिल

विदेश मंत्रालय ने दोहराया- सीमा पार आतंकवाद जारी रहने तक संधि रहेगी स्थगित; विश्वसनीय और अपरिवर्तनीय कार्रवाई की रखी शर्त

एजेंसी। लंदन

सात बार के चैंपियन नोवाक 
जोकोविच ने विंबलडन 2026 
में एक और ऐतिहासिक उपलब्धि 
अपने नाम कर ली। 
   तीसरे दौर में शानदार जीत दर्ज 
करते हुए उन्होंने ऑल इंग्लैंड क्लब 
में अपने करियर की 105वीं जीत 
हासिल की और इस मामले में 
रोजर फेडरर के रिकॉर्ड की बराबरी 
कर ली। इसके साथ ही जोकोविच 
18वीं बार विंबलडन के प्री-क्वार्टर 
फाइनल (राउंड-4) में पहुंच गए। 
जोकोविच ने पूरे मुकाबले में शानदार 

लय दिखाई। मजबूत सर्विस, सटीक 
रिटर्न और बेसलाइन से बेहतरीन 
खेल के दम पर उन्होंने प्रतिद्वंद्वी को 
ज्यादा मौके नहीं दिए। 
  मैच के बाद उन्होंने कहा कि 
विंबलडन उनके लिए हमेशा खास 
रहा है और यहां रिकॉर्ड की बराबरी 
करना गर्व की बात है। अब चौथे 
दौर में जोकोविच की नजर फेडरर 
के 105 जीत के रिकॉर्ड को पीछे 
छोड़ने पर होगी। यदि वह अगला 
मुकाबला जीतते हैं तो विंबलडन 
इतिहास में सबसे अधिक मैच जीतने 
वाले खिलाड़ी बन जाएंगे। महिला 
एकल में भी मुकाबले रोमांचक मोड़ 

पर पहुंच गए हैं। विश्व नंबर एक 
आर्यना सबालेंका और चार बार की 
ग्रैंड स्लैम चैंपियन नाओमी ओसाका 
के बीच होने वाले मुकाबले पर 
दुनिया भर के टेनिस प्रशंसकों की 
नजरें टिकी हैं। 
   दोनों खिलाड़ी शानदार फॉर्म में 
हैं और इस मुकाबले को टूर्नामेंट के 
सबसे बड़े आकर्षणों में माना जा रहा 
है। विशेषज्ञों का मानना है कि पुरुष 
वर्ग में जोकोविच इतिहास रचने की 
दहलीज पर हैं, जबकि महिला वर्ग में 
सबालेंका और ओसाका की टक्कर 
विंबलडन के आगे के समीकरण तय 
कर सकती है।

जोकोविच ने विंबलडन में फेडरर के 105 
जीत के रिकॉर्ड की बराबरी की, रचा इतिहास ‘पंजाब 95’ अब ‘सतलुज’ नाम से ओटीटी पर उपलब्ध, जसवंत सिंह खालड़ा के जीवन से प्रेरित फिल्म में 1990 के दशक के पंजाब का दौर दिखाया
सर्बियाई दिग्गज की आसान जीत, 18वीं बार विंबलडन के प्री-क्वार्टर फाइनल में पहुंचे

एजेंसी। तेहरान

ईरान के दिवंगत सर्वोच्च नेता 
अयातुल्ला अली खामेनेई के अंतिम 
संस्कार की औपचारिक शुरुआत 
के साथ राजधानी तेहरान में शोक 
समारोह आयोजित किया गया। 
ईरानी अधिकारियों के अनुसार, इस 
कार्यक्रम में 100 से अधिक देशों के 
प्रतिनिधिमंडलों ने हिस्सा लिया। 
   हालांकि सबसे अधिक चर्चा इस 
बात की रही कि खामेनेई के पुत्र 
और उत्तराधिकारी मुजतबा खामेनेई 
सार्वजनिक रूप से समारोह में 
दिखाई नहीं दिए। ईरानी अधिकारियों 
और उनके करीबी सूत्रों ने इसकी 
वजह सुरक्षा जोखिम और हालिया 
धमकियों को बताया है।
   मुजतबा खामेनेई के अंतिम 
संस्कार में शामिल न होने का फैसला 
सुरक्षा एजेंसियों की सलाह पर लिया 
गया। बताया गया है कि मौजूदा 
हालात में उनकी सार्वजनिक मौजूदगी 
बड़ा सुरक्षा खतरा पैदा कर सकती 
थी। कुछ रिपोर्टों में यह भी कहा गया 
कि फरवरी में हुए हमले में उन्हें चोटें 
आई थीं, हालांकि इस संबंध में ईरानी 

सरकार ने विस्तृत आधिकारिक 
जानकारी जारी नहीं की है। ईरान 
के सरकारी प्रसारक व अंतरराष्ट्रीय 
मीडिया के अनुसार, अंतिम संस्कार 
समारोह में इराक, पाकिस्तान, 
आर्मेनिया, ताजिकिस्तान, जॉर्जिया, 
तुर्कमेनिस्तान समेत कई देशों के 
राष्ट्राध्यक्ष, प्रधानमंत्री, संसद अध्यक्ष 
व वरिष्ठ प्रतिनिधि मौजूद रहे। 
   वहीं रूस, चीन और भारत जैसे 
प्रमुख देशों ने अपने शीर्ष नेताओं 
को नहीं भेजा, बल्कि आधिकारिक 
प्रतिनिधिमंडलों के माध्यम से 
श्रद्धांजलि अर्पित की। भारत 
की ओर से भी एक उच्चस्तरीय 
प्रतिनिधिमंडल ने समारोह में भाग 
लिया। ईरान में अंतिम संस्कार 
कार्यक्रम कई दिनों तक चलेगा। 
तेहरान के बाद पार्थिव शरीर को 

क़ोम, इराक के नजफ़ और कर्बला 
होते हुए मशहद ले जाया जाएगा, 
जहां इमाम रज़ा के पवित्र दरगाह 
परिसर के निकट दफनाया जाएगा। 
सरकार का दावा है कि लाखों लोगों 
के इन कार्यक्रमों में शामिल होने की 
संभावना है। 
   विश्लेषकों का मानना है कि यह 
अंतिम संस्कार केवल एक धार्मिक 
और राजकीय आयोजन नहीं, बल्कि 
ईरान के लिए राजनीतिक शक्ति 
प्रदर्शन का अवसर भी है। मुजतबा 
खामेनेई की अनुपस्थिति को लेकर 
अंतरराष्ट्रीय स्तर पर कई तरह की 
अटकलें लगाई जा रही हैं। हालांकि 
ईरानी अधिकारियों का कहना है कि 
इसका कारण केवल सुरक्षा है और 
इसे किसी राजनीतिक संकेत के रूप 
में नहीं देखा जाना चाहिए।

एजेंसी। नई दिल्ली

केंद्र सरकार ने आतंकवाद के 
खिलाफ कार्रवाई को और सख्त 
करते हुए 17 पाकिस्तानियों 
और 6 भारतीयों समेत 23 को 
गैरकानूनी गतिविधियां (रोकथाम) 
अधिनियम (यूएपीए) के तहत 
‘नामित आतंकवादी’ घोषित किया 
है। गृह मंत्रालय ने शनिवार को 
जारी अधिसूचना में इन सभी के 
नाम यूएपीए की चौथी अनुसूची में 
शामिल किए। 
   अधिकारियों के अनुसार, इनमें 
जैश-ए-मोहम्मद, लश्कर-ए-तैयबा 
और उनसे जुड़े अन्य आतंकी 
नेटवर्क के सदस्य शामिल हैं।  
गृह मंत्रालय के मुताबिक, सूची 
में लश्कर सरगना हाफिज सईद 
के तीन करीबी सहयोगी अब्दुल 

रऊफ, हाफिज खालिद वलीद और 
राना इफ्तिखार भी शामिल हैं। इनके 
अलावा कई ऐसे ऑपरेटिव हैं, जिन 
पर जम्मू-कश्मीर में आतंकियों की 
भर्ती, घुसपैठ, हथियारों और ड्रोन 
के जरिए विस्फोटक पहुंचाने तथा 
सुरक्षा बलों पर हमलों की साजिश 
रचने के आरोप हैं। 
  कुछ नाम 2016 के नगरोटा सेना 
शिविर हमले और 2018 के सुंजवान 
सैन्य स्टेशन हमले से भी जुड़े बताए 
गए हैं। यूएपीए के तहत किसी 
व्यक्ति को ‘आतंकवादी’ घोषित 

किए जाने के बाद उसके खिलाफ 
राष्ट्रीय जांच एजेंसी और अन्य 
एजेंसियों को संपत्तियां जब्त करने, 
वित्तीय स्रोतों पर रोक लगाने और 
कानूनी कार्रवाई करने का अधिकार 
मिलता है। वर्ष 2019 में कानून में 
संशोधन के बाद सरकार को संगठनों 
के साथ-साथ व्यक्तिगत रूप से भी 
आतंकवादियों को सूचीबद्ध करने 
की शक्ति मिली थी। 
   यूएपीए के तहत नामित व्यक्तिगत 
आतंकवादियों की संख्या बढ़कर 80 
हो गई है। इस फैसले को आतंकवाद 
के प्रति ‘जीरो टॉलरेंस’ नीति का 
हिस्सा बताया है। यह कदम सीमा 
पार संचालित आतंकी ढांचे पर 
दबाव बढ़ाने और भारत विरोधी 
गतिविधियों में शामिल लोगों के 
खिलाफ कानूनी कार्रवाई को मजबूत 
करने के उद्देश्य से उठाया गया है।

खामेनेई के अंतिम संस्कार में बेटे मुजतबा नहीं 
पहुंचे, 100 से अधिक देशों के प्रतिनिधि शामिल

केंद्र ने यूएपीए के तहत 17 पाकिस्तानियों 
व 6 भारतीयों को घोषित किया आतंकवादी

ग्रुप एडिटर: अर्शदीप सिंह। एग्जीक्यूटिव एडिटर : नितिन उपमन्यु । मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

मलेशिया में हार्ट अटैक से जगराओं के युवक 
की मौत, 3 साल पहले कर्ज ले गया था विदेश
 परिवार पर टूटा दुखों का पहाड़, जगराओं के गांव पोना में किया जाएगा अंतिम संस्कार

दीवान ने वड़िंग के नेतृत्व की सराहना की  
पंजाब कांग्रेस में सत्ता में आने के लिए तैयार

वड़िंग के कांग्रेस अध्यक्ष बनने 
पर जिला कांग्रेस ने बांटे लड्डू

स्नेकप्रो लीडर्स मीट में वर्ल्ड स्नेकप्रो एक्सपो 
कॉन्फ्रेंस 2026 की ऑफिशियल घोषणा की

हेमराज बब्बर | जगराओं 
समर न्यूज 

परिवार की आर्थिक तंगी दूर करने 
के लिए तीन साल पहले कर्ज लेकर 
मलेशिया गए जगराओं के गांव पोना 
निवासी 30 वर्षीय कमल कपूर की 
हार्ट अटैक से मौत हो गई। बेटे 
की असमय मौत से परिवार पर 
दुखों का पहाड़ टूट पड़ा है। पिता 
के पहले ही निधन के बाद कमल 
ही घर का एकमात्र कमाने वाला 
सदस्य था। 
   राज्यसभा सदस्य संत बलबीर 
सिंह सीचेवाल और विधायक बीबी 
सर्वजीत कौर माणूंके के प्रयासों से 
उनका पार्थिव शरीर भारत लाया 
जा रहा है, जबकि गांव के लोगों 
ने पंजाब सरकार से पीड़ित परिवार 
को आर्थिक सहायता और उचित 

मुआवजा देने की मांग की है। 
मृतक की माता हरजिंदर कौर ने 
बताया कि उनका बेटा करीब तीन 
वर्ष पहले घर की गरीबी दूर करने 
के लिए कर्ज लेकर रोजगार की 
तलाश में मलेशिया गया था। 
   वहां मेहनत-मजदूरी कर वह 
परिवार का पालन-पोषण कर 
रहा था। करीब 10 दिन पहले 
उसे हार्ट अटैक आया, जिसके 

बाद उसकी मौत हो गई। 
गांव के सरपंच हरप्रीत सिंह राजू 
पोना, पूर्व सरपंच गुरबिंदर सिंह 
पोना, समाजसेवी जसवीर सिंह 
जास्सू पोना, आम आदमी पार्टी 
के नेता तेजिंदर सिंह पोना और 
हाकम सिंह मनीला ने बताया कि 
संत बलबीर सिंह सीचेवाल और 
विधायक बीबी सर्वजीत कौर 
माणूंके के प्रयासों से कमल कपूर 

का पार्थिव शरीर मलेशिया से भारत 
लाया जा रहा है। शनिवार, 4 जुलाई 
को गांव पोना के श्मशान घाट में 
उनका अंतिम संस्कार किया जाएगा। 
गांव के प्रतिनिधियों ने पंजाब सरकार 
से परिवार को आर्थिक सहायता और 
उचित मुआवजा देने की मांग करते 
हुए कहा कि पहले पिता और अब 
इकलौते बेटे की मौत से परिवार 
आर्थिक संकट में आ गया है।

नोबल फाउंडेशन ने स्वास्थ्य सेवा का बढ़ाया हाथ

कैंप का 357 मरीजों को मिला लाभ

लक्की भट्टी | लुधियाना 
समर न्यूज 

नोबल फाउंडेशन संस्था एवं 
डीएमसी दयानंद मेडिकल कॉलेज 
एंड हॉस्पिटल, लुधियाना के संयुक्त 
तत्वावधान में एक विशाल निःशुल्क 
मेडिकल कैंप का आयोजन किया 
गया। नोबल फाउंडेशन वर्तमान 
में 30 शाखाओं का संचालन कर 
हजारों जरूरतमंद विद्यार्थियों को 
निःशुल्क शिक्षा प्रदान कर रहा है। 
   यह कैंप संस्था की ताजपुर रोड, 
गुरु अर्जुन देव नगर स्थित शाखा में 
आयोजित किया गया।कैंप में बच्चों, 
महिलाओं एवं अन्य लोगों के लिए 
डॉ दिव्यांशी (बाल रोग विशेषज्ञ), 
डॉ नवी गर्ग (मेडिसिन विशेषज्ञ) 
एवं डॉ बलजिंदर (स्त्री रोग 
विशेषज्ञ) द्वारा स्वास्थ्य जांच की 
गई। साथ ही स्टाफ मेंबर्स डिंपल, 
रचना,मुस्कानप्रीत सोहित, गंधर्व 
सिंह द्वारा शुगर, बीपी, ईसीजी की 
निःशुल्क जांच कर 357 मरीजों को 
मुफ्त दवाइयां भी वितरित की गईं। 
   कार्यक्रम में मुख्य अतिथि सुकेश 
जैन,आईआरएस, चीफ कमिश्नर 
इनकम टैक्स, लुधियाना, विशेष 
अतिथि सरदार तरसेम सिंह पिंडर 
(अध्यक्ष इंप्रूवमेंट ट्रस्ट), कार्यक्रम 
की अध्यक्षता राजीव कौशल, 
बी.कॉम, एफ.सी.ए., प्रेसिडेंट, 

डिस्ट्रिक्ट टैक्सेशन बार एसोसिएशन 
(डायरेक्ट टैक्सेशन), लुधियाना 
ने दीप प्रज्वलित कर कार्यक्रम का 
शुभारंभ किया। 
   विशिष्ट अतिथि श्याम गुप्ता 
जी (श्याम शाल्ट), जीवन शर्मा 
(योगी इंटरनेशनल), सुनील सूद 
(प्रेसिडेंट सनातन बाल कल्याण 
संस्थान, केडीएस ट्रेडर्स लुधियाना), 
संदीप जिंदल एवं विक्रम व्यास 
(कॉटइलिडान, मैम्बर नोबल 
फाउंडेशन), राजेंद्र सिंह, निखिल 
उपस्थित रहे।इस अवसर पर संस्था 
के विद्यार्थियों अनुष्का कुमारी, 
रीतिका एवं मोनिका ने प्रभावशाली 
भाषण दिए। उन्होंने नोबल फाउंडेशन 
के कार्यों, मेडिकल कैंप के महत्व 
तथा स्वास्थ्य के प्रति जागरूकता पर 
अपने विचार व्यक्त किए। 
   मुख्य अतिथि सुकेश जैन ने 
विद्यार्थियों को आशीर्वाद देते हुए 
कहा कि वह इस कार्यक्रम में आकर 
अत्यंत प्रसन्न हैं। उन्होंने बच्चों को 

प्रेरित करते हुए कहा कि कोई भी 
कार्य छोटा या बड़ा नहीं होता। 
उन्होंने सभी विद्यार्थियों को अधिक 
से अधिक पढ़ाई कर एक अच्छा 
इंसान बनने एवं उज्ज्वल भविष्य की 
शुभकामनाएं दीं। राजीव कौशल ने 
बच्चों से मोबाइल से दूरी बनाने की 
अपील की। 
   उन्होंने कहा कि नोबल फाउंडेशन 
एक यज्ञ चला रहा है जिसमें सभी 
अपनी-अपनी आहुति डाल रहे हैं। 
आप बहुत भाग्यशाली हैं जिन्हें यहां 
पर विद्या प्राप्त करने का अवसर 
मिला है। मेडिकल कैंप को दिशा और 
अनुशासन में चलाने के लिए ताजपुर 
ब्रांच और दौलत कॉलोनी ब्रांच की 
सभी अध्यापिकाओं ने अपना पूर्ण 
सहयोग दिया। मंच संचालन मीनाक्षी 
जैन (स्टाइलिश बाथ) द्वारा किया 
गया।कार्यक्रम के अंत में नोबल 
फाउंडेशन संस्था के फाउंडर राजेंद्र 
शर्मा ने सभी अतिथियों का धन्यवाद  
ज्ञापन किया।

बंधू हेल्पिंग हैंड्स ने 
महिला जागरूकता 
कार्यक्रम करवाया

अरूण कुमार | लुधियाना 
समर न्यूज 

समाजसेवी संस्था बंधू हेल्पिंग हैंड्स 
की ओर से महिलाओं को उनके 
अधिकारों, स्वास्थ्य, शिक्षा और 
आत्मनिर्भरता के प्रति जागरूक करने 
के उद्देश्य से महिला जागरूकता 
कार्यक्रम का आयोजन किया गया। 
कार्यक्रम में बड़ी संख्या में महिलाओं 
ने भाग लेकर विभिन्न सामाजिक एवं 
स्वास्थ्य संबंधी विषयों पर जानकारी 
प्राप्त की।
  इस अवसर पर वक्ताओं ने 
महिलाओं को शिक्षा, स्वरोजगार, 
स्वास्थ्य, कानूनी अधिकार और 
सरकारी योजनाओं की जानकारी 
देते हुए कहा कि जागरूक महिला ही 
परिवार और समाज को सशक्त बना 
सकती है। उन्होंने महिलाओं से अपने 
अधिकारों के प्रति सजग रहने तथा 
आत्मनिर्भर बनने का आह्वान किया। 
कार्यक्रम के दौरान महिलाओं को 
स्वास्थ्य, स्वच्छता, पोषण और 
घरेलू हिंसा जैसे महत्वपूर्ण विषयों 
पर भी जागरूक किया गया। 
  विशेषज्ञों ने उपस्थित महिलाओं 
के सवालों के जवाब दिए और उन्हें 
जीवन में आत्मविश्वास के साथ 
आगे बढ़ने के लिए प्रेरित किया। 
संस्था के पदाधिकारियों ने कहा 
कि बंधू हेल्पिंग हैंड्स भविष्य 
में भी समाज के विभिन्न वर्गों के 
लिए इस तरह के जागरूकता 
कार्यक्रम आयोजित करता रहेगा, 
ताकि अधिक से अधिक लोगों तक 
आवश्यक जानकारी और सहायता 
पहुंचाई जा सके।
  कार्यक्रम के अंत में सभी 
प्रतिभागियों का धन्यवाद किया गया 
तथा महिलाओं ने ऐसे आयोजनों को 
समाज के लिए उपयोगी बताते हुए 
संस्था के प्रयासों की सराहना की।

लक्की भट्टी | लुधियाना 
समर न्यूज 

पंजाब प्रदेश कांग्रेस कमेटी के 
अध्यक्ष के रूप में अमरिंदर सिंह 
राजा वड़िंग की दोबारा नियुक्ति 
की खुशी में जिला कांग्रेस कमेटी 
(शहरी) लुधियाना के पूर्व अध्यक्ष 
तथा पंजाब लार्ज इंडस्ट्रियल 
डेवलपमेंट बोर्ड के पूर्व चेयरमैन 
पवन दीवान ने अपने समर्थकों के 
साथ मिलकर लड्डू बांटे। 
  इस अवसर पर जारी बयान में, 
दीवान ने कहा कि एआईसीसी द्वारा 
वड़िंग को दोबारा प्रदेश कांग्रेस 
अध्यक्ष नियुक्त किए जाने के फैसले 
से पंजाब कांग्रेस का पूरा नेतृत्व और 
पार्टी का प्रत्येक कार्यकर्ता बेहद खुश 
है। वरिष्ठ कांग्रेसी नेता दीवान ने 
कहा कि महज 47 वर्ष की आयु 
में ही वड़िंग ने पार्टी में नई ऊर्जा 
का संचार किया है। उन्होंने कहा कि 
प्रदेश इकाई को दोबारा मजबूत बनाने 

के लिए वड़िंग द्वारा किए गए अथक 
प्रयासों के कारण पूरी कांग्रेस उनके 
साथ मजबूती से खड़ी है। पिछले 
चार वर्षों के दौरान अध्यक्ष के रूप 
में वड़िंग ने शानदार नेतृत्व क्षमता 
का परिचय देते हुए पंजाब कांग्रेस 
का सफलतापूर्वक नेतृत्व किया और 
सभी को साथ लेकर चले। 
   वह सक्षम, ऊर्जावान और स्पष्ट 
सोच वाले नेता हैं, जो एआईसीसी 
के हर निर्देश को अनुशासनपूर्वक 
लागू करते हैं। दीवान ने कहा कि 
वड़िंग ने बादल परिवार के पारंपरिक 
गढ़ गिद्दड़बाहा से लगातार तीन बार 
जीत दर्ज की है। उन्होंने कहा कि जब 
पार्टी हाईकमान ने उन्हें वर्ष 2024 
का लोकसभा चुनाव लुधियाना से 
लड़ने के लिए कहा, तो वड़िंग ने 
एक पल की भी देरी किए बिना 
हाईकमान के निर्देश को स्वीकार कर 
लिया। इससे भी महत्वपूर्ण बात यह 
है कि उन्होंने लुधियाना आकर तीन 
बार के सांसद रवनीत सिंह बिट्टू को 

हराकर अपनी क्षमता साबित की। 
दीवान ने कहा कि भारतीय युवा 
कांग्रेस के दिनों से लेकर लुधियाना 
के सांसद और प्रदेश कांग्रेस अध्यक्ष 
के रूप में वड़िंग हमेशा कांग्रेस के 
एक वफादार सिपाही रहे हैं। उन्होंने 
कहा कि वड़िंग ने प्रदेश इकाई को 
दोबारा खड़ा किया, सभी नेताओं 
को साथ लेकर चले और कभी भी 
जिम्मेदारी से पीछे नहीं हटे। 
   इस मौके पर पीसीसी मेंबर 
सुशील मल्होत्रा, इंद्रजीत कपूर, 
जसविंदर सिंह ओसाहान, रोहित 
पाहवा, निक्की रियात, इंद्रजीत कौर 
ओबराय, गुरनाम सिंह कलेर, वरुण 
शर्मा, दीपक हंस, मोहित चुघ, 
सतीश गर्ग, निर्भय सिंह रंगुवाल, 
दीपक शर्मा, गुरविंदर पाल सिंह, 
करण सिंह, वरिंदर सिंह, पुलकित 
चौधरी, पंकज शर्मा, अजय गुप्ता, 
अरुण, अनिल सचदेवा, जशविंदर 
बग्गा, हरभगत ग्रेवाल और जतिंदर 
कुमार भी शामिल थे।

दलजीत विक्की| लुधियाना 
समर न्यूज 

पंजाब प्रदेश कांग्रेस कमेटी के 
अध्यक्ष पद पर सांसद अमरिंदर 
सिंह राजा वड़िंग की पुनर्नियुक्ति 
पर जिला कांग्रेस कमेटी (शहरी) 
लुधियाना की ओर से शनिवार को 
खुशी का इजहार किया गया। जिला 
कांग्रेस कमेटी (शहरी) के अध्यक्ष 
एवं पूर्व विधायक संजय तलवाड़ 
के नेतृत्व में कार्यकर्ताओं ने लड्डू 
बांटकर एक-दूसरे का मुंह मीठा 
कराया और पार्टी नेतृत्व के फैसले 
का स्वागत किया।
   इस अवसर पर आयोजित 
कार्यक्रम में उपस्थित कांग्रेस 
नेताओं और कार्यकर्ताओं ने 
अमरिंदर सिंह राजा वड़िंग को 
पुनः पंजाब प्रदेश कांग्रेस कमेटी 
का अध्यक्ष नियुक्त किए जाने पर 
हार्दिक बधाई दी। साथ ही अखिल 
भारतीय कांग्रेस कमेटी के वरिष्ठ 

नेतृत्व (हाईकमान) के प्रति 
आभार व्यक्त करते हुए कहा कि 
यह निर्णय पंजाब कांग्रेस के लिए 
सकारात्मक और उत्साहवर्धक 
कदम है। वक्ताओं ने कहा कि 
राजा वड़िंग के नेतृत्व में पार्टी 
संगठन को और अधिक मजबूती 
मिलेगी तथा प्रदेशभर के कांग्रेस 
कार्यकर्ताओं में नई ऊर्जा का संचार 
होगा। उन्होंने कहा कि यह फैसला 
मिशन-2027 को ध्यान में रखते 
हुए संगठन को मजबूत करने की 
दिशा में महत्वपूर्ण साबित होगा। 
  नेताओं ने विश्वास जताया 
कि पार्टी पदाधिकारियों और 
कार्यकर्ताओं का उत्साह, समर्पण 
और एकजुटता आगामी विधानसभा 
चुनावों में कांग्रेस को मजबूत 
स्थिति में पहुंचाने में महत्वपूर्ण 
भूमिका निभाएगी। कार्यक्रम के 
दौरान कांग्रेस कार्यकर्ताओं ने पार्टी 
नेतृत्व के समर्थन में नारे लगाए 
और खुशी का इजहार किया।

समर न्यूज | लुधियाना 

लायलजी फूड्स (इंडिया) प्राइवेट 
लिमिटेड द्वारा संचालित वर्ल्ड 
स्नेकप्रो एक्सपो और कॉन्फ्रेंस 
2026 का ऑफिशियल लॉन्च 
लुधियाना के हयात रीजेंसी में हुए 
स्नेकप्रो लीडर्स मीट में हुआ। इवेंट 
के दौरान इसकी घोषणा की गई। 
इस इवेंट में फूड, बेवरेज, पैकेजिंग, 
डिस्ट्रीब्यूशन सेक्टर के लगभग 
30-40 फाउंडर्स, डायरेक्टर्स और 
सीनियर इंडस्ट्री लीडर्स शामिल हुए। 
   उन्होंने इंडस्ट्री के भविष्य 
और नए बिजनेस मौकों पर 
अपने विचार शेयर किए। 
वर्ल्ड स्नेकप्रो एक्सपो और कॉन्फ्रेंस 
2026,( 3-5 दिसंबर, 2026) 
तक पंजाब के लुधियाना एग्जीबिशन 
सेंटर में होगा। इस एग्जीबिशन में पूरे 
भारत से 150 से ज़्यादा एग्जीबिटर्स 
के हिस्सा लेने की उम्मीद है। इसके 
अलावा, पंजाब, हरियाणा, दिल्ली-

NCR, हिमाचल प्रदेश, उत्तराखंड, 
उत्तर प्रदेश, जम्मू और कश्मीर और 
उत्तरी राजस्थान समेत कई राज्यों से 
12,000 से ज्यादा ट्रेड विजिटर्स 
आएंगे। मैनेजर नितिन कुमार ने कहा 
कि इस एग्ज़िबिशन में खाने-पीने की 
पूरी चीज़ें दिखाई जाएंगी। 
   इसमें प्रोसेस्ड फ़ूड, मिठाई, स्नैक्स, 
बेवरेज और फ्रोज़न फ़ूड बनाने वाली 
कंपनियों को इंग्रीडिएंट्स, रॉमटीरियल, 
पैकेजिंग, मशीनरी, फूड टेक्नोलॉजी, 
कोल्ड चेन और लॉजिस्टिक्स के 
सप्लायर्स से जुड़ने का मौका मिलेगा। 
इस इवेंट में डीलर्स, डिस्ट्रीब्यूटर्स, 
रिटेलर्स, बायर्स, सुपरमार्केट्स, 
फ्रैंचाइज़ बायर्स, इंपोर्टर्स, एक्सपोर्टर्स, 
इंडस्ट्री एसोसिएशन्स, सरकारी 
डिपार्टमेंट्स और दूसरे ट्रेड रिप्रेजेंटेटिव्स 
भी हिस्सा लेंगे, जिससे नए बिज़नेस 
के मौके बनाने में मदद मिलेगी। 
इस इवेंट में लायलजी फ़ूड्स (इंडिया) 
प्राइवेट लिमिटेड हिस्सा लेगी। 
डायरेक्टर और फाउंडर श्री रोहित 

खरबंदा, कन्फेडरेशन ऑफ़ ऑल 
इंडिया ट्रेडर्स, पंजाब के स्टेट प्रेसिडेंट 
डॉ. कुंवर ओंकार सिंह नरूला, होटल 
एंड रेस्टोरेंट एसोसिएशन ऑफ़ 
पंजाब के प्रेसिडेंट श्री अमरवीर सिंह, 
और लुधियाना कंज्यूमर प्रोडक्ट्स 
डिस्ट्रीब्यूटर्स एसोसिएशन के प्रेसिडेंट 
श्री हरकेश मित्तल ने  स्पीच दीं। 
यह इंडस्ट्री के लिए जरूरी प्लेटफ़ॉर्म 
साबित होगा। 
   इसका इस्तेमाल प्रोसेस्ड फ़ूड, 
बेवरेज, मिठाई, स्नैक्स, पैकेजिंग, 
डिस्ट्रीब्यूटर और दूसरी संबंधित 
इंडस्ट्री में होता है। यह बिज़नेस को 
नए खरीदारों से जुड़ने, नई टेक्नोलॉजी 
के बारे में जानने व विस्तार करने की 
उनकी इच्छाशक्ति बढ़ाने के मौके देता 
है। ऑर्गनाइज़र को भरोसा है कि वर्ल्ड 
स्नैकप्रो एक्सपो और कॉन्फ्रेंस 2026 
भविष्य में नॉर्थ इंडिया में लीडिंग B2B 
फ़ूड, बेवरेज, स्नैक्स, पैकेजिंग और 
संबंधित इंडस्ट्री एग्ज़िबिशन के तौर 
पर खुद को स्थापित करेगा।

रथ के रस्से को खींचकर एक कदम चलने से कटते हैं पाप : संजय जैन बरनाला
भगवान जगन्नाथ रथयात्रा का आयोजन 16 जुलाई को श्री दुर्गा माता मंदिर जगराओं पुल से

रथयात्रा के माध्यम से होते हैं भगवान 
जगन्नाथ जी के दर्शन : संदीप गोयल

रथयात्रा

लक्की भट्टी | लुधियाना 
समर न्यूज

इस्कॉन तथा भगवान जगन्नाथ 
रथयात्रा महोत्सव कमेटी के 
संयोजक्तव में 16 जुलाई को 
अंतर्राष्ट्रीय व विशाल स्तर पर 
भगवान जगन्नाथ रथयात्रा का 
आयोजन श्री दुर्गा माता मंदिर 
जगराओं पुल से सांय 4 बजे होगा। 
यह रथयात्रा क्लब रोड, फव्वारा 
चौक, रानी झांसी रोड, घुमार मंडी 

से होती हुई आरती चौक में विश्राम 
लेगी। रथयात्रा का संदेश घर-घर 
पहुंचाने के लिए एवं रथयात्रा में 
शामिल होने के लिए गणमान्यों को 
निमंत्रण पत्र दिए जा रहे हैं। 
  इसी श्रृंखला में कमेटी के 
पदाधिाकारियों एवं सदस्यों 
ने अशोक धीर अयूर, राजू 
स्काईलार्क, बसंत सिटी के संदीप 
गोयल संजू आदि को परिवार 
सहित निमंत्रण दिया। इस्कॉन एवं 
भगवान जगन्नाथ रथयात्रा महोत्सव 

कमेटी के चेयरमैन राजेश ढांडा 
तथा महासचिव संजीव सूद बांका 
ने कहा कि महानगर के श्रद्धालु 
भाग्यशाली हैं जो रथयात्रा का 
आयोजन करते हैं। इस रथयात्रा के 

माध्यम से महानगर में भक्ति का 
प्रचार हुआ है। इस दौरान कमेटी के 
प्रचार सचिव संजय जैन बरनाला 
तथा अश्वनी जैन बरनाला ने कहा 
कि भगवान जगन्नाथ रथयात्रा में रथ 

के रस्से को खींचकर एक कदम 
चलने से अश्वमेघ यज्ञ के पुण्य 
की प्राप्ति होगी वही जीवन के किए 
हुए पाप कटते हैं व मन में भक्ति 
जागती है।

परम जगन्नाथ सेवक एवं बसंत सिटी के मालिक 
संजीव गोयल संजू ने कहा कि रथयात्रा युवा 
वर्ग को भक्ति मार्ग पर लाने के लक्ष्य में हमेशा 
सफल रही है। लुधियाना में रथयात्रा का हर वर्ष 
आयोजन महानगर के लोगों व भक्तों के सहयोग 
से संभव हो पाता है। वास्तव में रथयात्रा का 
उद्देश्य आपसी प्रेम व भाईचारे का संदेश है। 
जिसमें भगवान जगन्नाथ जी के सुलभ दर्शन के 
भी अवसर मिलते हैं।

खन्ना नेशनल हाईवे पर दो बोलेरो 
पिकअप की टक्कर, एक की मौत
खन्ना| खन्ना नशेनल हाईवे पर बीजा के पास रॉयल टच के 
नजदीक आज सबुह हएु सड़क हादस ेमें एक व्यक्ति की मौत 
हो गई, जबकि पाचं लोग घायल हो गए। हादसा दो बोलेरो 
पिकअप वाहनों की टक्कर के कारण हआु। सूचना मिलत ेही 
सड़क सरुक्षा फोर्स की टीम मौके पर पहुचंी और राहत कार्य 
शरुू करते हएु यातायात बहाल कराया। सड़क सुरक्षा फोर्स 
के सब इंस्पेक्टर सखुदेव सिह न ेबताया कि प्रारभंिक जाचं 
में सामने आया है कि एक बोलेरो पिकअप का टायर फट 
गया था, जिसके बाद वाहन सड़क के बीच में खड़ा हो गया। 
इसी दौरान तीन लोग वाहन का टायर बदल रह े थे। तभी 
पीछे स ेआ रही एक अन्य बोलेरो पिकअप न ेखड़े वाहन को 
जोरदार टक्कर मार दी।
 टक्कर इतनी भीषण थी कि इशरार निवासी गोरखपरु, उत्तर 
प्रदशे की मौके पर ही मौत हो गई। हादस ेमें पाचं लोग घायल 
हुए हैं, जिनकी पहचान मनीष निवासी सहारनपुर, उत्तर प्रदेश, 
मोहम्मद इजहार निवासी हरिद्वार, उत्तराखडं, उमर निवासी 
गोरखपरु, उत्तर प्रदशे, सोनू निवासी गोरखपरु, उत्तर प्रदेश 
और उजाकत निवासी सहारनपरु, उत्तर प्रदेश के रूप में हईु 
है। एसएसएफ टीम ने तरंुत कार्रवाई करत ेहएु दोनों क्षतिग्रस्त 
वाहनों को क्रेन की मदद स ेसड़क से हटवाया और यातायात 
को सचुारु किया। घटना की सूचना खन्ना कंट्रोल रूम को भी 
द ेदी गई ह।ै पलुिस मामले की आग ेजाचं कर रही ह।ै


